
Монгол Улсын Их Хурлын 2009 оны хаврын ээлжит чуулганы 2009 оны 5 дугаар сарын 08-ны өдөр /Баасан гариг/-ийн нэгдсэн хуралдаан 10 цаг 30 минутад Төрийн ордны УИХ-ын чуулганы нэгдсэн хуралдааны танхимд эхлэв.


Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 75 гишүүнээс 44 гишүүн ирж, 58.6 хувийн ирцтэй байв. Үүнд:


Чөлөөтэй: Д.Арвин, Х.Баделхан, Б.Батбаяр, Х.Баттулга, Э.Бат-Үүл, Г.Батхүү, С.Баяр, Г.Баярсайхан, Р.Буд, Л.Гансүх, Л.Гантөмөр, Р.Гончигдорж, Л.Гүндалай, Ц.Даваасүрэн, Х.Жекей, Ц.Мөнх-Оргил, Х.Наранхүү, Д.Одбаяр, С.Оюун, А.Тлейхан, Д.Тэрбишдагва, Ч.Улаан, Ч.Хүрэлбаатар, Ц.Шинэбаяр, Ц.Элбэгдорж, Ж.Энхбаяр, З.Энхболд, Н.Энхболд, Ө.Энхтүвшин 

Өвчтэй: З.Алтай, Д.Энхбат 

Нэг. Тариалангийн тухай хуульд нэмэлт оруулах тухай хуулийн төсөл /хэлэлцэх эсэх/ 

Хэлэлцэж буй асуудалтай холбогдуулан Сангийн сайд С.Баярцогт, Хүнс, хөдөө аж ахуй, хөнгөн үйлдвэрийн сайд Т.Бадамжунай, дэд сайд Х.Золжаргал, мөн яамны Стратегийн төлөвлөлт, бодлогын газрын дарга П.Баянмөнх, Газар тариалангийн бодлогын хэрэгжилтийг зохицуулах газрын дарга Ч.Пэрэнлэй, Хөрөнгө оруулалт, санхүүгийн хэлтсийн дарга Б.Биньеэ, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх А.Туул, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Мяхдадаг нарын бүрэлдэхүүнтэй ажлын хэсэг байлцав. 

Хуулийн төслийн талаархи төсөл санаачлагчийн илтгэлийг Хүнс, хөдөө аж ахуй, хөнгөн үйлдвэрийн сайд Т.Бадамжунай танилцуулав.

Төсөл санаачлагчийн илтгэлтэй холбогдуулан УИХ-ын гишүүн Ц.Баярсайхан, Ц.Сэдванчиг, Ж.Сүхбаатар, Н.Ганбямба, Я.Батсуурь, Р.Раш, О.Чулуунбат нарын асуусан асуултад Хүнс, хөдөө аж ахуй, хөнгөн үйлдвэрийн сайд Т.Бадамжунай, Сангийн сайд С.Баярцогт, УИХ-ын гишүүн Н.Батбаяр нар хариулж, тайлбар хийв. 

Хуулийн төслийг хэлэлцэх эсэх асуудлаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг УИХ-ын гишүүн П.Алтангэрэл танилцуулав.  

Байнгын хорооны санал, дүгнэлттэй холбогдуулан УИХ-ын гишүүдээс асуулт болон санал гараагүй болно. 

Д.Дэмбэрэл: Тариалангийн тухай хуульд нэмэлт оруулах тухай хуулийн төслийг хэлэлцье гэсэн саналыг дэмжье. 

Зөвшөөрсөн

31

Татгалзсан 

13

Бүгд 


44

70.5 хувийн саналаар дэмжигдлээ. 

Хуулийн төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв. 

Уг асуудлыг 11 цаг 48 минутад хэлэлцэж дуусав.  


Хоёр. Усны сав газар, ойн сан бүхий газар ашигт малтмал эрэх, хайх, ашиглахыг хориглох тухай болон Ашигт малтмалын тухай хуульд нэмэлт оруулах тухай хуулийн төслүүд /хэлэлцэх эсэх/


Хэлэлцэж буй асуудалтай холбогдуулан Байгаль орчин, аялал жуулчлалын яамны Тогтвортой хөгжил, стратеги төлөвлөлтийн газрын дарга Ц.Банзрагч, Усны Үндэсний хорооны нарийн бичгийн дарга Д.Доржсүрэн, Ашигт малтмалын газрын дарга Д.Батхуяг, Геологи хариуцсан орлогч дарга М.Ариунбаяр, Геологи уул уурхайн кадастрын хэлтсийн дарга Л.Даваацогт, Уул уурхайн судалгааны хэлтсийн дарга Ц.Даваацэрэн, Геологийн судалгааны хэлтсийн дарга У.Борчулуун, Ашигт малтмалын газрын Геологи, уурхайн кадастрын хэлтсийн мэргэжилтэн Х.Батбаатар, Геологийн бодлогын газрын орлогч дарга Баттулга, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Ч.Ариунхур, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Х.Хулан нарын бүрэлдэхүүнтэй ажлын хэсэг байлцав. 


Хуулийн төслийн талаархи төсөл санаачлагчийн илтгэлийг УИХ-ын гишүүн Б.Бат-Эрдэнэ танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Д.Зоригт, Я.Батсуурь, Д.Кёкүшюзан Батбаяр, Н.Батбаяр, Д.Балдан-Очир, О.Чулуунбат, Р.Раш, Э.Мөнх-Очир, Ц.Цэнгэл, Н.Ганбямба нарын асуусан асуултад УИХ-ын гишүүн Б.Бат-Эрдэнэ, Д.Одхүү, Ц.Сэдванчиг нар хариулж, тайлбар хийв. 


 Хуулийн төслийг хэлэлцэх эсэх асуудлаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг УИХ-ын гишүүн Н.Ганбямба танилцуулав. 

Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно. 

УИХ-ын гишүүн Д.Оюунхорол санал хэлэв. 

Д.Дэмбэрэл: Усны сав газар, ойн сан бүхий газар ашигт малтмал эрэх, хайх, ашиглахыг хориглох тухай болон Ашигт малтмалын тухай хуульд нэмэлт оруулах тухай хуулийн төслийг хэлэлцье гэсэн саналыг дэмжье. 

Зөвшөөрсөн 

35

Татгалзсан 

11

Бүгд 


46

76.1 хувийн саналаар дэмжигдлээ. 

Хуулийн төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв.

Уг асуудлыг 13 цаг 32 минтутад хэлэлцэж дуусав.  

Бусад. Эцсийн найруулга. 

УИХ-ын дарга Д.Дэмбэрэл “Авто тээврийн тухай хуульд нэмэлт оруулах тухай” хуулийн /13.30/ эцсийн найруулгыг уншиж танилцуулав.

Эцсийн найруулгатай холбогдуулан УИХ-ын гишүүдээс асуулт, санал гараагүй болно. 

УИХ-ын гишүүд дээрх хуулийн эцсийн найруулгыг сонсов.      



11.00-11.07 цагт Хан-Уул дүүргийн Хүнсний технологийн коллежийн Хэвлэлийн эх бэлтгэгч-редактор 2А ангийн сурагчид мөн “Чингис Соосэ” олон улсын харилцааны сургуулийн бүлгийн дарга нарын зөвлөл, 11.12-11.20 цагт “Наран” Ерөнхий боловсролын сургуулийн багш, 9, 11 дүгээр ангийн сурагчдын төлөөлөл, 11.48-11.55 цагт УИХ-ын гишүүн С.Ламбаагийн урилгаар Архангай аймгийн Хотонт сумын эмч нар, 12.05-12.15 цагт Баянгол дүүргийн “Эрдмийн ундраа” цогцолбор ахлах 77 дугаар сургуулийн Д.Одон багштай 11Д ангийн сурагчид, 12.05-12.15 цагт УИХ-ын гишүүн Б.Батбаярын урилгаар Баянхонгор аймгийн иргэд, 13.15-13.20 цагт Баянгол дүүргийн “Эрдмийн ундраа” цогцолбор ахлах 77 дугаар сургуулийн Д.Энхээ багштай 11Б ангийн сурагчид УИХ-ын чуулганы нэгдсэн хуралдааны үйл ажиллагаатай танилцав /Нэрсийг хавсаргав/. 

Хуралдаан 13 цаг 32 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ 

НАРИЙН БИЧГИЙН ДАРГА                   



Ц.ШАРАВДОРЖ  

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ 







Б.ЭНХМАА


УЛСЫН ИХ ХУРЛЫН 2009 ОНЫ ХАВРЫН ЭЭЛЖИТ ЧУУЛГАНЫ 

2009 ОНЫ 5 ДУГААР САРЫН 08-НЫ ӨДӨР (БААСАН ГАРАГ)-ИЙН 

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Д.Дэмбэрэл:-Та бүхний өнөөдрийн амар амгаланг айлтгая. Өнөөдрийн чуулганы хуралдааны ирц бүрдсэн байна. УИХ-ын хаврын ээлжит чуулганы 2009 оны 5 сарын 8-ны өдрийн нэгдсэн хуралдааныг нээснийг мэдэгдье.

Хэлэлцэх асуудлыг танилцуулъя. Өнөөдрийн чуулганы нэгдсэн хуралдаанаар Тариалангийн тухай хуульд нэмэлт, өөрчлөлт оруулах тухай хуулийн төсөл, хэлэлцэх эсэх
Усны сав газар, ойн сав бүхий газар, ашигт малтмал эрэх, хайх, ашиглахыг хориглох тухай болон Ашигт малтмалын тухай хуульд нэмэлт, өөрчлөлт оруулах тухай хуулийн төслүүд, хэлэлцэх эсэх
Нийтээрээ тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн төсөл, хэлэлцэх эсэх
Хэлэлцэх асуудалдаа оръё. Тариалангийн тухай хуульд нэмэлт, өөрчлөлт оруулах тухай хуулийн төслийг хэлэлцье.

Хууль санаачлагчийн илтгэлийг Хүнс, хөдөө аж ахуй, хөнгөн үйлдвэрийн сайд Бадамжунай танилцуулна.  Илтгэгчийг индэрт урьж байна. Бадамжунай сайд сая энд байж байсан яасан бэ? Бадамжунай сайдыг индэрт урьж байна.

Т.Бадамжунай:-УИХ-ын дарга, эрхэм гишүүд ээ,

Манай улсын тариалангийн талбайн хэмжээ 1.2 сая га-д хүрч, үр тариа, төмс, хүнсний ногоогоор дотоодын хэрэгцээгээ бүрэн хангаж байсан хэдий ч дэлхийн уур амьсгалын өөрчлөлт, дулаарлын нөлөө, тариалан эрхэлж буй аж ахуйн нэгжүүдийн хөрөнгө санхүүгийн чадавхи сул, мэргэшсэн ажилтан, мэргэжилтэн цөөрсөн зэрэг олон хүчин зүйлээс шалтгаалан нийт талбайнхаа дөнгөж 30 хувийг ашиглаж, хэрэгцээт гурилынхаа 4/1-ийг үйлдвэрлэх болтлоо уг салбар уналтын байдалд орсон билээ.

Энэ байдалд дүгнэлт хийж, Монгол Улсын Засгийн газраас авч хэрэгжүүлсэн олон талт арга хэмжээний үр дүнд сүүлийн жилүүдэд тухайн салбарт тодорхой ахиц дэвшил гарч байна. Тухайлбал, 2008 онд баталсан Атрын 3 дахь аян тариалангийн хөгжлийн үндэсний хөтөлбөр амжилттай хэрэгжиж манай тариаланчид чамлахааргүй ургац хураан авснаар дотоодын хэрэгцээт төмсийг бүрэн 100 хувь, хүнсний ногооны 49 хувийг, буудайн 50 хувийг, эх орны хөрсөнд ургасан ургацаас хангах нөхцөлийг бүрдүүлэв.

Нөхцөл бүрдэх боломжийг УИХ-аас бүх талаар дэмжиж байсныг тэмдэглэх нь зүйтэй.

Мөн өнгөрсөн онд 256 мянган га-д уриншийн боловсруулалт хийсэн бөгөөд одоо тариалалтын бэлтгэл ажил үндсэндээ хангагдаад байна. Энэ жил улсын хэмжээнд 280 мянган га-д үр тариа, 12.5 мянган га-д төмс, 7.5 мянган га-д хүнсний ногоо, 10 мянган га-д малын тэжээлийн ургамал тариалж, 340 мянган тн буудай, 150 мянган тн төмс, 102 мянган тн хүнсний ногоо, 25 мянган тн тэжээлийн ургамал хураан авч хэрэгцээт буудайныхаа 78 хувийг төмс, хүнсний ногооны хэрэгцээнд 60.7 хувийг дотоодын ургацаар хангах зорилттой ажиллаж байна. Холбогдох бэлтгэл ажил хийгдэж, хаврын тариалалтын ажил эхлээд байна. Тариалангийн салбарт ийнхүү нааштай эхлэл гарч байгаагийн нэг гол хөшүүрэг нь тэдний ажлын эцсийн үр дүнд урамшуулал олгож эхэлсэн явдал гэж үздэг. Өөрөөр хэлбэл, тариаланчдаас улсад тушаасан болон гурилын үйлдвэрт нийлүүлсэн стандартын шаардлага хангасан буудайн тн тутамд 2007 онд 60.000 төгрөг, 2008 онд 80.000 төгрөг урамшуулал болгон олгосон нь ихээхэн ач холбогдолтой гол хөшүүрэг болсон.

Иймд тариалангийн үйлдвэрлэл сэргэж, хүн амынхаа гурилын хэрэгцээг дотоодын үйлдвэрлэлээр найдвартай хангах хүртэл эцсийн үр дүнг урамшуулах хэлбэрийг үргэлжлүүлэн мөрдөхийн тулд тариалангийн тухай хуульд 2 заалт шинээр нэмж тусгахаар хуулийн төсөл боловсруулан оруулсан. Энэхүү хуулийн төслөөр тариаланчдаас улсад тушаасан болон гурилын үйлдвэрт нийлүүлсэн буудайнд урамшуулал олгох эрх зүйн орчныг бүрдүүлэх юм. Мөн буудайн тн тутамд олгох урамшууллын хэмжээ тогтоох эрхийг Засгийн газарт олгохоор уян хатан заалт орсон болно.

Тариалангийн тухай хуульд дээрх нэмэлт, өөрчлөлт оруулсантай холбогдуулан бусад хуулиудад ямар нэгэн өөрчлөлт оруулахгүй бөгөөд хэрэгжүүлэхэд хүндрэл учрахгүй болно. Уг асуудлыг нягтлан хэлэлцэж УИХ-ын нэгдсэн хуралдаанаар хэлэлцэн дэмжиж өгөхийг та бүгдээс хүсье. Анхаарал тавьсанд баярлалаа.

Д.Дэмбэрэл:-Бадамжунай сайдад баярлалаа. Хууль санаачлагчийн илтгэлтэй холбогдуулаад асуух асуулттай гишүүд. Чулуунбат гишүүнээр тасалж байна. Ц.Баярсайхан гишүүн асуултаа тавья.

Ц.Баярсайхан:-Төсөл санаачлагчаас хоёр гурван зүйлийг тодруулъя. Ер нь Тариалангийн тухай хуульд нэмэлт, өөрчлөлт оруулах энэ хуулийн төслийг зарчмын хувьд дэмжиж байна л даа. Өмнө нь улсад болон гурилын үйлдвэрт нийлүүлсэн буудайн тн тутамд 60-80 мянган төгрөг олгох санаачилгыг УИХ-ын гишүүд санаачилж, батлуулж, өнөөдрийг хүртэл мөрдөж байгаа. Ер нь өөрийнхөө оронд тариалан улаан буудайгаар гурилынхаа хэрэгцээг хангана гэдэг бол Монгол Улсын хүнсний аюулгүй байдал, стратегийн томоохон зорилт гэж ойлгож, энэ бүх асуудлыг бид дэмжиж ирсэн. Одоо УИХ-аар Малчдын талаар төрөөс баримтлах бодлогын бичиг баримтыг хэлэлцэж байна. Ер нь манай зөвхөн газар тариалан төдийгүй мал аж ахуйн салбарыг ч гэсэн төрөөс тодорхой хэмжээнд дэмжих шаардлага байна.

Сүүлийн жилүүдэд мал сүргийн тоо бүтэц бас өөр болж бүтэц бас л анхаарууштай ийм болж байгаа. Сүргийн бүтэц нэлээд хэмжээгээр алдагдсан. Гол орлого олдог ноолуурын үйлдвэрлэл ямааны аж ахуйгаас бий болчихоод байна. Тийм учраас тэмээний ноос, ямааны ноолуур, мөн иргэдийнхээ мах сүүний хангамжийг найдвартай байлгах, тогтвортой болгох чиглэлээр энэ газар тариалан дээр үзүүлж байгаа шиг ийм дэмжлэг үзүүлэх тийм бодлого байна уу?  Ялангуяа төв суурин газрыг сүүгээр хангах, махаар тогтвортой хангах энэ бодлогын хүрээнд энэ улаан буудай дээр хэрэглэж байгаа шиг ийм төрөөс дэмжлэг үзүүлэх асуудлыг шийдэх талаар та бүхэн бодож боловсруулж байгаа зүйл байна уу? энийгээ нэг тодотгож хэлж өгөөчээ.

Хоёрт, энэ жилийн хувьд хичнээн га газар тариалалт хийх, эндээсээ улаан буудайг хэдий хэмжээний га талбайд тариалах, ирэх онд ямар ургац авахаар төлөвлөж байгаа, энэ нь гурилын нийт хэрэгцээний хэдэн хувийг  хангана гэж тооцоолж байгаа вэ? энэнд зориулсан тариалалтын бэлтгэл ажил нь ямар байгаа вэ? ялангуяа бензин шатахууны үнэ ч тодорхой хэмжээгээр буурч байна. Бэлтгэл ажлынхаа явцын талаар товчхон мэдээлэл өгөөчээ.

Гуравт, жижиг дунд үйлдвэрлэлийг хөгжүүлэх чиглэлээр УИХ-аас 38.2 тэрбум төгрөг баталж өгсөн. Энэ мөнгөнөөс энэ газар тариалангийн үйлдвэрлэлийг дэмжихэд жижиг аж ахуйнуудыг томруулах, техник тоног төхөөрөмж авахад нь ямар хэмжээгээр хэдэн хувь нь чиглэгдэх гэж байгаа вэ? энийг нэг тодотгож хэлж өгөөчээ гэсэн хүсэлт байна. Баярлалаа.

Д.Дэмбэрэл:-Бадамжунай сайд хариулъя. Энд ажлын хэсэг Золжаргал-ХХААХҮ-ийн дэд сайд, Баянмөнх-ХХААХҮЯ-ны стратегийн төлөвлөлт бодлогын газрын дарга, Пэрэнлэй-Газар тариалангийн бодлогын хэрэгжилтийг зохицуулах газрын дарга, Биньеэ-Хөрөнгө оруулалт, санхүүгийн хэлтсийн дарга нар чуулганы хуралдаанд бас оролцож байна.

Т.Бадамжунай:-Нэгдүгээрт, газар тариалангийн салбарыг дэмжиж байгаа хэлбэрээр мал аж ахуйн салбараа хэрхэн дэмжих гэж байна вэ? энэ талаар асуулаа гэж ойлголоо. Тэгэхээр бид малчдын талаар төрөөс баримтлах бодлого УИХ-аар хэлэлцэж байгаа. Энэ бичиг баримтан дотор малчид руугаа хандсан олон чиглэлийн, нийгмийн, эрүүл мэндийн, эдийн засгийн, даатгалын системийн хэлбэрүүдийг нэлээн түлхүү оруулсан. Нөгөө нэг зүйл нь бид сүргийн бүтцийг зохистой байдалд нь байлгах, нэг малын үр өгөөжийг дээшлүүлэх утгаар Засгийн газраас сайн малчдын болзлыг 2009 онд шинэчилж хийнэ. Тэр чиглэл рүү нь хандуулсан. Жишээлбэл, тэмээний тухайд гэхэд бид тэмээг өсгөх шаардлагатай сүрэг гэж үзэж байгаа учраас тусад нь тэмээн сүргийн сайн малчныг тусад нь болзол гаргаж баталсан зэрэг ийм хөшүүргүүд байгаа. 

Яг өчигдөр бас ярьсан. Өнөөдөр Засгийн газрын хурлаар ярих байх. Малчдын орлогыг нэмэгдүүлэх тал дээр энэ хэлбэрийн хөшүүргийг мах бэлтгэлд нь бий болгоё. Энд эхний ээлжинд 20 орчим тэрбум төгрөгний эх үүсвэрийг гаргаж болох юмаа гэсэн байдлаар хямралын түр хорооны хурлаар хэлэлцээд, өнөөдөр Засгийн газрын хурлаар оруулах гэж байгаа. Хэлбэр нь яг энэ урамшууллын  хэлбэртэй адилхан байх хэлбэр юмаа гэж хэлж болохоор байгаа.

Хоёрдахь нь, энэ жилийн тариалалтын талаар мэдээлэл товч өгөөчээ гэж байна. Өнгөрсөн жилийн тарьсан тариан талбайгаас энэ жил бид 130 мянган га илүү тарина. Дүнгээрээ 280 мянган га-д үр тариа тариална. Ойролцоогоор бусад төмс, хүнсний ногоо малын тэжээл, 1 наст ургамал гээд 300 мянган га-д энэ жил тариалалтын ажил явагдана гэж тоймлож байгаа. Бэлтгэл ажил бүх аж ахуйн нэгжүүдээр хангагдсан. Бид хаврын бэлтгэл ажлын үзлэг тооллогыг явуулсан бүс нутгуудын зөвлөлгөөнүүдийг зохион байгуулсан, холбогдох шаардлагатай үр бордоо, техник хангамж, шатахууны зэрэг асуудал дээр нь бас анхаарал тавьж, жишээлбэл, шатахууныг улсын нөөцөөс бид зээлийн хэлбэрээр шийдэж байгаа, үрийн асуудлыг мөн ОХУ, дотооддоо байгаа боломжууд, дээр нь өөрсдийнхөө нөөцөөр шийдэж дуусч байгаа зэрэг асуудлууд хийгдсэн. Энэний үр дүнд бид энэ жил ноднингийн хураасан тарианаасаа 130 мянган тн үр тариа илүү авна. Өөрөөр хэлбэл, 330-340 мянган тн үр тариаг авах боломж бүрдэнэ гэсэн ийм тооцоо зорилготойгоор ажиллаж байгаа. Энэ нь нийт монгол улсын хүнсний гурилын хэрэгцээний 78 хувийг хангах, түүхий эд бүрдэнэ гэж. Өнгөрсөн жил бол бид 50-д хүргэсэн. Ингээд 2010 он гэхэд бид нар 100 хувь хангах боломжийг тавихаар, энэ жил хаврынхаа уриншийг тэр хэмжээгээр нэмж боловсруулахаар зорилго тавин ажиллаж байгаа.

Төмс, хүнсний ногооны хувьд төмсөөр өнгөрсөн жилээс бид 100 хувь хангасан. Тэрнийгээ улам бататгаж, 1 га-гаас авах төмсний чанар, дээр нь хүнсний ногоон дээр бид нар гол нь борлуулалтын менежмент, хадгалалтын менежмент дээр нэлээн анхаарна гэсэн ийм зорилгыг энэ. 2009 оны гол зорилго болгож тавьж байгаа.

Хот суурин газрыг бид хүлэмжийн аж ахуйг  хөгжүүлэх чиглэл рүү нэлээн анхаарал болгож тавьж, хот тойрсон суурин газрууд дээр томоохон хүлэмжийн аж ахуйнуудыг шинээр байгуулж байгаа нь энэ жилийн төмс,хүнсний ногооны чиглэл рүү орж байгаа шинэ арга барил гэж ингэж ойлгож байгаа.

Гуравдахь асуулт, 38.2 тэрбум төгрөг жижиг, дунд үйлдвэрлэлийн санд хуваарилагдсан мөнгөөс энэ чиглэл рүү хэрхэн асуудал шийдэгдэж байна вэ гэсэн чиглэл яригдаж байна. Тэгэхээр 38.2 тэрбум төгрөгний асуудлыг хэрхэн, юунд зарцуулах тухайгаа бид нар нэлээд нухацтай үзэж байгаа. Журам, дүрмийг нь бас иж бүрэн гаргаж дуусаагүй байна. Ирэх 7 хоногийн Засгийн газрын хурлаар ерөнхийдөө яг төлөвлөж байгаа бүх ажлынхаа хэмжээг тогтож, тухайн аймаг, тухайн сум, тухайн бүс нутагт юу юун дээр нь жижиг дунд үйлдвэрийн хөрөнгө санхүүг чиглүүлэх вэ гэдэг асуудлаа батлуулахаар бэлдсэн. Үндэсний хороо тэргүүн шадар сайд ахалдаг, шадар сайд дээр саяхан бас энэ асуудлыг ярьсан. Яг газар тариалангийн чиглэл рүү бид нар аль болох ОХУ-аас өгч байгаа зээл тусламжаар техникийн шинэчлэл, үр бордоо, мал аж ахуйн фермерийн аж ахуйг ХАА-н үйлдвэрлэлийн цогцолбор гэдэг хэлбэрээр нь аль болох хөгжүүлье гэдэг чиглэлээр жижиг дунд үйлдвэрлэлийнхээ юуг малын гаралтай түүхий эд, ХАА-н жижиг үйлдвэрлэлүүдийг сэргээгдэх энэ рүү 38-аа аль болох хандуулъя гэсэн ийм ерөнхий чиглэл бодлоготой ажиллаж байгаа. 

Харин энэ дотор бид жимс, жимсгэнэ, чацаргана зэрэг түүний баглаа боодол зэрэг юмнууд руу бас хандлага эндээс орж байгаа, төсөл арга хэмжээнүүд. 

Д.Дэмбэрэл:-Сэдванчиг гишүүн асуултаа тавья.

Ц.Сэдванчиг:-Хууль санаачлагчийн танилцуулгад манай хэрэгцээт буудайн 25 хувийг манай тариаланчид бэлтгэж, нийлүүлдэг гэсэн ийм тоо байгаа юм. Тэгэхээр миний ойлгож байгаагаар бол их хэмжээний эрэлт байж байгаа, нийлүүлэлт нь их бага байгаа гэж. Тэгэхээр энэ бэлтгэсэн буудайг тариаланчид шууд гурилын үйлдвэртээ үнээ тохироод, чанараа тохироод ингээд нийлүүлж болдоггүй юмуу? өөрөөр хэлбэл, зах зээлийнхээ зарчмаар ингээд явж болдоггүй юмуу? энэнд заавал төр оролцож, дундуур нь орж худалдаж авч, нөөц бий болгож, ингэж байгаа шаардлага нь чухам юунд байдаг юм бэ? энэ талаар жаахан тодорхой дэлгэрэнгүй мэдээлэл өгөөчээ.

Зарим газар тариаланчдын ярьж байгаагаар бол ерөөсөө улсын нөөцөнд бидний буудайг худалдаж авбал бид тариа тариална, энэ ажил руу орно гэсэн ийм юм хэлж ярьж, бичиж байсан хүмүүстэй би таарч байсан. Тэгэхээр энэ хүмүүст төр бэлэнчлэх сэтгэлгээг бий болгоод байгаа юм биш үү гэсэн ийм ойлголт төрөөд байгаа юм.

Хоёрт, гурилын үйлдвэрүүд сүүлийн үед сонин хэвлэлээр нэлээн мэдэгдэл хийгээд байна л даа. Улсын нөөцөнд худалдаж авсан улаан буудайг тн-ыг нь 300 мянган төгрөгөөр худалдаж авах саналыг холбогдох яам тавиад байгаа. Энийг шийдэж өгөхгүй байгаа. Байтугай хууль тогтоогчид Их Хурал шийдэж өгөхгүй байгаа юм шиг ийм ойлголт нийгэмд өгөөд байгаа юм. Тэгэхээр энэ буудайн үнийг Их Хурал тогтоохгүй болов уу, Засгийн газар тогтоох болов уу гэж би ойлгож байгаа. Энэ дээр ямар төлөвлөгөө тооцоотой байдаг юм бэ? хэрвээ тэр гурил үйлдвэрлэгчдийн яриад байгаагаар тн-ыг нь 300 мянган төгрөгөөр нийлүүлэхээр болбол Монгол улсыг хөгжүүлэх сангаас эх үүсвэрийг нь гаргаж худалдаж авсан буудайн үнийн зөрүү, өөрөөр хэлбэл, бид 400 мянган төгрөгөөр худалдаж авсан гэж ойлгож байгаа. Энэ зөрүү алдагдлыг хэн хариуцах юм бэ?

Ер нь тариаланчдаа үр тариа худалдаж авахад нь дэмжээд явах нь зөв байх. Заавал гарсан буудайг нь ингэж худалдаж авч нөөц бий болгоод, ингээд давхар давхар асуудал үүсгээд, өөрөөр хэлбэл, тариаланчид энэ рүү аль болохоор шахах ийм бодлого чиг барьчихдаг юм байна. Гурил үйлдвэрлэгчид болохоор аль болохоор тэр нөөцөөс хямдхан буудай авах ийм сонирхол төрчихдөг юм байна. Энийг тойрсон буудайн чанарын асуудал нэлээн яригддаг бололтой юм, мөн хадгалахн горим нэлээн алдаж байгаа, чанарын асуудал гарч магадгүй гэж бас их яриад байдаг юм байна. Улсын нөөцөд худалдаж авсан буудайн үнэ болоод чанар, хадгалалтын эрсдлийг та бүхэн бүрэн хариуцаж чадах уу? энэ дээр ямар …/асуулт асуух хугацаа дуусч, микрофон хаагдав/

Д.Дэмбэрэл:-Бадамжунай сайд хариулъя

Т.Бадамжунай:-Нэгдүгээрт, зах зээлийнхээ жамаар түүхий эд нийлүүлэгч, үйлдвэр хоёрын шууд харьцдаг механизм байвал яасан юм бэ? заавал ингэж тодорхой хувийг нь улс авч дундуур нь орж байх хэрэг байгаа юмуу гэсэн ийм асуулт гарлаа. Тэгэхээр бид нар энэ зах зээлийн зохицуулалтаар аяндаа юм болно гэдэг асуудлыг зах зээлд шилжсэн цагаас хойш нэлээд хугацаанд бас ийм горимыг барьж явсан гэж ойлгож байгаа. Энэний үр дүн бас төдийлөн хүлээж байсан хэмжээнд гараагүй. Түрүүний илтгэлд гарсан бид 30 хувь хүртлээ уналтанд орсон. Энд бол яг л тийм горимоор явж байсан байгаа. Тэгэхээр нөгөө талаас нь бид хүнсний аюулгүй байдал гэдэг бол юу юунаас чухал, хүнсний хангамж гэдэг бол юу юунаас чухал. Гурил, мах зэрэг стратегийн холбогдолтой түүхий эд юмаа уулаасаа зохих ёсны зохицуулалт, хараа хяналтандаа байлгах ёстой юм байна гэж ойлгож байгаа.

Өөр нэг зүйл нь, газар тариалангийн буудайны асуудал цаг хугацаа шаарддаг ийм онцлогтой үйлдвэрлэл байгаа. Богинохон хугацаанд хураалтын асуудлаа шийдэж, борлуулалтын асуудлаа шийдэж ингэж яах нь зөвхөн тариаланчид гурилын үйлдвэр хоёрт хувь заяаг нь даатгаж орхиж болохгүй ийм байна гэдэг бол амьдрал дээр харагдаж байгаа.

Дээрээс нь улс өөрөө ороод байхад хүртэл энэ жилээс бид сандарч эхлэх хандлагатай байгаа. Өөр нэг онцлог нь бас сав баглаа, боодол, эдийн засгийн томоохон хэмжээний боломжийг богино хугацаанд шаарддага ийм нөхцөл байдалд нь төр зохих ёсоор бас туслах ёстой юм, анхаарах ёстой юм гэж энэ утгаар ойлгож байгаа. Цаашдаа ч тийм байна байхаа гэж би бодож байгаа.

Хоёрдахь зүйл нь, буудайн үнийг гурилын үйлдвэрүүд бууруулж авъя гэсэн хүсэлт тавьж байгаа, өнөөдөр 400 байгаа, тэр хэрвээ 300-гаар борлогдвол зөрүүг хэн хариуцах вэ гэсэн ийм асуулт гарлаа гэж ойлгож байна. Бид өнгөрсөн жил тухайн тариалалтыг хийсэн бодит зардал, 1 тн ургацыг авахад гаргасан өөрийн өртөг, дээр нь зохих ёсны хадгалалт, тээвэрлэлтийн зардал зэрэг бүх зүйлийг тооцоод тухайн үедээ бид 400 гэсэн тоог Засгийн газар энэ дотроо Хүнс, хөдөө аж ахуй, хөнгөн үйлдвэрийн яам санал болгож УИХ-д оруулаад ерөнхий санхүүжилтээ батлуулж авч ингэж өнөөдөр хүртэл ажиллаж байгаа. Бид үнийн тухайд буруу зөрүү хөөсөн үнэ нэмж хадгалсан зүйл байхгүй гэж ойлгож байгаа. Өнөөдрийн нөхцөл байдлаар олон улсын зах зээл дээр байгаа үнэтэй харьцуулахад харьцангуй манай дотоодын үнэ өндөр байгаа гэдэгтэй бид санал нийлж байгаа. Гэхдээ хамгийн гол нь бид 400-даа бид, 100 мянган тн үр тариагаа зохих ёсоор нөөцөлж аваад гол хүнснийхээ бүтээгдэхүүний борлуулалт, нийлүүлэлт, хангалт, үнийг тогтвортой барьж байгаа зүйл бол ач холбогдлоо өгч байгаа механизм болсон гэж ингэж ойлгож байгаа. 400-гаар бид гурилаа үйлдвэрлэхэд бол 630-аас 700-гийн хооронд гурилын үнэ тогтвортой байх гэсэн энэ жишиг тухайн үед ч яригдаж байсан, одоо ч тэр энэ түвшиндээ байгаа гэж ингэж ойлгож байгаа. 

Хадгалалт, чанарын талаар асуулаа. Хадгалалт, чанарын тухайд нийт улсын хэмжээнд хадгалагдаж байгаа будааг хоёр ч удаа улсын мэргэжлийн хяналтын газар албан ёсоор шалгаж, аттестатчилж үзэж байгаа, бид ч энэ дээр байнгын санаа зовж анхаарал хандуулж байгаа. Энэ жилээс бид нар бас сав баглаа боодлынхоо тоо хэмжээг нэмэх, найдвартай хадгалах нөхцөл боломжийг нь сайжруулах тал дээр анхаарч байгаа зүйл нэлээд байгаа.

Ер нь үр тариа хадгалалтынхаа хугацааны хувьд нэлээд урт хугацаагаар хадгалж болдог онцлогтой түүхий эд. Хатаалга, сэлгээлт, технологийн шаардлагаар хангавал 7-8 жилд үр тариаг хадгалах боломжтой гэсэн мэргэжлийн дүгнэлт байдаг юм билээ.

Д.Дэмбэрэл:-Сүхбаатар гишүүн асуултаа тавья.

Ж.Сүхбаатар:-Гишүүдийнхээ өглөөний амрыг эрье. Хэдэн жижигхэн асуулт байна. Хуулийн төслийн үзэл баримтлалын сөрөг үр дагавар гэдэг хэсэг дээр хураан авч байгаа улсад болон гурилын үйлдвэрт тушаасан буудайнд урамшуулалд зориулж улсын төсвөөс тодорхой хэмжээний хөрөнгө зарцуулагдана. Гэвч энэ нь гурил, будаа худалдан авахаар жил бүр гарч байгаа хөрөнгийн 10 хувиас хэтрэхгүй гэчихсэн байна л даа. Тэгэхээр сөрөг үр дагавар гэдэг дээр 10 хувь гэдгийг бага гэж чамлаж байгаа юмуу, эсвэл их байна гэж үзэж байгаа юмуу гэдэг нэг ийм нэгдүгээр асуудал байна.

Хоёрдахь урган гарч байгаа асуудал нь бол гурил будаа худалдан авахаар жил бүр худалдан авч байгаа хөрөнгө маань яг нийт хэмжээ нь хэд байгаа юм бэ?

Гуравдахь асуулт, хуулийн томъёолол дээр байна л даа, тариаланчдаар улсад болон гурилын үйлдвэрт нийлүүлсэн гэж байна л даа. Бодвол улсад болон гурилын үйлдвэрт худалдсан буудай байх, нийлүүлсэн гэдэг нь. Тэгэхээр улс гэдгийгээ яг яаж ойлгож байгаа юм бэ, Засгийн газар гэж ойлгож байгаа юмуу, УИХ гэж ойлгоод байгаа юмуу, гурилын үйлдвэрт гэж байна. Өнөөдөр Монголд хичнээн гурилын үйлдвэр байгаа юм бэ, ер нь бүх гурилын үйлдвэрүүдэд л нийлүүлсэн буудайнуудад энэ урамшууллыг олгоод явах юмуу?

Дөрөвдэх асуулт нь энэ жилийн тухайд хэдий хэрийн мөнгөн урамшуулал олгох тооцоо байгаа вэ? 

Тавдахь асуулт, манай Дархан-Уул аймгийн, ялангуяа та бүхэн сайн мэдэж байгаа байх. Орхон сум байгаа, жимс, ногооны чиглэлээр ажилладаг. Зарим тооцоогоор бол 15-20 хүртэл хувийн улсын хэмжээний хүнсний ногоог эндээс хангаж байгаа гэж ингэж ярьдаг. Тэгэхээр тэнд  ногоочидтой уулзахаар ерөөсөө тариа гээд яриад байдаг, яг гол нэр төрлийн хүнсний ногоо үйлдвэрлэж байгаа бидэнд ерөөсөө дэмжлэг дутаад байдаг гэж ингэж их асуудал тавьдаг юм. Энэ хүнсний ногооны асуудал дээр бид ямар дэмжлэг үзүүлэх гээд тооцож байгаа юм бэ?

Сүүлийн асуулт үрийн асуулт байгаа. Яах аргагүй үндэсний аюулгүй байдлын стратегийн хүнсний зүйлд бол тарианы үр орж байгаа. Тэгэхээр энэ үрийн асуудал дээр сүүлийн үед тариаланчид, ногоочид маш их асуудал тавьж байна. Тэгэхээр энэ үрийн асуудал дээр бид хууль эрх зүйн орчин нь хангалттай гэж та бүхэн үзэж байна уу? эсвэл өөр оруулж ирж байна уу? үрийн нөөцийг бүрдүүлэх, үрийн үйлдвэрлэлийг дэмжих чиглэлээр нэмж тусгах ийм зохицуулалтыг бодож төлөвлөж байгаа зүйл байна уу үгүй юу? гэдэг ийм хээн асуултыг тавья гэж бодож байна.

Д.Дэмбэрэл:-Бадамжунай сайд хариулъя.

Т.Бадамжунай:-Сөрөг гэсэн юун дотор төсвөөс эзэлж байгаа хувийн хувьд 10 хувь гэснийг ямар утгаар хэлсэн юм бэ гэж асуулаа. Энийг бид нэг их айхтар сөрөг гэж. Яахав дээ нийт юуныхаа хувьд бас тийм арвин зүйл бишээ л гэсэн санаагаа илэрхийлсэн юм.

Хоёрдахь, улсад гэдэг үгийг ямар хүрээнд хамруулж байна гэж. Улсад тушаасан гэдгийгээ бид нар буудайн сан, хөгжлийн сангаас худалдаж авсан, төрийн байгууллагын хөрөнгө хүчиндээ хамрагдаж авч байгааг будааг хэлж байгаа. Ер нь нийт гурилын үйлдвэрүүд энд хамарч байгаа. Одоо манай улсын хэмжээгээр гурилын үйлдвэрүүдийн маань хүчин чадал үндсэндээ бид бас зөв зохион байгуулбал дотоодынхоо хэрэгцээг бараг хангачих хэмжээний хүчин чадалтай үйлдвэрүүд бий болсон. Томоохон 6 үйлдвэр байгаа, дагалдан жижиг үйлдвэр 50 гаран үйлдвэр байгаа, тэр бүхэнд хамаарч байгаа. Авсан гэдэг дээр бол. Ингээд бид гурилын үйлдвэрлэлийн хувьд зөв менежмент, зөв холбоос тогтвол, тариалалтынхаа хувьд ч, үйлдвэрлэлийнхээ хувьд ч, улс орныхоо хэмжээнд хангах нөхцөл боломж харьцангуй бололцоотой болж байгаа. Сүүлийн үеийн орсон гурилын үйлдвэрт, ойрмогхон Хангай гээд бас нэг гурилын үйлдвэр орно. Милл Хаус гэсэн үйлдвэр орсон. Энэ үйлдвэрүүд нэлээн орчин үеийн иж бүрэн механикжсан ийм үйлдвэр байгаа. 

Ногоонд бас урамшуулал өгдөг асуудал бол яг л үнэн л дээ. Тийм юм зөвлөгөөн болгон дээр яригддаг. Тэгэхээр бид нар бас зарим зүйлийнхээ мэдээлэл дутуу байдаг учраас тийм юм шиг байгаа юм. Харьцангуй Хүнс, хөдөө аж ахуй, хөнгөн үйлдвэрийн яамнаас ногооны аж ахуй их жижигхэн хэлбэрийн олон зуун аж ахуйн нэгжийг өрхийн хэмжээнээс авахуулаад нөхөрлөлийн хэмжээ, хоршооны хэмжээнд хүртлээ ийм 130 мянган аж ахуйн нэгжийн хүрээнд хамрагдаж байгаа үйл ажиллагаа явдаг ийм онцлогтой. Тийм учраас бид нар энэ тал дээр тэнд нь таарсан жижиг хэмжээний юмнуудыг нэлээд өргөн хэмжээгээр авсан, бүх улсын хэмжээгээр агропаркийг байгуулсан энэ бол ногоочиддоо холбогдуулж тэрэн дотор хүлэмж, тухайн сумын ногоо тарьж байгаа улсуудын хадгалах зоорь, тухайн суманд жижиг аж ахуй эрхэлж байгаа улсуудад үйлчлэх техник иж бүрэн хамарч явж байгаа.

Дээр нь бид нар ногоо руу аль болох баталгааны системийг жижиг хэлбэрээр нь 5 га-гийнх, 1 га-гийнх, 0.5-аар нь энэ чиглэл рүү нэлээн хандуулж байгаа. Томоохон хэмжээний усалгааны системийг Борнуур болон бусад аймаг, баруун бүсийн чиглэл, төвийн бүсийн чиглэлд байгаа системүүдийг сэргээж энэ чиглэл рүү нэлээн хандуулж байгаа. 

Үрийн хувьд бид төмсний үрийн асуудлыг нэлээд бололцооны хэмжээний шийдсэн, бусад үрүүдээр бас нэлээн тусалж байгаа. Энэ жил бид бас олон улсын байгууллагын шугамаар гэхэд л 8000 гаран өрх аж ахуйд үнэгүй үрийг 500 мянган долларын хэмжээний үрийг хүртэл тараалгах арга хэмжээг зохион байгуулж хийлээ.

Дээр нь нэг онцлог нь бид бас нөхөрлөл хоршооны хэмжээнд, ялангуяа Дархан-Орхон зэрэг нэлээн суурин газарт байгаа гол дагасан айлуудад дунд нь үйлчилдэг техникийн сервесийг энэ жилээс эхэлж шинээр бий болгож үйлчлэхээр ажиллаж байгаа. Энэ утгуудаараа бид дээр нь бас гол нь түрүүнд хэлсэн. Ногоочдын ногоогоо хадгалах, борлуулах талд нь онцгой анхаарч, ноднингийн ногоочдын зөвлөлгөөн дээр гол гарч байсан зүйл бол намар хурааж аваад хадгалах, борлуулах нөхцөл муутай учраас хямд үнээр, бөөнөөр нь өгчихдөг, тэгээд л өөрсдөө бас үр ашиг муутай байдаг гэдэг нөхцөлийг анхаараачээ. Улаанбаатар хотод ялангуяа байранд лангуу, зориулалтын худалдааны төв бий болгож өгөөчээ гэдэг асуудлыг ярьж байсан. Энэ чиглэлээр энэ жил Улаанбаатар хотын төлөвлөлтөн дотор дүүргүүдэд эхний ээлжинд 2 дүүрэг, ногоо, хүнсний, мах хоёрын чиглэлтэй дагнасан төв бий болгохоор туссан байгаа. 1000-1200 тн-ын хэд хэдэн зоорийн төсөл бэлэн болсон байгаа.

Үрийн асуудал дээр бид бас үр тарианы ч тэр, төмс, хүнсний ногооны ч тэр бусад ногооны үрийн асуудлыг чанаржуулах, элит үртэй болох, үрийн зориулалтын хангагч, нийлүүлэгчтэй болох тал дээр бид бодлого болгож юм хийж байгаа, бид Дарханы хүрээлэнг түшиглээд энэ жилээс үрийн зориулалттай газар өгсөн. Тэр газраа үрийн шаардлага хангах хэмжээнд тарих, техник, бусад эдийн засгийн талаас нь хангамжийг бий болгож байгаа. Төмс, хүнсний ногооны чиглэлээр бий болсон байгаа төсөл арга хэмжээнүүд дээр бас тийм хэмжээгээр сайжруулна гэсэн зорилго тавьж байгаа.

Д.Дэмбэрэл:-Манай чуулганы ажиллагаатай Улаанбаатар хотын Хан-Уул дүүргийн Хүнсний технологийн коллежийн хэвлэлийн эх бэлтгэгч, редактор 2а ангийн сурагчид, мөн Чингис-сосэ олон улсын харилцааны сургуулийн оюутнууд танилцаж байна. Эдгээр оюутан сурагчдад сурлага хөдөлмөрийн өндөр амжилтыг УИХ-ын гишүүдийн өмнөөс хүсэн ерөөе. /УИХ-ын гишүүд алга ташив/

Ганбямба гишүүн асуултаа тавья.

Н.Ганбямба:-Хамгийн гол нь газар тариалан дээр өгч байгаа урамшуулал бол энэ салбарын үйлдвэрлэлийг нэмэгдүүлэхэд ихээхэн чухал механизм болсон юм. Харин төмс, хүнсний ногоон дээр энэ асуудлыг бас хамтад нь урамшууллын ийм механизмтай болбол төмс, хүнсний ногоо яг нарийндаа одоохондоо хангаж чадаагүй байгаа. Төмс яахав, яг нарийндаа хэрэгцээгээ аваад үзэх юм бол тэр хэмжээний төмсийг ноднин 140 мянган тн төмс хурааж авлаа, Атрын аяны эхний жил. Гэхдээ зоорины хэмжээ бага учраас өвөлдөө бас л импортын төмс идлээ шүү дээ. Тийм учраас төмс, хүнсний ногоон дээр энэ газар тариаланд өгдөг шиг ийм урамшууллыг бий болгох боломж байна уу гэж ийм тооцоо хийж үзсэн үү? Яаж урамшуулал бий болгох вэ гэдэг аргачлал нь Засгийн газрын өөрийнх нь асуудал. Би зарчмыг нь хөндөж байгаа юм. Газар тариалан дээр 1 тн үр тариа улсад тушаасан болон гурилын үйлдвэрүүдэд тушаах юм бол 80 мянган төгрөгөөр урамшуулж ирсэн асуудлыг цаашдаа 100 хувь хэрэгцээгээ хангахад л үргэлжлэх ёстой гэж үзэж байгаа юм. 

Энэ урамшууллыг төмс, хүнсний ногоон дээр еще цаашлуулах юм бол түрүүнд зарим гишүүд хөндөж байна лээ. Мал аж ахуйн түүхий эдийн үнэ буурч байгаа үед мал аж ахуйн түүхий эдийг боловсруулах эрэлт нь хаана илүү өндөр байна, тэр газар, тэр сумдуудын дунд жижиг дунд үйлдвэр байгуулахад нь улсаас татаас өгөх нь нэг их гайхах зүйл биш. Өндөр хөгжсөн орнууд хүртэл бүгдээрээ хөдөө аж ахуйдаа татаас өгдөг. Одоо яг энэ үед бид жижиг дунд үйлдвэрлэлийг орон нутагт хөгжүүлэхийн тулд бас яг энэнтэй адилхан татаасыг улсын төсвөөс өгөх нь зохимжтой гэж үзэж байгаа юм. Энэ талаар бас бодож боловсруулж байгаа юм манай салбарын яаманд байна уу? үгүй юу? энэ талаар цаашдаа юм хийх боломж байна уу л гэж асуумаар байгаа юм.

Д.Дэмбэрэл:-Бадамжунай сайд

Т.Бадамжунай:-Түрүүнд Сүхбаатар гишүүний асуулттай давхцсан яг тэр санааг асууж байна. Төмс, хүнсний ногооонд энэ урамшууллын механизмыг хэрэглэх талаар тооцож үзсэн, бодсон зүйл байна уу, ер нь амьдрал бол энийг шаардаж байгаа гэж энэнтэй санал нэг байна. Төмс, хүнсний ногооны хувьд бол бас яг энэ будаанд өгч байгаа механизмаар өгөх авах талаар бас зовлонтой юм билээ. Манайхан бас үзсэн. Яг борлуулалт, нийлүүлэлт нь жижиг байдаг, олон байдаг, хаана яаж байгаа нь тодорхой бус. Тэгэхээр зэрэг бид нар нөгөө талаас аль болох материаллаг бааз талаас нь нэг га-гийн ургацыг нэмэгдүүлэх талаас нь эсвэл талбайд нь тодорхой зориулж, тус дэм болох талаас нь хандах нь зөв юмуу гэж бодож байгаа. Ер нь механизм бол үнэхээр шаардаж байгаа, амьдралаас нэхэж байгаа зүйл. 

Хоёрдахь зүйл нь мал аж ахуй, түүхий эдийг боловсруулах чиглэл дээр мал аж ахуйн гаралтай түүхий эдээ боловсруулах чиглэл дээр бас ийм урамшлын механизмыг бий болгох ёстой байхаа гэсэн зүйтэй санал нэг байгаа. Төрөөс малчдын талаар баримтлах бодлого гэж УИХ-аар хэлэлцэгдэж байгаа бичиг баримтын дотор энэ чиглэлийн юм байгаа, нөгөө талаас нь биржийн тухай хуулин дээр энэ санаанууд бас явж байгаа. Одоо бид нарт орон зай онгорхой байхгүй болчихоод байгаа юм. Малын гаралтай түүхий эдийн борлуулалтын хуучин нэгдлийн орон зай нөхөгдөж чадахгүй. Тэр орон зайн дээр байх нөхрлөл хоршоо, зах зээлийнхээ ёсны субъект байхгүй болчихоод байгаа учраас энэ орон зайг бид нар бий болгох талд тодорхой урамшуулал, механизм, төрийн нэмэр хандив хэрэгтэй гэж ингэж ойлгож байгаа.

Түрүүнд би бас асуултанд хариулахдаа хэлсэн, бид ойрмогхон УИХ-д оруулах гэж байгаа нэг зүйл хаврын мах бэлтгэл, намрын мах бэлтгэл, ер нь махыг экспортлох, малыг эргэлтэнд оруулах, дээр үед 22 сая малтай байх үедээ бид 11 сая орчим малыг бид жил тутам эргэлтэнд оруулж байсан юм билээ. Хамгийн их өндөр тоогоор 42 мянган тн махыг экспортонд гаргасан статистик байдаг. Өнөөдөр бид нар 43 сая малтай мөртлөө, жилийн хэрэглээ бол 7 сая малын асуудлаар хязгаарлагдаад экспортонд гаргаж байгаа малын махын хэмжээ 7000-аас хэтрэхгүй хэмжээнд хүртэл буурчихсан байгаа. Тэгэхээр зэрэг бид нар энийгээ ойрын 2, 3 жилдээ 40 гэдэгт нь хүргэе. Ер нь 43 сая малынхаа 15 орчим саяыг эргэлтэнд оруулъя. Түүний 7 нь дотоодын хэрэгцээгээ 100 хувь хангана, 200 гаран тн мах. Үлдэж байгаа бас 7 сая малыг зах зээлийн эргэлтэнд оруулж малчдынхаа орлогыг ч нэмэгдүүлье, энэ салбарынхаа эдийн засгийн чадамжийг ч нэмэгдүүлье гэдэг ийм зорилгоор бид нар тооцож ажиллаж байгаа.

Д.Дэмбэрэл:-Батсуурь гишүүн.

Я.Батсуурь:-Өнгөрсөн жил бид нар улаан буудайг улсын нөөцөд худалдаж авахаар ярилцаад тн-ыг нь 400 мянгаар худалдаж авахаар тогтсон. Дээр нь 80.000-аад төгрөгийн урамшуулал олгосон. Энэ 86.000 тн буудай, шинэ ургацаас өмнө борлогдож амжих уу? энэ талаар тодорхой бодитой мэдээлэл өгөөчээ. Хэрэв тэгээд борлогдох юм бол дахиад 30 гаруй тэрбум төгрөг дахиж аваад тэрнийгээ дахин эргэлтэнд дахин буудай худалдаж авахад ашиглах байх гэж бодож байна. 

Хоёрдугаарт, энэ жилийн ургацаар дахиад улсын нөөцөд будаа худалдаж авбал ямар үнээр авах вэ? энэ үнийг яагаад бид нар заавал намар, ургац хураасны дараа тогтоодог юм бэ? энэ улсад худалдаж авах үнийг өдийд, үнээс өмнө оны эхээр эртхэн тогтоогоод тариаланчиддаа мэдэгдчих юм бол тэр газар тариалан эрхэлж байгаа, тариа тарьж байгаа улсууд чинь би тарьсан буудайгаа төдөөр улсад тушааж зарж болох юмаа гэдгийг тооцоод илүү бизнес эрхлэхэд таатай боломж тэдэнд олгох нөхцөл бүрдэх юм биш үү. Заавал ч үгүй тарьчихсан хойно нь төдөөр авна гэж маргалдаж, ноднин 350, 400, 450 гэж гэж л  400-гаар тогтсон. Энийг эртхэн тодорхой болгож болдоггүй юмуу. Тэгвэл тариаланчдад ашигтай юм биш үү гэсэн 2-р асуулт.

Гуравт, Засгийн газрын мөрийн хөтөлбөрт чацаргана тариалалтыг дэмжих талаар тодорхой зүйл тусгагдсан. Энийг хэрэгжүүлэх талаар танай яамнаас ямар арга хэмжээ авч байна уу?

Дөрөвт, атрын 3-р аяны хүрээнд төрөөс асар их дэмжлэг санхүүжилтийг үзүүлж байгаа, тариаланчдад. Энэ тутамд голдуу газар тариалангийн районуудад хойд талын Сэлэнгэ, Төв аймгийн ийшээ зарцуулагдаад говийн аймгуудад тодорхой нөлөө үзүүлэхүйц тусламж, санхүүжилт, дэмжлэг үзүүлэгдэхгүй байна гэсэн гомдлыг манай сонгогчид, Дорноговийнхон тавьдаг юм, Говьсүмбэр аймгийнхан. Тэгэхээр зэрэг энэ талаар говийн аймагт бас энэ газар тариалан, ялангуяа төмс, хүнсний ногоог чацаргана эдгээрийг тариалах талаар ямар дэмжлэг туслалцаа үзүүлж байна вэ, үзүүлэх вэ?

Д.Дэмбэрэл:-Бадамжунай сайд хариулъя.

Т.Бадамжунай:-Намрын ургацаас өмнө улсын нөөцөд байгаа будаа борлогдож дуусах уу гэж байна. Түрүүнд бид нар бас гурилын импортын татварыг 15 болгох тухай, импортоор орж ирж байгаа будааны татварыг бас өсгөх тухай асуудал оруулж байх үедээ тоо хэмжээг танилцуулж байсан. Өнөөдөр бүтэн 8 сарын гурилын хэрэгцээг хангах хэмжээний түүхий эд байгаа. Манай сангаа болон улсын хөрөнгөөр авагдсан будаан дээр тусламжийн будаанууд бас бид нарт байгаа. Ингээд 130 мянган тн будаа байгаа. Бид гурилын үйлдвэрийнхэнтэйгээ уулзсан. Гурилын үйлдвэрүүдийн тавьдаг зүйл бол нэгдүгээрт импортын гурилын асуудлыг бас анхаарч өгөөч. Яагаад гэвэл манай дотоодын гурилын үйлдвэрийн борлуулалтанд нөлөөлөөд байна. Тэдний хийж чадах юм бол хангамжийг нь дутаахгүй байж чадна. Үнийг өсгөхгүй байж болно, чанарыг муутгахгүй байж чадна гэдэг ийм юм гурилынхан ярьдаг. Импортлогч болохоор зэрэг бид оруулж ирэх талаараа гурилын үнийг тогтвортой байлгаж чадаж байгаа. Хангамжид бас нөлөөлж байгаа. Гурилын үйлдвэрүүдийн монопольд өрсөлдөөнийг бий болгож чадаж байгаа гэж нөгөө талаас нь импортлогчид ярьдаг.

Импортоор орж ирж байгаа будааны татварыг 5 хувь болгосон нь нэгдүгээрт дотоодын будааны борлуулалтанд сөргөөр нөлөөлж байгаа. Тэгэхдээ бид нар тэрнийг буруушаахгүй байгаа. Гурилын үйлдвэр бас бололцооныхоо хэмжээгээр гайгүй будаагаа олж авч чадаж байвал тэр нь буруу нь юу байхав гэдэг ийм байр суурьтай байдаг. Дотоодын байгаа 80, 100 мянган тн будаа бол энэ жил бид нар 78 хувиа ч авлаа гэсэн дахиад тийм будааны импорт гаднаас шаардагдана. Тийм учраас энэ бол нэг их яаран заавал дуусгах гээд байх ёстой ч зүйл биш байхаа гэсэн ийм бодолтой байгаа. 

Хоёрдахь асуулт, үнийг заавал намар яадаг нь ямар учиртай юм бэ, өмнө тогтоочихож болдоггүй юмуу гэж. 2007 онд 60.000 гэдэг үнийг тогтоосон, 2008 онд 80.000 гэдэг үнийг тогтоосон. Гэхдээ энийг тогтоохдоо тухайн жилийн 1 тн будааны өөрийн өртөг, 1 га-гаас авдаг ургацын хэмжээ ийм юмнуудаас уялдуулаад тогтоодог. Бид нарын санаа бол хуульчилж болдогсон бол хуулин дээрээ тухайн жилийн зах зээлийн үнийн 4/1-ээс доошгүй гээд ерөнхий заагаад өгчихвөл харьцангуй үнэ тогтсонтой адилхан чиглэлийг нь заагаад өгчихөж болох юмаа гэсэн ийм санаа байгаа. Энэ хуулин дээр уг нь тийм юутай орчихвол их боломжийн санагдаж байгаа.

Чацарганы тухайд саны асуулттай санал нэг байна. Бид нар энэ жилийн чацарганы төсөлд зохих ёсны мөнгө УИХ-аас тавьж өгсөн. Чацаргана төслийн арга хэмжээнүүд нэлээн өрнөлттэй явж байгаа. Ер нь чацаргана бол манай монголын олон улсын түвшинд гарах брэнд бүтээгдэхүүн болно гэдэгт эргэлзэхгүй байгаа. Түрүүчээс хойш бас баглаа боодол, тоо хэмжээ юм бол гайгүй болсон. Импортод гарч байгаа хандлага нэмэгдэж байгаа. Энэ жил бид нарын чацарганы суулгацын талаар тендер зарлаад шалгаруулсан. Чацарганыг төслийн хэмжээнд том 4 гол аж ахуй байгаа, Сэлэнгэд байгаа, Увсад байгаа, Хархоринд байгаа. Жижиг хэлбэрээр өрхийн хүлэмжийн аж ахуйнаас авахуулаад олон зуун мянга байгаа. Тэр бүхэнд нь зохисоор хүргэе гэсэн ийм бодолтой ажиллаж байгаа.

Говийн бүсүүдийн хувьд үнэндээ таньтай санал нэг байна. Яг төмс, хүнсний ногоо газар тариалангийн чиглэлийн нийт хөрөнгөөс яг тэр бүс рүү хандсан хувийн асуудал учир дутагдалтай байгаа гэдэгтэй санал нэг байгаа. Энэ дээрээ бид нар анхаарч, энэ жилээс жижиг дунд үйлдвэрлэлийнхээ чиглэлээр энэ хөрөнгийн чиглэлээр аль болох усалгааны системүүд дээр нь жаахан түлхүү, энэ жил анзаарсан бол говийн аймгууд дээр тавьсан худагны тоог бусад бүс нутгуудаасаа их өндөр тавьсан. Харьцангуй өндөр тавьсан байгаа. Тэрнийгээ дагасан юмнуудыг бид дэмжинэ гэж бодож байгаа.

Д.Дэмбэрэл:-“Наран” ерөнхий боловсролын сургуулийн 11-р ангийн 9-р ангийн сурагчид болон багш нар УИХ-ын чуулганы үйл ажиллагаатай танилцаж байна. Багш, сурагчдад сурлага хөдөлмөрийн өндөр амжилт хүсье. 

За Раш гишүүн асуултаа тавья.

Р.Раш:-Газар тариалангийн үйлдвэрлэлээ дэмжиж урамшуулж байгаа явдлыг хуульчилъя гэж ярьж байгаа зөв өө, дэмжиж байгаа юм. Ийм ч учраас бас алтны зарим байгаль орчныг баллаад байгаа жижиг үйлдвэрүүд хаагдаж,  газар тариалан руу шилжиж байна гэсэн ийм үзэгдэл ч гарч байгаа бол бас энэний зарим үр дүн, зөвхөн хүнсний хэмжээг нэмэгдүүлээд зогсохгүй цаагуураа байгаль орчинд нөлөөлж байгаа юм гэж ингэж ойлгож байх жишээтэй. Тэгэхдээ ялангуяа холхон нутагт говь руу тухайлбал, хязгаар нутаг руу ч тиймэрхүү л байгаа байх. Гурилын үнэ, зарим тал дээрээ чанар ерөөсөө өөрчлөлт гарахгүй юм. Үнэ өсөөд байх юм гэсэн ийм шүүмжлэл ард иргэдийн зүгээс байнга л ингэж гарч байгаа шүү дээ. Тэгэхээр энэ чинь юуг харуулж байна вэ гэхээр зэрэг зөвхөн тэр нэг тариалангийн бизнес эрхэлдэг хэдэн хүнийг дэмжээд яг бидний энэ дэмжлэг маань нийгэмд очиж олигтой тусахгүй байна гэдгийг л яриад байгаа ийм асуудал. Энийг ер нь мэргэжлийн яам юу гэж цааш нь үзэх юм бэ? ямар ажил хийж байна вэ? гурилын бизнесийг дэмжих нь зөв. Монголчууд ухаандаа мах идэхээсээ илүү гурил иддэг тийм л зүйл л дээ. Энэ утгаараа хаялга нь нөлөөлөх ийм учиртай гэж ингэж ойлгож байгаа юм, энэ талаар юм сонсмоор байна.Чанар олон юмнаас хамаарч байгаа байх. Тариаланчдаас өөрсдөөс нь хамаарч байгаа ч юм бий, гурилын үйлдвэрүүдтэй холбоотой ч юм бий. Олон хүчин зүйлүүдээс хамаарч байгаа. Энэ талаар тайлбар сонсмоор байна.

Хоёрдугаарт, энэ зуны борооны байдал чийг хурын байдал ер нь ямар гэж прогноз юм тавьж байгаа вэ, ер нь хангай, говьгүй, үүн дотроо нөгөө усжуулалттай тариалангийн талбай маань үр өгөөж нь хэр байгаа вэ? ер нь усжуулалтын тэр юм чинь хэр ажиллаж байгаа вэ? бороо хараад л сууцгааж байгаа юу, энд овоо ургана л гэж ярьж байна. Энэ талаар тайлбар сонсмоор байна. Цааш нь мал аж ахуй, газар тариалан хоёр сүрхий зөрчилдөж байна. Цагаан сарын үеэр Сэлэнгэчүүд тун аятайхан ам хэлээ ололцож байгаа маягийн л юм яриад байсан. Саяханы хэвлэлүүдээр гарах нь ерөөсөө болохгүй байна гэж ингэж ярьж байгаа. Тэгээд энэ малыг ад үздэг, ер нь тариаланчид зарим тал дээр жаахан тэгж харгис хандаж байна гэж би боддог. Аваачаад хаячихдаг. Малчид нь айдаг, арай зодолддог юм дуулдахгүй л байна л даа. Ер нь энэ талын зохицуулалтын асуудлыг ямархуу янзтай зүйл хийж байна вэ? Дээд талаараа ухаандаа малаа ад үзээд байхаараа зэрэг тэрний юм чинь дор очиж тусаад …/Асуулт асуух хугацаа дуусч микрофон хаагдав/

Д.Дэмбэрэл:-Раш гишүүнд нэмэлт 1 минутыг өгье.

Р.Раш:-Малын тэжээлийн үйлдвэрлэлийг юу гэж үзэж байгаа вэ? Баруун хараа вэ? Эрдэнэсант байна, за тэгээд ерөөсөө баларсан шүү дээ.Энэ сэргээх талын юмыг бодож байна уу, үгүй юу? бэлчээр хомсдлоо гэдэг малын тэжээлийн эрэлт хэрэгцээ асар өндөр болж байна шүү дээ. Тэр л хорголжин, овъёс, юу байдаг юм, ялангуяа үнэ хямд тэжээл, хивэг. 

Д.Дэмбэрэл:-Бадамжунай сайд

Т.Бадамжунай:-Гурилын үнийн талаар санаа зовж ярьж байгаа. Харьцангуй 2008 оны сүүлээс өнөөдрийг хүртэлх түвшиндээ гурилын үнэ тогтвортой хандлагатай байгаа. Бид нарт ялангуяа 4 сарын 1-нээс хойш өдөр тутам бөөний болон жижиглэнгийн үнийн мэдээллийг анхааралдаа байлгаж байгаа. Сүүлийн 2, 3 хоногийн хувьд хэдэн төгрөгөөр буусан ч хандлага байгаа. Гурилын үнийг бид нар 1 тн будааны үнийн дундажтай авч үзэхэд 700 дотор байж байхад тогтвортой хандлагатай байх. 

Дундговь аймаг дээр бас нэг онцлог байгаад байгаа юм. Аль аль талаасаа жаахан завсардсан маягтай. Яг өөрөө дээрээ өөрийн гэсэн гурилын үйлдвэрлэл энэ юм байхгүй учраас тээврийн үнэ өртөг шингэж дамжиж очдог ийм хандлага байгаа. Тийм учраас бид нар бөөний худалдааны сүлжээг энэ жил Дундговь аймгийн бөөний худалдааны сүлжээний барилгыг ойрмогхон эхлүүлэхээр тендерээ зарлаад ажил эхэлж байгаа. Тэр сүлжээ бий болсон тохиолдолд бас жижиглэнгийн үнийн биш бөөнийн үнийн үйлчилгээ байвал үйлчилнэ гэж ингэж ойлгож байгаа. Тэгснээрээ бусад бас бараа бүтээгдэхүүний үнэнд ч адилхан нөлөөлөх байх.

Бороо чийгний хувьд энэ жил цаг уурын урьдчилсан мэдээгээр боломжийн чийгтэй байна байхаа гэсэн ийм чиглэлтэй байгаа. Хөрсөн доорх чийг бол ноднин намрын, энэ өвлийн хурын хэмжээгээ тооцоод харьцангуй гүнээс өгөх чийгний асуудал бол одоогоор дутагдахааргүй байна гэсэн ийм чигтэй байгаа. Бороог 8, 9, 10-ны үед монголын нийт нутгаар эхний гайгүй бороо орно. 22, 23, 24, 25-ны үед мөн хоёрдахь гайгүй бороо орно гэж. Энэ прогноз бодитой байгаа бол яг тариалалт эхэлж байгаа үе, тариалалтын соёололтын эрчимтэй байх үе хоёрт ийм боломжийн хоёр чийг өгчихвөл энэ жил ургацанд бас нөлөөлөхөд таатай нөхцөл бүрдэнэ гэсэн ийм л ойлголттой байгаа.

Усжуулалтын системийн хувьд бид цаашдаа нэмэгдүүлж, болж өгвөл Сэлэнгийн бүс нутгийг ер нь нийт газар тариалангийнхаа бүс нутгийн 40 орчим хувийг усалгааны системтэй буюу байгалиас хараат бус байдалд байлгах ийм зорилго тавьж байгаа. Одоо хийж байгаа усалгааны систем үндсэндээ ажиллаж байгаа. Ноднингийн бас 1 га-гаас авсан ургацын хэмжээ усалгааны системүүд сайн байсан. Эхний үеүд энэ шинэ зүйл байсан учраас манай газар тариаланчид зөв буруу ажиллаж, хөрсөө угаах, 1 га-гийн ургацыг алдах зэрэг ийм дутагдлууд байсан нь харьцангуй илааршиж байгаа. 

Мал аж ахуй, газар тариалан хоорондоо сүрхий зөрчилдөж байна гэсэн ерөнхий саналтай санаа зовж байгаа зүйлтэй санал нэг байгаа. Тэгэхээр Сэлэнгийн бүс нутаг бол үндсэндээ бид УИХ-ын гишүүдийн өргөн барьсан хуулийг Засгийн газар дэмжиж оруулсан. Ер нь бид тодорхой бүс нутгаа эрчимжсэн газар тариалан, мал аж ахуйн бүс болгоё. Тодорхой бүс нутгаа яг бэлчээрийн аж ахуй эрхэлсэн бүс болгоё гэдэг ийм ерөнхий зорилготой байгаа.

Сэлэнгэ аймгийн нутаг дэвсгэрийн ихэнх юу нь газар тариалан. Газар тариаланд яг эрчимтэй байх үед нийтдээ 300 гаран малтай байсан бол өнөөдөр 1 сая 200 мянган малтай болчихоод байгаа. Тэгэхээр яах аргагүй хүндрэл авчирч байгаа. Тэгэхдээ бид нар энийг ад үзэх маягаар юмуу, малчиддаа хүндрэл учруулах маягаар шийдэхгүй, алхам алхамаар чанаржуулах, эрчимжүүлэх, тоогий нь багасгахад нь малчдад бас боломж өгөх. Жишээлбэл, хөлөөр гаргах, Буриад руу, Тува руу хөлөөр гарах малыг аль болох хил дагасан бүсүүдээс, газар тариалангийн бүсээс гаргах чиглэлийг баримтлах арга хэмжээг авна.

Малыг ад үзэх хандлага гэдэг юмтай. Зарим зүйл дээр нийгэмд тийм цухалзал байгаа. Үнэн. Тэрэнтэй миний хувьд би өөрөө малчин хүний хувьд ч тэр, ер нь тийм ад үзсэн хандлага байж болохгүй гэдэгтэй санал нэг байна.

Тэжээлийн хувьд бид өнгөрсөн жилээс үнэхээр бэлчээрийн даац, мал аж ахуйн салбарт анхаарах зүйл бол тэжээлийн үйлдвэрлэлийг сэргээх асуудал гэж үзэж байгаа. Тэгээд тэжээлийг сэргээх үндсэн хөтөлбөр, төсөл байгаа. Өнгөрсөн жил тэжээлийн орон нутгийн онцлогтой нь таарсан 12 үйлдвэрлэл цех аймгуудад хүргэгдсэн. Энэ жилээс үр өгөөж нь гарч эхлэнэ гэж бодож байгаа. Цаашдаа бид нар хөдөө аж ахуй үйлдвэрлэлийн цогцолбор гэдэг дотроо иж бүрэн мал аж ахуйг тэжээлтэй нь, үйлдвэртэй нь эцсийн бүтээгдэхүүнтэй уясан ийм сүлжээнүүдийг бий болгоно. Отрын бүс нутгууд дээр мөн тэжээл үйлдвэрүүдийг барьж байгуулна. Ер нь тэжээлийг бол онцгой анхаарч байгаа гэж хэлж болно.

Д.Дэмбэрэл:-Чулуунбат гишүүн асуултаа тавья.

О.Чулуунбат:-Асуултууд давтагдахгүйн тулд би 2-хон богинохон асуулт асууя. Бадамжунай сайд түрүүнд танилцуулгандаа хэлсэн шүү дээ. Энэ урамшууллыг бид нар 2 удаа олгочихоод байгаа, 2007, 2008  онд гээд. Энийг цаашид яг энэ байгаа энэ практикаараа манай салбар жаахан хүнд байгаа үед нь, эсвэл тариа ургац алдсан үед нь, эсвэл зах зээл муу байгаа үед нь дэмжээд яваад байх энэ практикаа хадгалсан дээр биш үү, заавал хуульчлах шаардлага байна уу гэсэн ийм асуулт байгаад байгаа юм. Яагаад гэвэл бид ингээд хуульчлаад өгчих юм бол бусад маш олон салбарын ажилчид бас л хуульчилж, урамшуулал авах гээд байх нэг ийм буруу практик манайд илэрчих гээд байгаа юмуу гэсэн нэг ийм санаа байх юм.

Ер нь Хөдөө аж ахуйн яам маань энэ салбар цаашдаа өрсөлдөх чадвартай салбар болно гэж бодож байгаа биз дээ. Би их сайн өрсөлдөх чадвартай салбар болно, цаашид урамшуулал ч хэрэггүй, маш сайн өөрөө өөрийгөө аваад явчих, санхүүжүүлчих, хөгжүүлчих ийм чадвартай салбар болно байх гэж бодоод байгаа юм. 

Хоёрт, Их Хурлын Тамгын газрын хуулийн албанд нэг асуулт байх юм. Ер нь манайд бусад салбарын ажилчдыг тусгайлан дэмжсэн ийм хууль байна уу, үгүй юу? 

Д.Дэмбэрэл: - Зүйтэй. Бадамжунай сайд. Дараа нь Тамгын газраас бэлдэж байгаарай. 

Т.Бадамжунай: - Чулуунбат гишүүний асуултанд хариулъя. Тэгэхээр би өргөн барьсан хуулийн үзэл баримтлал дотроо яг бүр заавал гэсэн үг бол байхгүй. Урамшуулал өгч болно гэсэн зүйлийг бол баталгаажуулъя гэж бодож байгаа. Энэ нь бас нэг цаг үеэ дагаад Засгийн газрын тухайн үеийн сонирхол мэтээс баталгаажих тал нь найдвартай болгож байгаа талаасаа бол агуулга талаасаа тантай санал нэг байгаа. Ярианы хэлбэрийн хувьд хоёр тэс юм байх шиг байна. Би бол тэр найдвартай болгох талаас нь хуульчлах нь зөв гэж, болно гэсэн үгээр нь хуульчлаад, тэгээд Засгийн газарт эрхийг нь өгнө гэсэн ийм зүйлийг оруулж байгаа. Энэ салбар өрсөлдөх чадвартай салбар болох уу гэдэг дээр бол төмс, хүнсний ногооны хувьд би түрүүн хэлсэн. Аль болох дунд, жижиг аж ахуйн нэгжүүдээр ойрын үед явах хандлагатай байгаа. Газар тариалангийн хувьд бол томрох, цөөн том аж ахуйнуудын хэлбэрээр явах хандлага бол харагдаж байгаа. 

Тийм учраас ер нь бас зуун хувь найдвартай өрсөлдөх чадвар болно гэж хэлэхэд бол манай улсын өөрийнх нь цаг агаарын нөхцөл байдал маш богино хугацаанд эрсдэлтэй байдаг. Байгалиас хараат байдаг энэ хандлагаараа бол бас тэгж хэлэхэд арай л болоогүй байх шиг байгаа. Одоо бол харьцангуй өөрсдийн байгаа эдийн засгийн боломжийг ард түмнийхээ цагаан үйлстэй бизнес гэдэг утгаар нь томоохон бизнесүүдийн хөрөнгө хүчээ зарцуулж байгаа байх. Нэг их овоо оцойтол ашиг олж байгаа юм бол харьцангуй бас сайн биш ээ. 

Д.Дэмбэрэл: - Тамгын газраас. Ийм урамшууллыг. Ялгавар гарч байна уу, эрх зүйн талаасаа зөрчилтэй юу? 

Д.Насанжаргал: - Яахав, зүгээр.

Д.Дэмбэрэл: - Ямар үед, ямар салбарыг урамшуулдаг юм? Яаж урамшуулдаг юм. Дараа нь Сангийн сайд энийг тодотгоно. Ингэмээр байна. Тонн тутмын буудайг урамшуулаад авсанд нь мөнгө өгөөд байх юм уу? Яг эрсдэлд орсон тохиолдолд газар тариаланг унагахгүй байхын тулд үнийн зөрүү олгож байхаар энэ салбарыг бүхэлд дэмжиж авч явж байх юм уу? Энийг Сангийн сайд хариулъя. Дараа нь. Энэ бол нилээн сайн ярилцах сэдэв мөн. Буудайны тонн тутамд л мөнгө өгөөд байя гэсэн юм орж ирж байна шүү дээ. Засгийн газар. Уг нь бол Европын орнууд яадаг вэ гэхээр газар тариалангийн эрсдэлд ороод, үнэ доогуур ороод, алдагдалд хүлээхэд хүрвэл тэнд нь үнийн зөрүүг олгодог. Манайх бол өөр шугамаар явж байна. Ингээд Тамгын газар. Чулуунбатын асуулт. Та хариулна. 

Ингээд Тамгын газарт хариулах юм байна уу? Алга уу? Энийг бод. Дараачийн хэлэлцүүлгийн үед энэ Чулуунбат гишүүний асуултыг хариулах хэрэгтэй. Ямар салбарыг ингэж дэмжиж, учиргүй ингээд мөнгө өгөөд явдаг юм бэ гэдгийг. Хууль санаачлагч биш юм даа. Засгийн газар хууль санаачилсан. Хэн хариулах вэ? Бидний энэ авч байгаа арга хэмжээ эдийн засгийн механизмын оносон арга хэмжээ нь энэ мөн үү? Олон арга хэмжээ байдаг. Сангийн сайд. Хууль санаачлагч. Дараа нь Их Хурал дээр авчихаад гишүүд энийг сайн хариул. 

С.Баярцогт: - Газар тариалангийн үйлдвэрлэлийг дэмжих талаар 1990 оноос хойш бол олон янзын арга хэмжээ авч хэрэглэсэн. Олон янзаар үзсэн. Урьдчилгаа өгч үзсэн. Үүрэг өгч үзсэн. Техник өгч үзсэн. Бүгдээрээ зээлээр явдаг байсан. Энэ бол өөрөө улсад дандаа хохирол учруулдаг байсан. Тодорхой хугацааны дараа улс бол тэрийг нь дандаа цайруулдаг байсан. Тийм маягаар л явж ирдэг. Манайх сонгуулийн циклтэй. Сонгуулийн цикл нь 4 жилээр явдаг учраас сонгуулийн циклийн урд талын жил нь тэр бүх өр цайрдаг байсан. Тэр нь бол өөрөө газар тариалангийн үйлдвэрлэлийг ерөөсөө хөгжүүлдэггүй байсан. Гадаад улс орнуудад авдаг үндсэн арга хэмжээ бол Европ ч тэр, Канад ч тэр. Бух буудайг нь улс нь худалдаж авдаг. Манайх тийм боломж байна уу, үгүй юу гэдэг асуудал яригдсан. 

Яг одоогийн төсвийн хүрээнд бол бүгдийг нь худалдаж авч чадахгүй юм байна. Тэгж байгаа нөхцөлд эцсийн бүтээгдэхүүнийг нь урамшуулъя. Өөрөөр  хэлбэл, баталгаатай хураасан будаа болгон дээр нь тодорхой хэмжээний урамшуулал өгөөд явдаг ийм зарчим дэвшүүлье гэдэг асуудлыг УИХ-ын гишүүд санаачилсан. Тэр үед бол төсвийн ажлын хэсгийг бол Батбаяр гишүүн ахалж байсан. Тэгээд хоёр намын бүлгээс гарсан ажлын хэсэг ажиллаж байгаад, энэ бол Засгийн газраас санаачилж оруулж ирсэн зүйл биш. Анхандаа бол. УИХ-ын гишүүдээс санаачилсан зүйл байгаа юм. Тонн тутам дээр нь жаран мянгыг нэмж өгнө гэдэг асуудал. Тэгээд энэ бол үр дүнгээ өгсөн. Маш сайн арга хэмжээ болсон юм. Одоо газар тариалангийн бүх компаниуд дээр хамгийн шударга очиж байгаа. Урд нь бол техник өгөөд, үр өгдөг байхад хамгийн ажил хийдэггүй, танил талтай хүмүүс нь аваад тэр хүмүүс нь шатдаг байсан. 

Би бол ер нь голоор нь хэлж байгаа гэж бодож байгаа шүү. Тэгээд тэр хүмүүс чөлөөлөгддөг байсан. Одоо бол авсан будааных нь тал хувийг авсан будаа болгон дээр нь жаран мянгыг тавьж байгаа учраас их авсан ч, бага авсан өөрөө үр дүнгээрээ авч байгаа. Энэ өөрөө хамгийн шударга тогтолцоо болж байгаа. Тийм учраас үр дүнгээ өгч байгаа ийм алхам. Тийм учраас энэ бол зөвхөн Монголчууд бодож авсан арга хэмжээ биш энэ Канадад авдаг, Канад бол зуун хувь худалдаж авдаг. Европчууд авдаг. Тэгээд бид нар бол өөрийнхөө тавьсан хэмжээнд хэрэгжүүлсэн. Ноднин жил гишүүд санаачлаад, наян мянга болгосон. Энэ бол үр дүнгээ өгч байгаа хамгийн сайн аргачлал. Одоо харин яг ийм аргачлалаар бид нар цаашдаа тодорхой салбаруудыг дэмжих ёстой гэсэн ийм л байр суурьтай байгаа. 

Д.Дэмбэрэл: - Энэ дээр нэмэх юм бий юу? 

Т.Бадамжунай: - Алга даа. Санал нэг байна. 

Д.Дэмбэрэл: - Батбаяр гишүүн. Одоо бараг та нарын санаа ингээд явж байгаад юм болчихов уу, үгүй юу? За, яриадах. 

Н.Батбаяр: - Тэгэхээр энэ хураасан үр тарианы тонн тутамд нь эхлээд жаран мянга, наян мянган төгрөг гэдэг асуудал бол 2007 оноос эхлэлтэй. 2007 онд жаран мянгыг өгсөн. 2008 онд наян мянга. Наян мянгыг болгосон шалтгаан нь гэх юм бол 2008 оны 01 сарын 01-нээс үр тариан дээр татвар ноогдуулдаг болсон учраас тоог нь нэмсэн. Энэ утга нь юу гэхээр ерөөсөө л Монголчууд үр тариагаа дотоосоо бүрэн хангадаг болъё. Монголчуудын дотоодын хэрэгцээ бол нэг 400-н мянган тонн буудай байгаа. Тэрийгээ хангадаг болъё. Хангадаг болохын тулд газар тариаланг дэмжье. Тэгэхгүй бол манайд байгаль орчны нөхцөл байдал, энэ бүгдийг аваад үзвэл бусад дэлхийн зах зээлтэй өрсөлдөхөд хүндрэлтэй. Тийм учраас дэлхийн зах зээлийн үнээр үнэ нь явдагаараа яваг. 

Дээр нь бид нар нэмээд энэ татаас өгдөгөөрөө өгье. Тэгээд 400-н мянган тонндоо хүрдэг болвол энэ асуудал жигдрэх юм гэж үзсэн юм. Үүний үр дүнд сүүлийн хоёр жил бид нар ургац амжилттай авсан. Тиймээс одоо манай Засгийн газар энэ асуудлыг оруулж ирж байгаа нь хуучин энэ бол зүгээр төсөв дээр тодорхой заалт болж ирсэн зүйлийг одоо албан ёсоор хуульчлаад, хуулийн заалт болгох гэж байгаа. Тэр утгаараа энэ амьдралаас туршсан зөв зүйлийгээ баталгаажуулж байгаа эрх зүйн бодлогын хувьд зөв шийдэл. Тийм учраас энийг дэмжээд явах ёстой гэж байгаа. Нөгөө тал дээр өнгөрсөн жилийн нэг хийсэн алдаа байгаа. Бид нар анхнаасаа бодохдоо үнэ тогтооход Засгийн газар оролцохгүй. Хурааж авсан буудай тутамд л татаас өгье. Үнэ бол зах зээлийнхээ ханшаар яваг. Манай гурилын үйлдвэрийнхэн нөгөөдүүлээсээ худалдаж аваад яваг гэсэн байдлаар хандаж байсан. 

Гэтэл харамсалтай нь өнгөрсөн жил тариаланчдаасаа 100-н мянган тонныг Засгийн газар худалдаад авсан. Худалдаж авахдаа тонныг нь 400-н мянган төгрөгөөр авсан. Тэр үед бид нар хэлж байсан. Үнэ тогтооход Засгийн газар ороод ирэх юм бол зах зээлийг буруу зүйл рүү оруулна гэж хэлсэн. Одоо тэгээд яаж байгаа бол тэр зуун мянган тонн буудайнаас борлуулалт байхгүй байгаа. Борлуулна гэвэл гурилын үйлдвэр 400-н мяган тонноор авахгүй. Хэрвээ Засгийн газар зарна гэж үзэх юм бол тэр 400-н мянган тонноо бууруулж зарах ёстой болж байгаа. Нэг тонныг 400-н мянган төгрөг шүү дээ. Тэгэхээр ийм ауудал гарч ирж байгаа. Энийг тэгээд хөгжлийн сангаас 40 тэрбум төгрөг оруулсан байж байгаа. Одоо тэгэхээр бид нар байгаа буудайнуудаа одоо зарж, эргэлтэнд оруулахгүй бол ирэх намрынхаа улаан буудайг авч хураах газар байхгүй ээ. Бид нар чинь саалиа бэлдэхээр саваа бэлд гэдэг юмыг мартчихаад байгаа байхгүй юу. Одоогийн бас нэг том асуудал бол илеваторуудынхаа хүчин чадлыг нэмэгдүүлэхгүй бол бид нар овоо юм авчихдаг тэрийгээ хадгалах газаргүй болох гээд байгаа. Тэр жил бид нар стадион дээр аваачаад овоолдог байсан. Тэрэн шиг юм болчих гээд байгаа байхгүй юу. 

Тэгэхээр одоогийн бодлогын асуудал гэх юм бол тэр илеваторуудаа бэхжүүлэх юм бодох ёстой болж байгаа. Засаг худалдаж авдагаа болих хэрэгтэй. Харин сая Засгийн газрын орж ирсэн төсөл дээр нь ингээд орсон байна. Улсад болон гурилын үйлдвэрт тушаасан, дээр нь үрийн буудайнд энийг өгөх ёстой байгаа юм. Тэгэхгүй бол яаж байна вэ гэхээр үрийн буудайнд энэ татаасыг өгөхгүй болохоор нөгөө улсууд чинь тэр мөнгийг нь авахын тулд үрийн буудайгаа тушаачихаад, хавар нь үрийн буудайгүй болчихож байгаа байхгүй юу. 2008 онд ийм явдал болсон. Тэгэхээр тэрнийхээ хяналт, шалгалтыг сайн хийж өгөх ёстой. Үрийн буудайнд бол дотоодынхоо үрийн буудай дээр ярих юм бол илүү ач холбогдолтой юм байгаа. Ингээд явчих юм бол илүү зөв болох юм. Ингээд бид нарын үзэл бололцоогоор ийм байдлаар хоёроос гурван жил ажиллахад Монгол Улс бол 400-н мянган тонн буудайгаа дотоодоосоо бүрэн хангадаг болох нөхцөлтэй. Тэр ч утгаараа гурилын импортон дээр тавих татвар бол улирлын шинж чанартай хөрвөдөг зүйл нь байхгүй. Байнгын тогтмол байгаад явчихвал болно гэсэн ийм л асуудал байж байгаа. Энэ чиглэлээрээ ингээд энийгээ баталгаажуулаад явчих юм бол үндсэндээ бид нар гурилынхаа асуудлыг бол дотооддоо бүрэн хангах бололцоо бол 3 жилийн дараа гэхэд бол бүрэн хангачих юм гэдэг ийм л асуудал байгаа. Баярлалаа. 

Д.Дэмбэрэл: - Баярлалаа. Яахав дээ газар тариаланг урамшуулж байгаа хамгийн том урамшуулал бол үнийн өсөлт байгаа юм. Одоогийн хоёр жилийн өмнөхийг бодвол ард түмэн килограмм гурилд хангалттай өндөр үнэ төлдөг болсон. Энэ бол газар тариаланг хамгийн их том урамшуулж байгаа урамшуулал байгаа юм. Энэ үнийн өсөлт ийм түвшинд хүрсэн тохиолдолд хоёр жилийн өмнөх зүйлээ одоо эргэн санах нь зөв үү? Харин газар тариалан ямар нэгэн тохиолдолд эрсдэлтэй байдлаар ургац авч тохиолдолд тэр аж ахуйн найдвартай ажиллуулж байх талаас нь харах уу гэдгийг бол сайн ярилцаарай. Байнгын хороо. Ингээд гишүүд асуултаа асууж, хариултаа авлаа. 

Байнгын хорооны санал, дүгнэлтийг сонсъё. Хүнс, хөдөө аж ахуйн байнгын хорооны санал, дүгнэлтийг УИХ-ын гишүүн Батбаяр танилцуулна. За, Алтангэрэл танилцуулах юм уу? Алтангэрэл танилцуулъя. Байнгын хорооны даргыг орлож байгаа. 

П.Алтангэрэл: - Улсын Их Хурлын дарга, эрхэм гишүүд ээ, 

Монгол Улсын Засгийн газраас “Тариалангийн тухай хуульд нэмэлт оруулах тухай” хуулийн төслийг 2009 оны 4 дүгээр сарын 24-ний өдөр УИХ-ын даргад өргөн мэдүүлсэн билээ. 

Уг хуулийн төслийн хэлэлцэх эсэх тухай асуудлыг УИХ-ын Байгаль орчин, хүнс, хөдөө аж ахуйн байнгын хорооны 2009 оны 5 дугаар сарын 07-ны өдрийн хуралдаанаар хэлэлцсэн юм.

Хуулийн төслийг байнгын хорооны хуралдаанаар хэлэлцэх үед УИХ-ын гишүүн Я.Батсуурь, Ц.Сэдванчиг нар газар тариалангийн үйлдвэрлэлийг дэмжих нь зүйтэй боловч зах зээлийн зарчмаар хэтийг харсан бодлого явуулах, тариаланчдын бэлэнчлэх сэтгэлгээг бий болгохгүй байх, тариаланчид Төрөөс санхүүгийн дэмжлэг авч тариалалт явуулчихаад хурааж авсан ургацаа өндөр үнээр улсад худалддаг буруу жишиг цаашид тогтохгүй байх талаар анхаарах, УИХ-ын гишүүн Ж.Энхбаяр газар тариалангийн салбарт оруулж байгаа хөрөнгө оруулалтын үр дүнг дээшлүүлэх, чанарыг сайжруулах, үр тарианы үйлдвэрлэлийг санхүүгээр дэмжиж урамшуулал олгохдоо тухайн үеийн нөхцөл байдалтай уялдуулан уян хатан байх бодлогыг баримтлах зэрэг саналуудыг гаргаж байв. 

Энэхүү хуулийн төсөл нь тус салбарт Төрөөс баримталж буй бодлогын баримт бичигт тусгагдсан зорилт, арга хэмжээний хүрээнд боловсрогдсон байна гэж тус Байнгын хороо үзсэн болно. 

“Тариалангийн тухай хуульд нэмэлт оруулах тухай” хуулийн төслийг хэлэлцэх эсэх талаар санал хураалт явуулахад Байнгын хорооны хуралдаанд оролцсон гишүүд хэлэлцэх нь зүйтэй гэж санал нэгтэйгээр дэмжсэн болно. 

Улсын Их Хурлын эрхэм гишүүд ээ, 

Монгол Улсын Засгийн газраас өргөн мэдүүлсэн “Тариалангийн тухай хуульд нэмэлт оруулах тухай” хуулийн төслийн хэлэлцэх эсэх асуудлаар Байгаль орчин, хүнс, хөдөө аж ахуйн байнгын хорооны хуралдаанаас гаргасан санал, дүгнэлтийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 

Д.Дэмбэрэл: - Алтангэрэл гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүн байна уу? 

· Алга байна.

Байнгын хороо хэлэлцье гэсэн санал оруулж ирсэн байна. Байнгын хорооны саналтай холбогдуулаад үг хэлэх гишүүн байна уу? 

· Алга байна.

Тэгвэл санал хураалт явуулъя. Байнгын хорооны саналаар Тариалангийн тухай хуульд нэмэлт, өөрчлөлт оруулах тухай хуулийн төслийг хэлэлцье гэсэн санал оруулсан байна. Гишүүд хангалттай байна уу? Хэлэлцье гэсэн санал хураалтыг явуулъя. Хэлэлцэх нь зүйтэй. 

44 гишүүн санал хураалтад оролцож, 31 гишүүн зөвшөөрч, 70.5 хувийн саналаар хэлэлцэх нь зүйтэй гэж гишүүд үзлээ. Зөв байна. 

Тариалангийн хуульд нэмэлт, өөрчлөлт оруулах тухай хуулийн төслийг хэлэлцье гэж тогтсон учраас Байгаль орчин, хүнс, хөдөө аж ахуйн байнгын хороонд анхны хэлэлцүүлэг хийхээр шилжүүлье. 

Дараачийн асуудалдаа оръё. Усны сав газар, ойн сан бүхий газарт ашигт малтмал эрхлэх, хайх, ашиглахыг хориглох тухай болон Ашигт малтмалын тухай хуульд нэмэлт, өөрчлөлт оруулах тухай хуулийн төслүүдийг хэлэлцье. 

Хууль санаачлагчийн илтгэлийг УИХ-ын гишүүн Бат-Эрдэнэ танилцуулна. Бат-Эрдэнэ гишүүнийг индэрт урьж байна. 

Баянзүрх дүүргийн 21 дүгээр хорооны иргэд, Архангай аймгийн Хотонт сумын эмч нар УИХ-ын чуулганы үйл ажиллагаатай танилцхаар УИХ-ын гишүүн Ламбаа, Батбаяр нарын урилгаар хүрэлцэн ирсэн байна. 

Эдгээр оролцож байгаа иргэдэд ажлын амжилт, эрүүл энх, сайн сайхныг хүсэн ерөөе. 

Бат-Эрдэнэ гишүүн илтгэе. 

Б.Бат-Эрдэнэ: - Баярлалаа. УИХ-ын дарга, эрхэм гишүүд ээ, 

Усны сав газар, ойн сан бүхий газар ашигт малтмал эрэх, хайх, ашиглахыг хориглох тухай уг хуулийг дагаж мөрдөх журмын тухай, Ашигт малтмалын тухай хуульд нэмэлт оруулах тухай хууль болон тухайн хууль батлагдсантай холбогдуулан авах зарим арга хэмжээний тухай УИХ-ын тогтоолын төслүүдийг та бүхэндээ танилцуулъя. 

Дэлхий ертөнцийг нүүрлэсэн байгаль экологийн хямрал Монгол Улсад мөн адил тулгарч байгаа бөгөөд энэ хямралын нилээдгүй хувь нь бидний өөрсдийн байгаль орчноо хайрлан хамгаалах үйлс, байгаль хамгаалах хууль тогтоомж, эрх зүйн орчин боловсронгуй бус, хуулиудын хэрэгжилт хангалтгүй байгаагаас энэ чиглэлд тодорхой үр дүн гарахгүй, харин ч байдал улам бүр дордож байна. Ховор ан амьтан, ургамлыг зарим төрөл зүйл устах, бэлчээр талхлагдан хөрсний үржил шим муудах, цөлжих, ой усны нөөц хомсдох, хот суурины агаарын бохирдол ихсэх зэргээр амьдрах орчны чанар доройтож байна. 

1960-аад оноос газар болон газраас үндэстэй нөөц баялгийг эдийн засгийн эргэлтэнд түлхүү оруулж, газраас олох үр ашгийг нэмэгдүүлэхэд голлон анхаарч газар тариалан, малын тэжээлийн үйлдвэрлэл, ой модны аж үйлдвэр, уул уурхайн үйлдвэрлэл тус орны эдийн засгийн бие даасан тулгуур салбарууд болтлоо шинээр хөгжсөн билээ. Ингэхдээ тухайн үеийн ашиглалтыг чухалчилсан, экологийн үр дагаврыг анхааралгүй орхисон бодлого нь аажимдаа байгаль орчны хувьд доройтсон зарим тохиолдолд тэнцвэр нь алдагдсан газар нутгуудыг бий болгосон юм. 

Ялангуяа суулийн жилүүдэд ихээхэн хурдацтай хөгжиж байгаа уул уурхайн үйлдвэрлэл, газар ашиглалт, байгаль, экоологийн тэнцвэртэй байдалд сөргөөр нөлөөлөх боллоо. Уул уурхайн салбарын аж ахуйн салбарын аж ахуйн нэгж, байгууллагууд нөхөн сэргээх талаар хүлээсэн үүргээ цаг тухайд нь биелүүлэхгүй байх, үржил шим бүхий өнгөн хөрсийг хуулж, устган улмаар мал бэлчих, газар тариалан эрхлэх талбайг багасгаж, гол горхи, усны эхийг бохирдуулж олон мянган жилээр бүрэлдэн тогтсон амьтан, ургамлын экосистемийн тэнцвэрт байдалд сөрөг нөлөө үзүүлэх болсон нь хэн бүхний сэтгэлийг эмзэглүүлсэн асуудал болоод байна. 

Дээр дурдсан энэ бид нарын санаачилсан дээр та бүхэнд танилцуулсан энэ хууль батлагдснаар Монгол орны хангай говь тал, хээрийн аль ч бүсэд ой мод, баянбүрд устах, гол мөрөн, булаг шанд, нуур, цөөрмийн ус ширгэх аюулаас сэргийлэх эрх зүйн орчин бүрдэх юм. Түүнчлэн хөрсийг элэгдэл эвдрэлээс хамгаалах, уур амьсгалыг зөөлрүүлэх, ан амьтан, ургамлын хүрээлэн буй орчин нөхцөл болсон байгаль орчны тэнцвэрт байдлыг хангах шаардлагыг харгалзан энэхүү хуулийн төслийг боловсрууллаа. 

Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуулийн 3.1.4, 18.11-д заасныг баримтлан хуулийн төслийн талаар Засгийн газрын санал, дүгнэлтийг албан ёсоор авч, уг санал, дүгнэлтэнд тусгагдсан асуудлуудыг хуулийн төсөлд тусгах нь зүйтэй гэж үзсэн бөгөөд тэдгээрийн талаар төслийн үзэл баримтлалд дэлгэрэнгүй тусгасан болно. 

Та бүхэнд анхаарал тавьсанд баярлалаа. 

Д.Дэмбэрэл: - Бат-Эрдэнэ гишүүнд баярлалаа. Хууль санаачлагчийн илтгэлтэй холбогдуулаад асуух асуулттай гишүүн, Балдан-Очир гишүүнээр тасаллаа. Чулуунбат, Раш орж байна. Зоригт гишүүн асуултаа асууя. Ганбямба гишүүн, Ламбаа гишүүнийг оруулъя. Тэгээд болно оо. Зоригт гишүүн. Мөнх-Очир гишүүн дараа нь асууя.

Д.Зоригт: - Баярлалаа. Хуулийн төсөл санаачлагчдаас дөрвөн асуулт асууя. Нэгдүгээрт, усны сав газар, ойн сан бүхий газар, ашигт малтмалын хайгуул, ашиглалт явуулж байгаа аж ахуйн нэгжүүдийн судалгаа байна уу? Хуулийн төслийг боловсруулахдаа ийм төрлийн судалгааг хийсэн үү? Хичнээн аж ахуйн нэгж, ямар талбайг хамарч явуулж байна вэ? 

Хоёрдугаар асуулт. Энэ хил хязгаар заагийг ямар зарчмаар тогтоох юм бэ? Голын гольдролоос хоёр тийшээгээ ямар зайг, тухайлбал, авч тэр зайд ашигт малтмалын эрэх, хайх, ашиглахыг хориглох юм бэ? 

Гуравдугаар асуулт. Нөхөн олговор олгоно гэж байгаа. Нөхөн олговрыг хэн, хэрхэн тооцох юм бэ? Ямар хугацаанд олгох юм бэ? Ямар хэмжээний нөхөн олговор олгох юм бэ гэдгийг яаж зохицуулахаар энэ хуулийн төсөлд оруулж байгаа вэ? 

Дөрөвдүгээрт, энэ олон нийтийн хяналтын дор байлгана гэж байгаа. Энэ бас зүйтэй байх. Тэгэхээр олон нийтийн хяналт гэдэг чинь их ерөнхий, хэн хариуцлага хүлээх юм? Олон нийт нь хариуцлага хүлээх юм уу? Хянаж чадаагүй бол. Энэ талаар бас бодолтой хуулийн зохицуулалт хийж өгсөн бэ гэсэн асуултууд байна. Баярлалаа. 

Д.Дэмбэрэл: - Бат-Эрдэнэ. 

Б.Бат-Эрдэнэ: - Баярлалаа. Зоригт гишүүний асуултанд хариулъя. Тэгэхээр зэрэг бид судалгаа хийсэн. Ер нь та бүхэндээ хэлэхэд бол энэ хууль маань ямар үндэслэл, шаардлагаар бид боловсруулсан бэ гэхээр зэрэг нэгдүгээрт, Мянганы хөгжлийн зорилтод суурилсан үндэсний хөгжлийн цогц бодлогод тодорхой тусгагдсан байгаа. Мөн Засгийн газрын үйл ажиллагааны мөрийн хөтөлбөрт 2008-2012 онд хэрэгжүүлэх энэ мөрийн хөтөлбөрт тодорхой тусгагдсан байгаа. 2009 оны үндсэн чиглэлд мөн энэ үзэл санаа тусгагдсан байгаа. 

Энэ бүх баримт бичигт тусгагдсан үзэл санаануудтай, зүйл заалтуудтай нийцүүлж ингэж боловсруулсан. Та бүхэн сайн мэдэж байгаа. Өмнөх УИХ-ын үед бол Экологийн ногоон бүсийн тухай хуулийг УИХ-ын гишүүн Мөнх-Оргил, Буд, Санжмятав бид нар санаачилж хэлэлцүүлсэн. Хэлэлцүүлгийн явцад манай УИХ-ын гишүүд их олон үнэтэй санал, бас шүүмжлэлүүдийг хэлсэн. Энэ гаргасан саналуудыг бол анхаарч үзэж, тодорхой хэмжээгээр энэ хуулийн төслийг боловсруулахдаа тусгасан байгаа. Нөгөө талаар энэ Экологийн ногоон бүсийн хуулийн төслийг бид боловсруулж хэлэлцүүлж байхад Засгийн газар Хамгаалалтын ногоон бүсийн тухай хуулийн төслийг санаачилж байсан, тэр үед. Энэ хоёр төслийг хооронд нь хамтатгаад, УИХ-аар хэлэлцүүлж байсан. Тэгээд миний түрүүний хэлдгээр энэ саналуудыг бид харгалзан үзэж тусгасан байгаа. Нөгөө талаар байгаль орчны чиглэлээр үйл ажиллагаа явуулдаг төрийн бус байгууллагуудын ирүүлсэн саналуудыг бол харгалзаж үзсэн. Ингээд энэ хуулийн төслийг өргөн барьж хэлэлцүүлж байгаа юм. 

Энэ судалгаатай холбоотой асуултыг тавьж байна. Бид судалгааг гаргаж өгөх тухай асуудлыг манай хуулийг санаачилсан, боловсруулж байгаа УИХ-ын гишүүд бид нар тавьсан. Эрдэс баялаг, эрчим хүчний яаманд тавьсан байгаа. Байгаль орчны яаманд бас тавьсан. Тэгээд Байгаль орчны яамнаас тодорхой саналуудыг ирүүлсэн байгаа. Энд бүх хайгуулын лиценз эзэмшиж байгаа энэ аж ахуйн нэгжүүдээр нь гаргах бололцоо бол нэгдүгээрт байхгүй байна. Бид ямар хэмжээнд гаргах вэ гэхээр зэрэг УИХ-аар баталж гаргасан стратегийн онц чухал ач холбогдолтой орд газруудыг энэ УИХ-ын тогтоолын жагсаалтын энэ хүрээнд бол гаргасан байгаа. 

Тэгэхээр стратегийн онц чухал ач холбогдолтой орд газруудын жагсаалт бол нийтдээ 50-н орд газар, стратегийн онц чухал ач холбогдолтой 54 орд газар, стратегийн онц чухал ач холбогдол бүхий 15 орд газар. Энэ 15 орд газраас жишээлбэл, Улаан овоо Сэлэнгэ аймгийн Зэлтэр суманд гол дагаж ургасан улиасан ой хамрагдаж байгаа. Энэ 15-аас бол нэг нь хамрагдаж байгаа. Бусад газрууд бол хамрагдаагүй гэдгийг бол гаргасан байгаа. Нөгөө үлдэж байгаа орд газруудаас бол 8 орд газар хамаарагдаж байгаа. Энэ бол стратегийн онц, чухал орд газарт хамаарагдаагүй, мөн хоёрдугаар хавсралтаар нь батлагдсан ордууд шүү дээ. Ийм дүнтэй байгаа. Ер нь зүгээр нийт олгогдсон лицензүүд бол ашигтай лицензийн тусгай зөвшөөрөл бол Геологи, уул уурхай кадастрын хэлтсээс ирүүлсэн мэдээлэл дотор бол ашиглалтын тусгай зөвшөөрөл 1107 байгаа юм. 410 мянган га талбайг эзэлж байгаа. Хайгуулын тусгай зөвшөөрөл бол 4076 ширхэг байна. 47-н мянган га газрыг эзэлж байгаа гэсэн ийм дүнгүүд ирүүлсэн байгаа. 

Нөхөн олговортой холбоотой юм бол шинээр оруулж байгаа. Мэдээж эдийн засгийн тооцоо, судалгаа гаргах шаардлагатай байгаа. Энэ нарийвчилсан судалгааг өнөөдөр гаргах бололцоо байхгүй байгаа. Яагаад гэвэл энэ байгууллагуудаас ирүүлсэн тайлбар, албан бичигт тодорхой энэ асуудлуудаа тайлбарлаж, бидэнд ирүүлсэн. Тухайлбал, Ашигт малтмалын хэрэг эрхлэх газрын дарга Батхуягийн ирүүлсэн албан бичигт бол ойн болон усан сан бүхий газрын хүрээ, хязгаар мэдээлэл манай байгууллагын зураг зүйн болон мэдээллийн баазад бүртгэгдээгүй бөгөөд байхгүй байгаа тул энэ хүсэлтийн дагуу мэдээлэл явуулах бололцоо байхгүй байна. Гэхдээ өөрийнхөө байгаа бааз сууринд тулгуурлаад энэ тооцоонуудыг ирүүлж байна гэсэн тайлбар ирүүлсэн байгаа. 

Тэгэхээр бид энэ хууль маань бүрэлдэхүүн нь бол та бүхэн мэдэж байгаа. Энэ хуулийг дагаж мөрдөх журмын тухай хуулийг бид нар гаргая гэж байгаа. Ашигт малтмалын хуулинд өөрт нь өөрчлөлт оруулъя гэж байгаа. УИХ-ын тогтоол гаргана. Тийм учраас Засгийн газарт үүрэг чиглэл өгөөд, хугацаатай энэ кадастрын зураглал бий болгох, нарийвчилсан хилийн заагийг нь тогтоох, энэ талынх нь ажлыг хугацаатай ингэж үүрэг, чиглэл өгсөн байгаа. Ер нь нөхөн олговортой холбоотой юм бол өнөөдөр мөрдөгдөж байгаа Ашигт малтмалын тухай хуулийн 56.1.3-т тодорхой заасан байгаа. Энэнд нь бид нар өөрчлөлт оруулаад, 56.1.3-ын “хайгуулын болон уурхайн талбайг энэ хуулийн 13.1.3-т заасны дагуу нөөц болон тусгай хэрэгцээнд авч” гэсний дараагаар “түүнчлэн тусгай зөвшөөрлийг цуцлан нөхөн олговрыг тусгай зөвшөөрөл эзэмшигчид олгоно” гэсэн энэ хуулийн өөрчлөлт хийхээр ингэж оруулсан. 

Иргэдийн олон нийтийн хяналтын дор энэ нөхөн сэргээх үйл ажиллагааг хоёр жилийн дотор байгаль орчны нөхөн сэргээхтэй холбоотой энэ ажлыг бол бүрэн хэмжээнд хийнэ гэсэн энэ зорилт бол байгаа. Манай энэ хуулийн төслийг санаачилсан нийт 9 гишүүн байгаа. Энэ хуулийн төслийг бүрэн хэмжээнд дэмжиж байгаа нийтдээ 20 гаруй гишүүд саналаа ирүүлсэн. Яг энэ хуулийн төслийг санаачлаад боловсруулж байх энэ үеэр гадаад, дотоодод томилолттой байсан оролцож чадаагүй, гэхдээ санал бол бүрэн нийлж байгаагаа илэрхийлсэн манай гишүүд бас олон байгаа гэдгийг хэлэх нь зөв байх гэж ингэж бодож байна. Энд бол манай УИХ-ын гишүүн Баярсайхан, Буд, Даваасүрэн, Мөнх-Оргил, Одхүү, Сайхансамбуу, Сэдванчиг, Энхбат бидний 9 гишүүн байгаа. Өнөөдөр энэ чуулганд оролцож байгаа манай гишүүд нэмэлт тайлбар хийж өгөөрэй гэж хүсч байна. 

Д.Дэмбэрэл: - Одхүү гишүүн яах гээд байна? Нэмэлт хийх гээд байна уу? Одхүү гишүүн. 

Д.Одхүү: - Зоригт гишүүний асуултанд Бат-Эрдэнэ гишүүн бараг бүгдийг нь маш дэлгэрэнгүй ярьчихлаа. Гэхдээ ганцхан өгүүлбэр нэммээр байна. Тэр өөрийн чинь асуусан эхний асуултанд байгаа тэр яаж тогтоох вэ, хэдэн байгууллага байгаа вэ гэсэн шүү дээ. Бидний ойлгож байгаагаар бол Байгаль орчны яам дээр хоёр жилийн өмнө Бат-Эрдэнэ гишүүн бид нарын өгсөн бичгээр бол ойн сан, усны сав газруудын зураглалууд гарсан байгаа. Тэрэн дээр үндэслээд бид нар кадастрын зургийг эхлээд гаргана. Тэр зураг гарсны дараа Ашигт малтмалын хэрэг эрхлэх газраас ашигт малтмалын хайгуулын болон ашиглалтын лиценз өгсөн байгаа талбайнуудыг давхцуулан харах замаар ямар ямар аж ахуйн нэгжүүд, хэдий хэмжээний лицензийг цуцлах шаардлагатай болох вэ гэдэг асуудлыг энэ юу гаргана. Тэгэхээр энэ хуулийн дагаж хэрэгжүүлэх журмын тухай хууль дээр болон УИХ-ын тогтоол дээр энэ Засгийн газар даалгасан энэ заалтын нэг, хоёр дугаар зүйл дээр байгаа. 

Тэр олон нийтийн хяналт гэж байгаа. Хуулийнхаа дагуу бол Ашигт малтмалын хуулинд ч байгаа юугаар бол иргэд болон хамтарсан нийлсэн, хамтлаг маягийн иргэд энэ асуудлын хяналтыг тавьж, асуудлаа тавьж болно гэхээс гадна 4.3 дээр нь одоо бид нарын өргөн барьсан энэ хуулийн 4.3-т байгаа. Байгаль орчныг хамгаалах зорилго, чиглэлтэй олон нийтийн болон төрийн бус байгууллагуудтай бас гэрээ хийх замаар энэ хяналтыг хэрэгжүүлж болно гэсэн нэмэгдэл л юм байгаа. Өөрөөр хэлбэл, олон нийтийн гээд ямар хүн гэхээр хувь хүн, иргэд, хамтлаг, нийгэмлэгүүд болон төрийн бус байгууллагууд гэсэн үг. 

Д.Дэмбэрэл: - Баярлалаа. Хууль санаачлагч гишүүдээс хариулж болно. Я.Батсуурь гишүүн асууя. 

Я.Батсуурь: - Байгаль орчин ингэж цөлжиж, дэлхийн цаг агаар, дулаарлын талаас энэ ган гачиг, зуд турхан элбэг болсон ийм үед бол энэ хууль бол зайлшгүй шаардлагатай чухал хууль гэдгийг дэмжиж байна. Хуулийн хэлэлцүүлгийн явцад бас хоёр, гурван асуудал дээр анхаарах нь зүйтэй. Сая Зоригт гишүүн бас хэллээ. Үнэхээр энэ талаар эдийн засгийнх нь тооцоо мэдүүлэг бидэнд хэрэгтэй байна. Ашиглалтын мянга гаруй лицензийн өчигдөр Байнгын хороон дээр яригдсанаар бол ашиглалтын мянга гаруй лицензийн бараг дал орчим хувь нь хүчингүй болно хураагдана гэсэн тийм мэдээллийг ажлын хэсгээс өгсөн. 

Тэгэхээр өнөөдөр Монголын эдийн засаг бол уул уурхай дээр тулгуурлан үндэслэн хөгжиж дэвжиж байгаа. Гэтэл одоо эдийн засгийнхаа гол салбар болсон энэ уул уурхайн тэр мянга орчим лицензийн дал орчмыг хүчингүй болгочих юм бол эдийн засгийн хувьд бидэнд ямар хэмжээний сөрөг нөлөө, хохирол учрах вэ гэдгийг нарийн тооцох шаардлагатай гэж үзэж байна. Ялангуяа уул уурхайн олборлолт хэмжээ буурна. Экспортын хэмжээ, экспортоос орох валютын орлогын хэмжээ буурна. Энэ нарийн тооцоолсон тоо баримтууд бидэнд зайлшгүй шаардлагатай байна. Нөгөөтэйгүүр гишүүд сая хэлээд байна. Нөхөн сэргээлтэнд шаардагдах тэр хөрөнгийн эх үүсвэр хэдий хэмжээтэй байх юм бэ? Тэр олон компаниуд чинь олон жил асар их хэмжээний хөрөнгө оруулалтыг хайгуулд ашиглалтанд оруулчихсан байгаа. Бодвол тэдний гаргасан тайлан дээр нь үндэслэж, улсаас нөхөн олговрыг олгох байх. Гэтэл энэ сонин хэвлэлээр бичигдээд, яригдаад байдаг тэдгээр тайлангууд нь янз бүр одоо хуурамчаар хийдэг болсон гэж. Хуурамч тайлан их элбэг болсон. Тэгэхээр тэр тайлангууд дээр үндэслэж нөхөн олговор олгоно. Асар их хөрөнгө шаардагдана. Тэгээд бас их элдэв зүйл дагуулах ийм магадлалтай гэж үзэж байна. 

Хоёр дахь асуудал гэхээр энэ манайхан чинь гадныхны өмнө эрх зүйн орчингоо байнга өөрчилдөг. Монголд хөрөнгө оруулах гэхээр хууль нь байнга тогтворгүй гэж байнга шүүмжлэгддэг шүү дээ. Энэ тал дээр бас нэг сөрөг нөлөө нэмэх юм биш үү? Сөрөг үзүүлэлт. Одоо энэ гадаад, дотоодын олон компаниуд энэ уул уурхайн салбарт хайгуулд нь асар их хэмжээний хэдэн зуун тэрбумын хөрөнгө оруулалт мэдээж оруулчихсан байгаа. Гэтэл одоо нэг өдөр бид нар ийм хууль гаргалаа. Уучлаарай, танд буруу лиценз олгочихжээ. Лицензээ хурааж авъя гэхээр нөгөө улсууд маань ямар байдалд орох вэ? Бидний нөгөө гадаад ертөнцөд харагдах нэр хүнд, имиджэд ямраар нөлөөлөх вэ? Энийг ямархуу байдлаар шийдэж, тусгаж шийдвэрлэх талаар ямар арга хэмжээ авах вэ гэдгийг хоёрт нь асууж байна. Гуравт нь энэ хуулийн дагаж мөрдөх журмын тухай байна. Энэ журмын 20 дугаар зүйлд нь тусгай зөвшөөрөл эзэмшигч нь өөрийн хөрөнгөөр байгаль орчны нөхөн сэргээлт хийж, таримал ой бий болгосон тохиолдолд энэ хуулийг дагаж мөрдөхгүй гэсэн байна. Тэгэхээр энэ чинь одоо нөгөө хуулиа үгүйсгэсэн заалт болоод явчихаж байгаа юм биш үү? Эсвэл нөгөө талаасаа нөгөө хууль тойрох, гарц, нүх сүв нь болоод явчихаж байгаа юм биш үү? Иймэрхүү нүх сүв хуульд гаргаснаас болоод нөгөө хуулийг дагаж хэрэгжүүлдэг байгууллагууд нь хүнд суртал гаргаад, хээл хахууль авах эх үүсвэр нь болоод явдаг шүү дээ. Энийг одоо юу гэж тайлбарлах вэ? Ийм л асуулт байна. 

Д.Дэмбэрэл: - Бат-Эрдэнэ гишүүн. 

Б.Бат-Эрдэнэ: - Баярлалаа. Батсуурь гишүүний асуултанд хариулъя. Тэгэхээр бид бол маргахгүй ээ. Бид бүгдээрээ мэдэж байгаа. Уул уурхайн салбар бол Монгол орны эдийн засгийн нэг тулгуур салбар, дотоодын нийт бүтээгдэхүүний 30 гаруй хувийг энэ салбар үйлдвэрлэж байгаа. Бүтээж бий болгож байгаа гэдэгтэй санал нэг байгаа. Гэхдээ бид бол одоо энэ уул уурхайн үйлдвэрлэлээ нилээн бодлоготой, чиглэлтэй бас одоо төрийн хараа хяналтанд ил тод байлгах ийм зүй ёсны шаардлага байна. Энэ зах замбараагүй олгосон энэ лицензүүдтэй холбоотой өнөөдөр байгаль орчинд учирч байгаа хохирол бол олж байгаагаасаа хэдэн арав дахин илүү томоохон уул уурхайн үйлдвэрлэлийг хэлээгүй шүү. Энэ одоо хараа хяналтанд орж чадахгүй байгаа энэ үйл ажиллагаа чинь бол ийм хор уршигтай байна. Тэгэхээр үүнийг цэгцлье гэж ингэж бодож байгаа. Эдийн засгийн хувьд бол эхний ээлжинд нилээн хүндрэл ачаалал бол бидэнд гарна. 

Гарах тооцоог нь Засгийн газарт дагаж мөрдөх журмын тухай хууль, УИХ-ын тогтоолоор үүрэг, чиглэл өгчихөөр энийг бол нилээн нарийвчилсан тооцоо, судалгаа юмнуудыг хийх байх. Бид ч гэсэн энэ хэлэлцүүлгийн явцад бол энэ талаар өөр манай Их Хурлаас, Байнгын хорооноос ажлын хэсэг гаргаад дахин нарийвчлан ажиллах бололцоо бидэнд байгаа гэж бодож байгаа. Яг гадаадын хөрөнгө оруулагчтай холбоотой асуудлаар их хүндрэл гарахгүй гэж бодож байгаа. Яагаад гэхээр энэ стратегийн онц чухал орд газруудыг УИХ баталдаг, тогтоодог, стратегийн онц чухал, стратегийн ач холбогдол бүхий энэ ордуудад нэмж авах УИХ-д өөрт нь байгаа. Засгийн газрын саналыг үндэслээд, ингээд авна. Одоо 15 орд газрын ард талд нь 30, 40 орд жагсаалттай, жагсаалтаар хоёрдугаар хавсралтаар байж байгаа. Дахиад нөөц нь тогтоогдоод стратегийн ач холбогдол бүхий орд газарт авна гэж үзэх юм бол УИХ шийдвэр гаргаад аваад байх ийм бололцоотой. Тийм учраас гадаадын хөрөнгө оруулалтыг үргээх гэдэг юм уу, гадаадын хөрөнгө оруулалтын эрх ашгийг хөндөх юм бол харьцангуй бага гарах байх ингэж бодож байгаа. 

Өнөөдөр мөрдөгдөж байгаа энэ Ашигт малтмалын хуультай холбоотойгоор бол хайгуулын лицензийг олгодог, хайгуулын лиценз авсан аж ахуйн нэгж, компаниудад бол ашиглалтын лицензийг нь давуу эрхээр олгодог энэ байдлаас гарсан нилээн буруу үйл ажиллагаа явагдаж байгааг бид мэдэж байгаа. Энэ ашиглалтын лицензүүдийг хооронд нь дамалдаг, наймаалдаг, мөнгө олох арга хэрэгсэл болсон, бүр гадаадын биржүүдээр мөнгө болгодог ийм зүйлүүд их байгаа. Өнөөдөр бол яг ашиглалтын лицензийг авсан компаниуд байгаа гэж байгаа боловч ийнхүү ашиглалтын лицензийн дагуу үйл ажиллагаа явуулж байгаа компани, аж ахуйн нэгжүүд хичнээн байна гэдгийг нарийвчилж тооцоог нь гаргах юм бол тодорхой сонин тоо гарахаар ийм байгаа гэдгийг хэлье. 

Гуравдугаар асуултанд бол Одхүү гишүүн хариулна. 

Д.Дэмбэрэл: - Одхүү гишүүн.

Д.Одхүү: - Тэр хоёрдугаар асуулт дээр Батсуурь гишүүн ээ, их тодорхой яримаар байна л даа. Гадны, дотны гэж бид ер нь лиценз авсан улсыг бид ялгахгүй байгаа л даа. Гэхдээ нэг л юм байгаа. Дэлхий дээр сүүлийн 10, 15 жил байгаль цаг уурын өөрчлөлт, энэ байгаль орчны бохирдол, экологийн тэнцвэрт байдал алдагдсантай холбогдоод асар том хатуу хатуу арга хэмжээ, хуулиудыг улс болгон өөр өөрийн нутаг дэвсгэрт авч хэрэгжүүлж байгаа. Тэрний нэг хэлбэр нь хоцорсон боловч манай энэ хууль болов уу гэж бодож байгаа учраас гадны ч бай, дотны ч бай энэ бидний оруулаад байгаа Усны сав газар, ойн сан бүхий газар ашиглалтын болон хайгуулын лицензтэй байгууллага, аж ахуйн нэгжүүдэд бид одоо хууль ийм болсон, бид байгаль орчноо хамгаална гэдэг утгаар тавихад бол өөр асуудал байхгүй байх гэж бодож байна. 

Гуравдугаар асуудлын хувьд бол яг өөрт чинь гишүүдэд тараагдсан юун дээр тэр хориглох хуулийг дагаж мөрдөх журмын тухай хуулийн хоёрдугаар зүйл дээр байгаа л даа. Томъёолол нь жаахан өөр болсон юм. Ер нь бол санаа бөгөөд томъёолол нь одоо ингээд нэгдүгээр хэлэлцүүлгээр бид нар зарчмын зөрүүтэй саналаар оруулж ирэх юм. Санаа нь ерөөсөө л ийм л дээ. Хуулийн дагуу усны сав газар, ойн сан бүхий газарт ашигт малтмал хайх тийм лиценз авсан байгаа, өөрөөр хэлбэл, хориглогдоогүй тийм газар лиценз авсан байгаа тийм компани байгаль орчиндоо ээлтэй үйл ажиллагаа явуулаад, өөрсдийнхөө хөрөнгөөр таримал ой бий болгоод, усан сан, цөөрөм бий болгоод ингээд арчилбал тэр барьсан ой, таримал ой нь хиймэл нуур нь өөрийнх нь лицензийг цуцлах үндэслэл болохгүй ээ гэдэг заалт өгч байгаа юм. Энэ бол цоорхой биш харин аж ахуйн нэгж, байгууллага, хүмүүсийг байгаль орчиндоо зөвхөн ашиглах биш цаашид нөхөн сэргээлт хийлгээд, таримал ой бий болгох, нуур, цөөрөм шинээр бий болгох ажлыг нь дэмжих зорилгоор оруулж байгаа санаа юм. Тэгэхээр энэ бол хууль дотор шууд юунд хамаарахгүй, өөрөөр хэлбэл, ойгүй, усгүй газар бүдүүн тоймоор ярих юм бол өөрсдөө ашигт малтмалаа олборлож байгаад ухсан нүхэн дотор нуур тогтоогоод, мод тарьчих юм бол та бүхнийг ямар ч гэсэн лицензийг чинь хураахгүй л гэсэн санааг оруулсан томъёолол байгаа юм. Тэгээд нэгдүгээр хэлэлцүүлэг дээр Батсуурь гишүүн, хэрвээ энэ тал дээр байвал бидний оруулж байгаа санал дээр өөрийнхөө саналыг нэмээд оруулж болно. 

Д.Дэмбэрэл: - Баярлалаа. Тэр дагаж журмын тухай хуулийн хоёрдугаар заалт хуультайгаа зөрчилдөх эсэх асуудлаар Тамгын газрын хуулийн мэргэжилтэнгүүд сайн авч үзээд, гишүүдтэй зөвлөлдөж ярилцаарай. 

УИХ-ын чуулганы үйл ажиллагаатай Баянгол дүүргийн Эрдмийн Ундраа цогцолбор сургуулийн Одон багштай 11 дүгээр ангийнхан танилцаж байна. Мөн УИХ-ын гишүүн Батжаргалын Батбаярын урилгаар Баянхонгор аймгийн зарим иргэд УИХ-ын чуулганы үйл ажиллагаатай танилцаж байна. Иргэд, багш, сурагчдад хөдөлмөр, сурлагын амжилт хүсье. Сайн сайхныг хүсье. 

Батбаяр гишүүн асуултаа асууя. 

Д.Батбаяр: - Юуны өмнө та бүхэнд энэ өдрийн мэндийг хүргэе. Бат-Эрдэнэ гишүүн, Сэдванчиг гишүүн, Одхүү гишүүний санаачилсан хуулийн төсөл цаг үеэ олсон хуулийн төсөл байна гэж би бодож баярлаж байна. Өнөөдөр бол Монгол Улс эдийн засгийн хямрал гэж л яриад байгаа шүү дээ. Нөгөө экологийн хямралаа мартсан. Эдийн засгийн хямралыг бол бид бүгд цаг үеийн асуудал даваад туулаад гарчихна. Энэ экологийн хямралыг бол бид нар давж туулж гарахад хэцүү. Одооноос ярихгүй бол болохгүй. Цаг бүр хоцорсон байна гэж бодоод байгаа. Товчхон хэдэн юм асуух гэсэн юм. Зарим асуулт нь бас давхцаж байна. Сая ярьж байна л даа. Гол нь энэ усны сав газар, ойн сан газар яг энэ газруудад зөвшөөрөл авсан хэдэн компани, хувь хүмүүс байгаа юм бэ? Тэрийг яг хэлж өгнө үү? 

Мөн энэ гол, мөрөн, горхи, нуур, ус гээд хэдэн мянгаараа хэдэн зуугаараа ширгээд байна гэж яриад байдаг. Дэлхийн зарим орнууд бас адилхан ярьж л байна л даа. Тэгэхдээ тэнд бол нэг их хайгуул хийгээд, алт ухаад хийсэн юм байхгүй. Гэхдээ ус гол, мөрөн ширгээд байдаг. Энэ дандаа дэлхийн дулааралтай холбоотой ийм нөхцөл байдлаар тайлбарладаг. Манай Монгол Улсад тэр хайгуул, алтны лицензээс гадна энэ дэлхийн дулаарлаас бас энэ хоёрыг ялгаж үзмээр байдаг. Яг энэ хичнээн гол мөрөн, хичнээн горхи ус яг ширгэсэн тэр тооцоо байна уу? Судалгаа байна уу? Энийг одоо энэ хууль санаачлагч хэлж өгнө үү гэж хүсч байна. 

Д.Дэмбэрэл: - Баярлалаа. Хэн хариулах вэ? Сэдванчиг гишүүн. 

Ц.Сэдванчиг: - Баярлалаа. Д.Батбаяр гишүүний асуултанд хариулъя. Нэгдүгээр асуултын хувьд гэвэл түрүүн Бат-Эрдэнэ гишүүн ерөнхийдөө хариулсан. Ашигт малтмалын хэрэг эрхлэх газраас бид мэдээлэл, лавлагаа авахаар бичиг явуулсан. Хариуд нь энэ усны сав газар, ойн сан гэж чухам юуг хэлэх энэ томъёолол нь тодорхойгүй учраас яг энэ бүс нутагт хамаарах энд олгогдсон тусгай зөвшөөрлийн тоо хэмжээг хэлэх боломжгүй байна гэсэн ийм хариу ирүүлсэн. Өчигдөр бас Байнгын хорооны хурал дээр энэ асуудлыг нилээн олон талаас нь тойрч ярьсан. Энэ үед бас иймэрхүү хариулт өгч байсан. Ер нь бол энэ усны сав газар гэж ямар томъёололтой байдаг вэ? Ойн сан гэж чухам юуг хэлдэг вэ? Энэ бол Усны тухай хууль, Ойн тухай хуульд их тодорхой томъёолоод өгсөн байдаг юм. Тухайлбал, усны сав газрыг Усны тухай хуульд ингэж томъёолсон. Гадаргын ус хурах талбай, газрын доорх ус агуулсан, чулуулаг доорх усыг хэлнэ гэж. Ойн сан гэж чухам юуг хэлэхийг Ойн тухай хуулинд ингэж томъёолсон байгаа. Монгол Улсын нутаг дэвсгэр дээр ургадаг бүх төрлийн мод, заг, бут, сөөг, таримал ойн нөөцийг хэлнэ гээд. Ингээд уг нь их тодорхой томъёолоод өгсөн байдаг. Гэхдээ манай Ашигт малтмалын хэрэг эрхлэх газрын нөхдүүдийн тайлбарлаж байгаагаар бол яг энэ томъёоллоор энэ судалгааг гаргах боломжгүй байна гэсэн ийм тайлбарыг хэлээд байгаа. Уг нь бол энэ судалгааг гаргах нь зүйтэй юм байгаа юм. Цаашдаа бол гаргаж таарах байх гэж бодож байна. 

Хоёрдугаар асуултын хувьд бол бидний хийсэн судалгаагаар энэ 2007 оны гадаргын усны тоо бүртгэлээр улсын хэмжээнд 5128 гол, горхи тоологдсноос 852 буюу 17 хувь нь, 3347 нуураас 1181 буюу 35 хувь, 9306 булаг, шандаас 2277 буюу 24 хувь нь, 429 рашаанаас 60 буюу 14 хувь нь тус тус ширгэсэн гэсэн ийм судалгаа гарсан. Тухайлбал, Онги, Таац, Түй, Байдраг, Завхан, Ангилцаг, Орхон, Туул, Цэнхэр, Хараа, Ерөө, Хүдэр, Гачуурт, Онон, Балж голуудын эх цутгал голууд дээр алтны шороон ордны олборлолт явуулснаар голын урсац багасч тасарч байна гэсэн ийм судалгаа гарсан. Тэгэхээр бол үнэхээр энэ гол, горхи, нуур, ус, булаг, рашаан устаж үгүй болж, хүн малын ундны усгүй болж, үнэхээр экологийн сүйрэл газар авч байгаа гэдгийг манай гишүүд нилээн сайн ойлгож байгаа байх. Ер нь усны сав газар, ойн сан бүхий газар Монгол Улсын газар нутгийн хэмжээний 30 орчим хувийг эзэлдэг гэсэн ийм тоо байдаг. Баярлалаа. 

Д.Дэмбэрэл: - Баярлалаа. Энэ УИХ-ын гишүүдийн санаачилсан хуулийн ажлын хэсгийнхнийг би танилцуулаадахъя. Чуулганы хуралдаанд оролцож байна. Банзрагч - Байгаль орчин, аялал жуулчлалын яамны Тогтвортой хөгжил, стратеги төлөвлөлтийн газрын дарга, Доржсүрэн - Үндэсний хорооны нарийн бичгийн дарга, Баттулга - Эрдэс баялаг, эрчим хүчний яамны Геологийн бодлогын газрын орлогч дарга, Батхуяг – Ашигт малтмалын газрын дарга, Ариунбаяр – Геологи хариуцсан орлогч дарга, Даваацогт – Геологи, уул уурхайн кадастрын хэлтсийн дарга, Даваацэрэн – Уул уурхайн судалгааны хэлтсийн дарга, Доржчулуун – Геологийн судалгааны хэлтсийн дарга, Батбаатар – Ашигт малтмалын газрын Геологи, уул уурхайн кадастрын хэлтсийн дарга, нийт мэргэжилтэн ийм хүчтэй баг ажиллаж байгаа юм байна. 

Ашигт малтмалын хууль бол бас нилээн хэцүү хуулиудын нэг. Нилээн сайн чамбай ажиллах шаардлагатай. Одоо Батбаяр гишүүн асуултаа тавъя. Н.Батбаяр.

Н.Батбаяр: - Энэ хууль дээр хэд хэдэн асуулт байна л даа. Уг санаа нь бол байгаль орчноо хамгаалах ёстой гэсэн санаа бол туйлын зөв. Хүн бол хэзээ ч байгалийг дийлэхгүй. Байгалиа аргадаж амьдрах ёстой. Гэхдээ хүн байгаль хоёр зохицож амьдрах гэсэн утгаараа бодвол асуудлыг хориглох замаар биш асуудлыг зохицуулах замаар явах нь илүү зөв байдаг л даа. Угаасаа. Тэгээд би сая түрүүчийн хүмүүсийн асуултанд хариулж байгааг сонсоод бас гайхаж байна л даа. Кадастрын албанд бичиг явуулсан чинь усны сав газар, ойн сангийн газар зүйн зураглалын нь гаргаад ир гэсэн чинь гаргаж ирэх боломжгүй, яагаад гэвэл тэр тодорхойлох боломжгүй гэж хэллээ гэж. Тэгэхээр одоо хууль гараагүй байхад энийг тодорхойлох боломжгүй гэж хэлж байгаа юм чинь хэзээ боломжтой болох юм бэ? Тэр суурь асуудлаа шийдээгүй байж, дараагийн асуудлыг шийдвэрлэх нь хэр зэрэг оновчтой вэ? 

Ер нь дэлхийн улс орнууд өндөр хөгжилтэй болно гэвэл хоёр үндсэн суурь үзүүлэлт байдаг гэж боддог юм. Нэг нь хүн ам ихтэй улс баян байдаг юм шиг байгаа юм. Нөгөө нь газар нутаг томтой улс нэг баян байдаг юм шиг байгаа юм. Тэр утгаараа Монгол Улс нэг хүнд ноогдох газар нутгийн хэмжээгээр дэлхийд тэргүүн байранд ордог улс. Энэ утгаараа газар нутгаа зөв зохистой, байгаль, эрх зүйдээ таатай нөхцөлөөр ашиглаж чадах юм бол бид нар дэлхийд бол хамгийн баян улс болох бололцоотой. Харамсалтай нь өнөөдөр бид нар тэгж чадаж байна уу? Чадахгүй байгаа. Тийм утгаар энэнд санаа зовсондоо манай гишүүд энэ хуулийг санаачилсан байх гэж бодож байна л даа. Гэтэл нөгөө талаас нь аваад үзэх юм бол одоо юу болж байна гэхээр бид нар 1.560.000-н квадрат нутгийнхаа бараг 60, 70 хувийг ашиглалтгүй байлгах юм оруулж ирэх гэж байна л даа. Нэг нь юу гэхээр тусгай зөвшөөрөлтэй газрууд гээд ашиглалтуудыг хасах газар байгаа. Тусгай хамгаалалтын бүс гээд. Манай Монгол Улсын Ерөнхийлөгч Очирбат гуай тэр жил НҮБ-ын чуулганд очихдоо Монгол Улсын нийт газар нутгийн 30, 35 хувийг тусгай хамгаалалттай байгаа гээд зарласан. Одоо энүүгээр ингээд ороход 30 гэж хэлж байна. Яг энэ нарийвчилсан тоо гарч ирэх юм бол би 30-аас хамаагүй их болно гэж бодож байна. Дээр нь хилийн бусэд, хилийн бүс гэж зарлаад, хилийн бүсээр хүн амьтан ажил, үйлчилгээ явуулж болохгүй гээд зарласан. Тэр нь нийт газар нутгийнх нь 10 хувь болж байна. Тэгвэл цаана нь ер нь ашиглалтанд үлдэх газар хэдэн хувь болох гэж байгаа юм бэ гэдэг асуудал гарч ирж байна л даа. Тэгэхээр иймэрхүү хуулийг гаргаж ирэхдээ ерөнхийдөө ийм чиглэлийн хууль гарах нь зөв. 

Гэхдээ энэ хууль гарахдаа маш нарийн гарах ёстой. Тэгэхгүй бол хуулийг хааш нь л бол хааш нь гуйвуулж байдаг байдлаар гаргаж байдаг байдлаар гаргаж болохгүй л дээ. Тэгэхээр би та нарыг дахин дахин асуух гээд байгаа нь яг энэ хуулийг гарлаа гэвэл Монголын газар нутаг дээр зураглал гарах ёстой байхгүй юу. Ийм ийм бүс бол энэ хуулинд хамаарагдана, ийм ийм бүс нь хамаарахгүй гэдэг тийм зураглалаа гаргаж ирчихээд энийгээ танилцуулах ёстой болов уу гэж бодож байна. Тийм оролдлого хийсэн үү? Хийгээгүй юу? гэдэг асуудал байна л даа. Усны сав газар гээд үзэх юм бол булаг шандгүй газар гэж ерөөсөө байхгүй шүү дээ. Тэгвэл ерөөсөө устай газар болгон луу хайгуулын ажил хийгдэхгүй нь ээ. Ямарваа нэг хайгуулын. Хайгуул гэдэг чинь элс, хайрга, тоосгоны үйлдвэр ч гэсэн байж болохгүй гэсэн үг шүү дээ. Тэгэхээр энэ утгаараа барилгын салбарт л бол ерөөсөө үйл ажиллагаа явуулахад асар хүндрэх нь. Өнөөдөр орон сууцны үнэ өндөр үнэтэй байна гэж хэлж байгаа бол цаашдаа орон сууцны үнэ улам өндөр үнэтэй болно. Элс, хайрганы үнэ тэнгэрт хадчихна. Тэгэхээр юмыг чинь бас тал талаас нь бодож байхгүй бол болохгүй шүү дээ. Энийгээ хэр зэрэг бодсон юм бэ? 

Дараа нь ингээд булаг, шанд ширгэсэн тоог ярьж байна л даа. Тэгэхээр булаг, шанд ширгэсэн бол энэ ашигт малтмалтай холбоотой газраа холбоотой байгаа. Жишээлбэл, Заамарт очдог, манай Архангайн Цэнхэрт очвол нүд хальтирмаар юм зөндөө байгаа. Тэгсэн мөртлөө нөгөө зарим газрууд бол ашигт малтмалын үйл ажиллагаа явагдаагүй газрууд дэлхий дахины дулаарлын процесс бусад шалтгаанаас ой мод руугаа гааруулсанаас болоод ширгэж байгаа булаг, шанд зөндөө байгаа. Тэгэхээр бид нар нэг юм руу бүгдээрэнг нь түрж оруулах юм уу? Үгүй бол тэрийгээ ялгаж салгаж, заагтай амьдрах юм уу гэдэг ялгаагаа тооцсон зүйл юу байгаа юм бэ? Тэгээд эндээс гарах гол үр дүнгээ газар нутгийн саяны тэр талбайн зураглал дээрээ тооцож үзсэн зүйл нь, эдийн засгийн хувьд тооцож үзсэн зүйл нь, нийгмийн талаас тооцож үзсэн том үзүүлэлт нь юу байна? Танилцуулга уншихаар тийм юм байхгүй, ерөнхий зарчмаа тунхагласан байна л даа. Тунхаглалын чанартай хууль гарч болохгүй. /Минут дуусав./

Д.Дэмбэрэл: - Минутыг нь нэмээд өгөх үү? Дуусчихав уу? 

Н.Батбаяр: - Баярлалаа. 

Д.Дэмбэрэл: - Дууссан. Одхүү гишүүн. 

Д.Одхүү: - Батбаяр гишүүний асуулт, санал яах аргагүй зөв. Тэгэхээр ийм л дээ. Батбаяр гишүүн бас санаж байгаа байх. Мөнх-Оргил гишүүн, Бат-Эрдэнэ гишүүн эд нар нийлээд өргөн бариад хэлэлцэж байгаад нэгдүгээр хэлэлцүүлгийн дараа татагдсан нөгөө Экологийн ногоон бүсийн тухай хууль гээд байгаа шүү дээ. 

Батбаяр гишүүн ээ, би өөрт чинь л тайлбар хариу өгч байгаа. Асуудал нь юундаа байна гэхээр бид нар оролдлого хийсэн. Энд тэр Байгаль орчны яаманд байж байгаа улсуудад бид нар чинь ой хариуцсан төрийн байгууллагатай, усны асуудал хариуцсан төрийн байгууллагуудад нь бид нар албан ёсоор хийгээд, та нар кадастрын зургаа гаргаж бай гээд, гаргуулъя гээд бас нэг нэлээн деталлчилсан, нэлээн бүдүүн тоймлосон зургууд гаргаж авч байсан юм. Энэ дээр бид нар нэг л юм ярьдаг. Энэ хуулийн чиглэлээр нарийвчлаад энэ хууль нь батлагдаад Их Хурлаас Засгийн газарт үүрэг өгөгдөөд яамдууд нь ажиллахаар болбол бид энэ зургийг гаргаад ирнэ гэдэг баталгаа байгаа юм. Эд нар өөрсдөө тэгж яриад байгаа юм. Энэ улсууд бас нэмж хариулах хэрэгтэй байх. 


Би бодож байгаа юм. Их Хурлын гишүүдийн зургийг нь гаргахгүй нь ойлгомжтой. Энэ хуулийг бид одоо хоёр, гурван жил ерөнхийд нь бариад сууж байгаа бол энэ бодлогоо тавихгүй бол болохгүй нь гэсэн юм. Энэ дээр зүгээр ганцхан санал дээр санал болгосон, одоо хууль санаачилсан гишүүдийн дотор нэг яриа байсан гэхээр Батбаяр гишүүний ярьж байгаа тэр усны сав газар гэж байна шүү дээ, ойлголт. Тэгсэн хөрсөн дээр цуглах ус, доор байгаа ус гэдэг хоёр юм байсан юм. Би болохоор хөрсөн доор байгаа ус гэх юм бол Монгол Улсад бараг бүх нутгийн 99.0 хувь нь хөрсний доор устай байгаа учраас хөрсөн дээрх усныхаа тухай асуудлыг яръя. Тэгээд бусад юм нь дээр жаахан уян хатан байя гэсэн. 


Тэгэхээр юу ч гэсэн бодлогынхоо үндсэн шинж чанарыг тусгасан хуулиа оруулж ирж байгаад Засгийн газарт Их Хурлын тогтоолоор одоо хууль батлагдсантай холбогдуулан авах арга хэмжээний тухай. Тэгээд Батбаяраа дагаж мөрдөх журмын тухай гэсэн энэ хоёр хуулийг давтаж оруулж байж энэ ажлыг эхлүүлээд хийе гэсэн учраас энэ хууль нь өөрөө үндсэн зарчмуудыг тавьснаас биш үлдсэн эрх болон тэр талбай, ямар талбай болгох вэ, уул уурхай болон ашиглалтын талбай хэт их хумисан байх уу, үгүй юу гэдгийг Засгийн газар өөрсдөө холбогдох эрх бүхий байгууллагатай нь ярьж байгаад Их Хуралд оруулж л танилцуулах замаар энийгээ хийе гэсэн ийм л эрхийг нь өгөөд явж байгаа. Хэрвээ энийг Засгийн газарт, нөгөө нэг вариант нь бол бид энэ хуулийг өргөн барихгүй бол, Батбаяраа, зөвхөн Их Хурлын тогтоолоор үүрэг өгнө гээд сууж болно. Хуулийн өмнө гээд. Тэгээд энэ хоёр бол адилхан учраас эхлээд хуулиа зарчмын үндсэн хувьд нь оруулаад энэ үүргийг өгье гэсэн ийм л бодлогоор өргөсөн гэж би ойлгож байгаа. 


Д.Дэмбэрэл: - Н.Батбаяр гишүүн тодруулъя. 


Н.Батбаяр: - Энэ хуулийг чинь байгаль орчин талаасаа дэмжмээр байна л даа. Гэтэл хуулийнхаа урьдчилсан тооцоо судалгаагаа гаргасны дараагаар хууль нь гараад хэрэгжих болсон чинь Монголын нийт газар нутгийн бүгдийг нь хамруулах болбол яах вэ? Тэгнэ гэх юм бол бид чинь одоо бараг газар нутаг дээрээ гишгэх газаргүй болох гээд байна шүү дээ. 


Тэгэхээр өөрөөр хэлэх юм бол хэт хэлбийлсэн юм байж болохгүй ээ. Бодитой тооцоо судалгаатай юм оруулж ирж болоогүй юмуу гэж асуух гээд байгаа байхгүй юу даа. Хэрвээ хуулиа гарсны дараа хийе гэх юм бол наадах чинь эрх зүйн утгаараа яаж ч байсан бодохгүй шүү дээ. Эхлээд хүнийг шийтгэхээсээ өмнө эхлээд тэр хүн буруутай юу гэдгийг тогтоодог шүү дээ. Тэрэнтэй адилхан наадах чинь ердийн хэрэг дээр харьцуулаад үзэх юм бол хүнээ эхлээд шийтгэе. Дараа нь буруутай эсэхийг нь тогтооё гэдэгтэй адилхан болоод байна шүү дээ. 


Д.Дэмбэрэл: - Д.Одхүү гишүүнд микрофон өгье. 


Д.Одхүү: - Гишүүд ээ ингэе. Та нар хэлэлцэх эсэх асуудал ярьж байгаа. Яг одоо та нарт газрын зураг хэрэгтэй байгаа бол ойн болон усын сав газраар хийсэн зураглал, Байгаль орчны яаман дээр зураглалууд нь, кадастрын юунууд нь байж байгаа. Энэ хоёрыг нийлүүлээд нөгөө хориглох талбайгаа гаргах ажлыг Засгийн газарт нь дагаж мөрдөх журмын тухай хууль дээр нь болгож холбогдуулж авах арга хэмжээний тухай тэр үүрэг болгож өгөөд оруулсан. Тэрнээс биш одоо энэ хуультайгаа ярихаар Н.Батбаяр аа, одоо тэдэн метр квадрат талбай, тийм зураг гэж одоо би энд чинь ийм том зураг авчирч тавьж болохгүй байна л даа. Ер нь бол зураг нь бол түрүүн экологийн ногоон бүсийн тухай хууль дээр ч бид нар зураг гаргаж ирсэн нөгөө 47 дугаар өргөрөгөөс хойшхи ч гэж юм ярьж байсан. Ер нь зурагнууд бол байгаа. Хангалттай байгаа. Холбогдох байгууллагуудад нь байгаа. Тэгэхдээ энэ бол хууль шүү дээ. Хуулийн хэрэгжүүлэхдээ Засгийн газар тэр зургуудыг нь, кадастрын зураг гаргаад яг та ямар талбай ямар лицензүүд яах вэ гэдэг асуудлаа ярина. Энэ дээр хэлэлцүүлэг дээр нь юм хийж байгаа юм. Бодлогынх нь юм нь бол байгаль орчноо хамгаалахгүй бол болохгүй гэдэг үндсэн зарчим л явж байгаа юм. 


Д.Дэмбэрэл: - Д.Балдан-Очир гишүүн асуултаа тавъя. 


Д.Балдан-Очир: - Тэгэхээр энэ хуулийг би бүрэн дүүрэн дэмжиж байгаа юм. Тэгэхээр би асуултаа бас тайлбартайгаа цуг яръя. Тэгээд ер нь бол 4 асуулт бол надад байгаа. Ерөнхийдөө яг нарийндаа яривал өнөөдрийн энэ стратегийн хэдэн том нөөц нь батлагдсан орд газрууд, ялангуяа зэс, алт, нүүрсний нөөц Монголын ард түмнийг нэг 100, 200 жил хангах, тэжээж тэтгэх, эдийн засгийг өргөх, авч явах тийм хэмжээний баялаг нэгэнт бий болсон учраас ерөнхийдөө цаашдаа бид байгалиа хамгаалах, энэ эрдэс баялгын нөөцийг алс хэтдээ, ирээдүйд, дараа дараагийн үед ашиглахтай холбогдсон асуудлыг ярих ёстой юм. 


Өнөөдрийн энэ орж ирж байгаа усны сав газар, ойн сан бүхий газар ашигт малтмал эрэх хайх асуудал нь чухал юм. Гэхдээ энэний өмнө өөр чухал асуудлууд хаягдсан учраас гишүүд санаачилсан нь зүйтэй байна. Энэ нь юу гэхээр үнэхээр Монголын төрөөс энэ байгалийн баялаг, ашигт малтмалыг ашиглах, олборлохтой холбогдсон төрийн нэгдсэн, ёстой нөгөө ярьдаг хар хайрцагны бодлого байхгүй. Нөгөө социализмын үеийн халуун сав, дээлийн хошуу, хоргойнд очерлож байгаа юм шиг энэ 1997 оны Ашигт малтмалын тухай хууль гарсны ерөөсөө тэр мөрдөгдсөн тэр 6 сарын 1-н 7 сарын 1-ний өдөр чинь хонож өнжиж байгаад энэ 4, 5 мянган лиценз чинь ингээд хэдэн хүний гарт орсон юм. Тэгэхээр бол энэ агуулгаараа үнэхээр нэгэнт өнөөдөр нээж бий болсон тэр Оюу Толгой, Тавантолгой, тэр нүүрсний орд чинь 200, 300 жил Монголын ард түмний эдийн засгийг амьдралтай нь авч явах ийм хэмжээний нөөц байхад цаашдаа бид байгалиа хамгаалахтай холбогдсон энэ асуудал нь цаг үеэ олсон асуудал байна гэж үзэж байгаа юм. 


Харин зүгээр хууль санаачлагчид, дээр нь энэ мэргэжлийн салбарын яамдууд байна. Энэ усны сав газар, ойн сан бүхий газар гэж байгаа юм. Харин энэ сав газар түүний эргэн тойрон орчин гэдэг үг байна уу, үгүй юу. Яг нарийндаа бол нуурын дунд очиж юм ухахгүй шүү дээ. Тэгэхээр зэрэг экологийн нарийн сүлжээ холбоонд байдаг учраас тэр усны тархин толгой, эх авдаг газар, ойн сан, эргэн тойронд, тэр ойн санг бий болгох экологийн нарийн системийг хамгаалах асуудал цуг байгаа учраас энэ хууль чинь харин усны сав газар болон газар орчимд гэж юм уу, ойн сан бүхий газар түүний орчинд гэж ийм нэр томъёоны асуудлыг их сайн цэгцлэх хэрэгтэй юм уу. Би бол цаагуураа ойлгохдоо усны сав газар, ойн сав газар гэхээсээ улаан цайм одоо нуур цөөрмийн голд очоод юм ухахыг ярихгүй байгаа. Угаасаа энэ бол бүтэхгүй. Харин тэрний эх авсан газар, эргэн тойрон орчин гэдгийг илүү би ойлгож байгаа. Энийг та нар юу гэж тайлбарлах вэ гэж. 


За тэгэхээр хоёр дахь гол асуудал бол энэ нөхөн олговор олгох тухай яриа байна л даа. Одоо хуульд. Сүүлдээ баахан худлаа лиценз авчихсан. Лицензийн наймаа хийдэг. Хайгуульд ч хөрөнгө оруулаагүй, ашиглалт явуулаагүй ийм бүлэг хүмүүс тэр 4 мянга гаруй хуулийн этгээд аж ахуйн нэгж, иргэд сүүлдээ энэ төрөөс мөнгө авах гэдэг ийм айхтар сүрхий тийм баяжих ч гэдэг юм уу, ул үндэсгүйгээр ийм хөрөнгө авдаг, зувчуулах ийм суваг канал бий болгох вий. Тийм учраас энэ нөхөн олговор олгох гэдэг асуудлыг бол журмыг нь бол хуульчилж өгөх ёстой. Тэгэхгүй бол ерөөсөө бараг лиценз барьсан хүн эргүүлээд хоорондоо наймаа хийж мөнгө олдог байсан бол сүүлдээ худлаа хэлж байгаад та нар буцааж авсан гээд нэг дааж давахын арга байхгүй Монголын эдийн засаг дийлэхээргүй ийм их хөрөнгө мөнгө нэхдэг. Сүүлдээ шүүхдэж байгаад одоо энэ түрүүчийн олон гашуун туршлага байна. Ийм болох вий. Тийм учраас нөхөн олговорыг журамлах ёстой. Нөгөө талаасаа бол энэ хуульд нутгийн захиргаа, өөрөө удирдах ёсны оролцоог бол жаахан тодотгож өгөөчээ. 


Эцэстээ бол өнөөдөр Улаанбаатарт байгаа Эрдэс баялгын яам, Байгаль орчны яамнаас илүү энэ орон нутгаа хамгаалах ../минут дуусав/


Д.Дэмбэрэл: - Д.Балдан-Очир гишүүнд нэмээд асуух боломж олгоё. 


Д.Балдан-Очир: - Орон нутгаа хамгаалах, байгаль орчинд хамгийн ойр субъект бол нутгийн захиргаа, өөрөө удирдах ёсны байгууллага, иргэд байгаа учраас энэ хуульд бас энэ нутгийн захиргааны эрх үүрэг, оролцоог жаахан оруулсан ийм байвал яасан юм бол гэсэн ийм зүйл хэлэх гэж байна. Ер нь бол нөхөн олговрыг хэмжээтэй олгох, тийм хязгаарлагдмал тийм аргачлал байх ёстой. Энэ нь яагаад гэхээр ерөнхийдөө дэлхий нийтээрээ одоо энэ байгалийн давагдашгүй хүчин зүйлд мөхөсдөж, энэ байгалийн тэнцвэрт харьцааг хадгалахын үндэс нөхцөлийн улбаанаас ингэж энэ олборлолтыг хязгаарлаж байгаа юм шүү. 


Тийм учраас нөхөн олговорыг маш их нарийн хязгаарлагдмал бодит байдлаар олгохоор ийм журмын тухай хууль байх ёстой болов уу гэсэн ийм 4 асуулт, тийм зөвлөмж хэлбэрийн юмыг ярьж байна. Энд гишүүд тодорхой хариу өгөөч. 


Д.Дэмбэрэл: - За хэн хариулах вэ? За Б.Бат-Эрдэнэ гишүүн.


Б.Бат-Эрдэнэ: - Баярлалаа. Зарим гишүүд надаас асуугаад байгаа учраас. Д.Балдан-Очир гишүүний асуултад манай энэ ажлын хэсгийн хүмүүс, манай гишүүд ингээд давхар хариулаарай. Нөхөн олговортой холбоотой харилцаа байна. Тэгэхээр зэрэг бид бол одоо энэ хууль маань та бүхэн мэдэж байгаа тийм ээ, 3 бүлэгтэй, 5 зүйлтэй. Тэгээд Ашигт малтмалын тухай хуульд нэмэлт, өөрчлөлт оруулах тухай хуулийн төсөл байж байгаа. Тэгээд энэ хуулийг одоо хэрэгжүүлэхтэй холбоотой дагаж мөрдөх журмын тухай хууль бас байж байгаа. 


Тэгэхээр зэрэг дагаж мөрдөх журмын тухай хуульд бол их тодорхой заасан байгаа. Тухайлах юм бол одоо хүчин төгөлдөр мөрдөгдөж байгаа Ашигт малтмалын тухай болон байгаль орчныг хамгаалах тухай хууль тогтоомжийг бүрэн дагаж хэрэгжүүлсэн тусгай зөвшөөрөл эзэмшдэг нөхөн олговор олгоно гээд ингээд заасан. 


Хоёрт нь бол одоо хүчин төгөлдөр мөрдөгдөж байгаа Ашигт малтмалын тухай болоод Байгаль орчныг хамгаалах тухай хууль тогтоомжийг дагаж хэрэгжүүлээгүй. Байгаль орчны нөхөн сэргээлтийг бүрэн хийгээгүй тусгай зөвшөөрөл эзэмшихэд нөхөн олговор олгохгүй байх тухай ингээд дагаж мөрдөх журмын тухай хуульд хуульчлаад өгсөн байгаа. 


За тэгэхээр би энэ нөхөн олговор олгохтой холбоотой харилцааг бол бид цоо шинэ гаргаж ирээд ингээд хуульчлах гээд байгаа юм бол биш ээ. Энэ бол өнөөдөр хүчин төгөлдөр мөрдөгдөж байгаа Ашигт малтмалын тухай хуульд бол тодорхой заасан байж байгаа ийм зүйл. Тухайлбал 56.1.3-д байж байгаа. Тэгэхээр энэ 56.1.3-д авч хаясаны дараагаар түүнчлэн тусгай зөвшөөрлийг цуцлана гэж. Тэгээд нөхөн олговорыг тусгай зөвшөөрөлд олгоно гэсэн ийм хуулийн өөрчлөлтийг нь хийж өгч байгаа юм. 


Д.Одхүү: - За баярлалаа. Д.Балдан-Очир гишүүний тэр орон нутгийн гэж байгаа. Яг өөрийн чинь ярьсан санааг тусгаад 4.2 дотор хуулийн тэр байгаль орчныг нөхөн сэргээх ажлыг нутгийн иргэдийн олон нийтийн хяналтаар гэж байгаа шүү дээ. Тэгэхээр энэ маань яг нутгийн иргэдийн гэдэг нь нутгийн иргэдээс бүрдсэн иргэд, тэгээд иргэдийн хамтлаг, нөхөрлөл, тэгээд бүх хэлбэрийн байгууллага гэсэн үг гэж ойлгоно. Тэр битгий хэл нутгийн иргэдийнхээ одоо энэ сүүлийн үед нэлээн хүч аваад байгуулагдаад байгаа энэ Онги голыг хамгаалах хөдөлгөөн гээд баахан олон ийм байгаль орчноо хамгаалах иргэдийн байгууллагууд байгаа шүү дээ. Энэ байгууллагуудыг хүртэл энэ ажилд татан оролцуулж болно гэсэн заалтыг 4.2, 4.3-д оруулж өгсөн. 


Ер нь зүгээр зарчим байгаа нь юу гэхээр түрүүн энэ гишүүд их олон асууж байгаа юм нь дээр асуухаас нь өмнө хариулах нэг юм байна. Миний зүгээр хувийн бодол, би өөрөө уул уурхайн инженер л дээ. Тэгэхдээ Монгол Улсын өнөөдөр эдийн засгийн хувьд бол уул уурхайн салбарыг хөгжүүлэхэд нэг 20, 25 ширхэг. Өнөөдрийн хэмжээнд байж байгаа томоохон ордуудыг ашигласан байхад ойрын 100-гаас 150 жил үнэхээр өөр дахиж бид газар усаа сэндийчээд, модоо тайраад, усаа ширгээгээд байх шаардлага байхгүй гэж үзэж байгаа учраас ер нь бол хамгаалалтад авах нь зүйтэй л гэсэн бодлогыг үргэлж л бодож явсан юм. 


Энэ хуулиар тэр боломж маань бас тодорхой хэмжээгээр оногдоно гэж бодож байгаа. Тэрнээс биш одоо янз бүрийн нэг хувийн компани гээд 10, 20 хүн хоёр инженер нийлчихээд хэдэн одоо юу гэдэг юм мэдлэггүй улсууд аваачаад энд тэнд газар сэндийчээд, олж байгаа ашиг орлого гэж байхгүй, технологийн горим гэж юм байхгүй, ямар ч юм байхгүй, байгаль орчинд асар хор болсон ийм л юм хийж байгаа шүү дээ. Энд хэн ч нуухын арга байхгүй. Хөдөөгийн малчин уурхайчин болно гэж юу байдаг юм бэ. Шороондоо дарагдаж үхэж байгаа болохоос өөр юм байхгүй байгаа шүү дээ. 


Тэгээд байна шүү дээ, 100 юм уу, 200, 300-хан кг алт авахын тулд нөгөө бүхэл бүтэн горхи, голыг ширгээгээд газар ухаад хаяж байна. Олсон ашиг нь байна шүү дээ ганц нэг давхар байшин, нэг юу гэдэг юм хуучирсан машины дайны л ийм орлого олж байгаа. Буцаагаад нөхөн сэргээгдэхгүй тийм зарлага гаргаад олж байгаа. Тийм учраас тэр нөхөн сэргээлт хийдэггүй байгаа шалтгаан нь би бол тэгж л хараад байгаа юм. Олж байгаа орлого нь тэр байгаль орчныг нөхөн сэргээх орлогогүй байгаа учраас ерөөсөө цөлмөж хаяад явж байгаа шүү дээ. Миний бодлоор бол энэ хулгана зурам шиг энд тэндгүй ухаж байгаа, энд тэндгүй сэндийчиж байгаа энэ юмыг л цэгцлээд, энийг ер нь бүгдийг хайрцаглая гэсэн ийм л бодлого байгаа юм даа. Шулуухан хэлэхэд ийм л бодлоготой байгаа учраас энэ хуулийг санаачлахад оролцсон юм. 


Д.Дэмбэрэл: - За тэр усны сав, ойн сан газруудыг ер нь бодлогын хувьд бол нэлээн заавал ашиглах гээд байх албагүй гэсэн концепциор явж байгаа юм байна гэдгээ тэгээд сайн хамгаалж, энэ дээрээ сайн тогтож ярих биз дээ. 


О.Чулуунбат гишүүн асуултаа тавъя. Сав газрыг түрүүн хариулаад байсан. Тэр орчин гэдгийг нь нэмчихье. За Д.Одхүү.. О.Чулуунбат жаахан хүлээе. 


Д.Одхүү: - Энд дарга аа, яг хууль санаачилсан гишүүд дээр хоёр байр суурь байгаад байгаа юм. Одоогийн яг өргөн бариад энэ хэлэлцүүлэгдэж байгаа юм бол усны сав газар гэж байгаа юм. Усны сав газарт нь маш өргөн ойлголтоор байгаа. Д.Балдан-Очир гишүүн ээ. Усны гадаргуу дээр хуримлагдаж болох бүх усны хуримтлал болох газар. Мөн усны газрын доорхи хөрсөнд хуримтлал үүсэж болох гэхээр маш өргөн хүрээтэй байгаа. Яг миний хувьд бол энэ хууль дээр яг энэ асуулт дээр нэлээн маргасан юм. Би зарчмын зөрүүтэй саналын нэгдүгээр хэлэлцүүлэг дээр оруулна гэж байгаад. Би бол усны сав газар гэдэг томъёоллын эсрэг байна. Усны сан бүхий газар гэдгээр явъя. Өөрөөр хэлбэл газрын хөрсөнд байж байгаа гол мөрөн, булаг санд, нуур цөөрөм, тойром болон түүний орчныг гэдэг нь юу гэхээр хуулиар бол 500 метр гэсэн ийм диаметрийн тухай бид ярьж байсан. Голын өөрийнх нь гольдролоос 500, 500 метр гэсэн ийм томъёоллыг оруулъя гэсэн ийм саналтай байсан. Өргөн барьсан бусад гишүүд маань болохоор өргөн хүрээтэйгээр нь авчихаад Засгийн газар дээр тэр одоо усны сав газрын зураглал, кадастр хийхдээ энийг тооцъё гэсэн юм яриад байгаа. 


Ер нь бол зарчмын хувьд бол энэ дээр бага зэргийн өөр өөр байр суурьтай гишүүд байгаа. Тэгэхээр Б.Бат-Эрдэнэ гишүүн бас өөрийнхөө тайлбарыг өгье. 


Д.Дэмбэрэл: - Тийм ээ, тийм. Та нар одоо нэг саналтай юм ярина шүү. Гишүүдийг будлиулаад. За тэр янз янзын байр сууриа илэрхийлээд байвал наадах чинь явахгүй шүү. О.Чулуунбат гишүүн. 


О.Чулуунбат: - За баярлалаа. Тэгэхээр би энэ гишүүдтэй асуулт бас давхардахгүйн тулд саяны Д.Одхүү гишүүний хэлсэнтэй бас санал нэг байна л даа. Жижиг бага хэмжээний алт, өөр баялаг олзворлох гээд үнэхээр ус, байгаль ой сүйтгээд байгаа юм байгаа. Гэхдээ тэр ч гэсэн өнөөдөр, бас өнөөдрийн үйлчилж байгаа хуулиар бас л хориотой байгаа шүү дээ. Бид тэрийгээ хийж чадахгүй байх шиг байгаа юм. Тэгэхээр миний санаа юу вэ гэвэл энэ аягүй чухал их том хууль болох байх. Хэрвээ энэ батлагдвал. Тэгэхээр манай энэ эдийн засаг, нийгмийн амьдралд бас нэлээн өөрчлөлт оруулахаар. Өөрчлөлт орно. Манайд хөрөнгө оруулалт ч өөрчлөлт орно. Нийгмийн байдалд ч өөрчлөлт орно. Ажилгүйдэл гээд энэ тэр гээд юм бий болно шүү дээ. Тэгэхээр ийм шийдвэр лүү очихын тулд бид нэлээн сайн мэдээлэлтэй, шинжлэх ухааны үндэслэлтэй мэдээлэлтэй баймаар байна. 


Манай энэ өнөөдрийн байгаль орчин бохирдоод байгаа үнэхээр юунаас болоод байна вэ гэдэг талаар би хувьдаа бол бас нэг санал нийлэхгүй мэдээлэлтэй байгаа юм. Жишээ нь, 100.0 хувь үнэхээр Монголын уул уурхайн компаниудаас болоод манай энэ цөлжилт, дулааралт, элсжилт болоод байна уу, эсвэл манай уул уурхайн компаниуд нэг тав арван хувьд нь нөлөөлж байна уу. Жишээ нь, дэлхийн эрдэмтдийн тайлбарлаад байгаагаар байдал бас арай жаахан өөр байна шүү дээ. Өнөөдрийн монголын цөлжилт, дулааралт бол нэг их монголчуудын уул уурхайн үйл ажиллагаанаас нөлөөлөөгүй юм шиг байгаа юм. Би жишээ нь өөрийнхөө тойргоор яриад үзье л дээ. Сэлэнгэ аймагт яг тэр миний нутаг газраар очихоор зэрэг ямар ч уул уурхайн компани байхгүй газар гол ширгэсэн байгаа юм. Тэгэхээр зэрэг тэр юунаас биш байна л даа. Ямар нэгэн уул уурхайн компанийн үйл ажиллагаатай холбогдолгүй байгаад байх шиг байгаа юм. Тэгэхээр энэ талаар бид Засгийн газар, ялангуяа энэ Байгаль орчны яамнаас хийсэн судалгаа, тэгээд үнэлгээ дүгнэлтийг сонсмоор байна. Тэгж байж дараа нь би жишээ нь бид энийг шийдэх үү, яах вэ, хэлэлцэх үү яах вэ, энэ дараа нь Байнгын хороон дээр эргээд ярих байх л даа. Тэгэхээр Байнгын хороон дээр бол бид Засгийн газраас энэ мэдээллийг дахиж авч байгаад хэлэлцье л гэсэн ийм бодолтой байгаа. Баярлалаа. 


Д.Дэмбэрэл: - За санал юм уу? За Сэлэнгийн гол ч дээд талын модыг нь хядаад байгаатай холбоотой байхаа. Ер нь энэ усныхаа сав, ойн сан руугаа дайраад байдгийг л энэ гишүүдийн хууль ер нь хязгаарлах тийшээ явах нь л зөв байхаа даа. Манайд ашигт малтмалын ашиглах зөндөө нөөц байна гэдэгтэй санал нэг байна. 


За голдуу санал хэллээ тийм ээ. Нэмэлт тайлбар. Д.Одхүү гишүүн товчхон хариулъя. 


Д.Одхүү: - О.Чулуунбат гишүүний хэлж байгаа үнэн. Ганцхан уул уурхайн компаниудаас болоод Монголын гол ширгээд байгаад байгаа юм байхгүй. Мод тариад байгаа юм байхгүй. Тэр нь ч бас үнэн. Жишээлбэл манай Орхон аймгийн Баян-Өндөр уулын модыг бол иргэд нь түлж дуусгаж байгаа болохоос биш уул уурхайдаа биш. Гэхдээ дахиад хэлж байгаа юм. Санаа нь өөрөө хэлчихлээ л дээ. Бидний ерөөсөө л энэ замбараагүй уул уурхайг л жаахан цэгцлэх. Хаана нь ямар газар хэн юугаа хийж болно, юу хийж болохгүй гэдгийгээ яах л ийм зорилгоор л энэ хуулийг оруулж байгаа юм шүү дээ. 


Тэгээд гишүүд ээ, та бүхнээс би ганцхан л юм хүсэх юм. Та бүхний шаардаж байгаа энэ их шинжлэх ухааны тооцоололтой, судалгаа гэдэг юм уу, энэ яамдуудаас гаргасан хэдэн компани, ямар хэмжээний талбай гэдэг энэ юмыг энэ хуулийн үндсэн зарчмыг оруулж байж л хийлгэж эхлэхгүй бол өөрөөр хийж болохгүй байгаад байна. Бид гурван жил, дөрвөн жил энэ яамдуудтай оролдож үзсэн юм. Болохгүй байгаа юм. Тэгэхээр энэ бүгдийг та бүхэн маань үгүй ядаж хэлэлцэх эсэхийнхээ асуудлыг шийдчихээд энэ чиглэлийн дагуу материал, мэдээллүүдийг аваад эхний хэлэлцүүлэг дээр юм уу, жаахан хойшлуулж байгаад эхний хэлэлцүүлгээ хийнгээ явахгүй бол. Одоо энэ хуулийг дахиад ямар нэгэн байдлаар ингээд та бүхэн маань болгоомжлоод буцаах тохиолдолд энэ хууль чинь одоо хоёр дахь удаагаа буцаж байгаа, дөрөв, таван жилийн настай хууль болж хувирах гээд байна. Бид ард түмэндээ хүмүүст байгаль орчноо алтнаас үнэтэй устай, модтой гэдгээ ойлгуулах тэр хуулийн үзэл баримтлал, зарчмаа заавал гаргаж өгөх шаардлага байгаа учраас дэмжиж өгөөчээ л гэж гишүүдээсээ гуйх гэсэн юм. 


Д.Дэмбэрэл: - О.Чулуунбат гишүүний хэлээд байгаа тэр мэдээллүүдийг сайн бас гишүүдэд олж өгөөрэй, хангаарай. Ингээд санал хураалттай шүү. Гишүүдийг танхимд ирүүлье. За Р.Раш гишүүн асуултаа тавъя. 


Р.Раш: - Тэгэхээр энэ хуулийг гаргахад нэлээн зөрчил бий болох байх л даа. Дотооддоо ч тэр. За манайд энэ хөрөнгө оруулж барьж байгаа гадна орчиндоо ч тэр. Ихээхэн дургүй юмнууд аяндаа явагдаж таарна. Тэгэхдээ өнөөдөр зүгээр биднаас эс хамаарах тийм шалтгаанаар хур бороо ховордож, байгаль орчин ухаандаа экологи эвдэрч байгаа бол үнэхээр хэцүү юм. Биднээс өөрсдөө одоо нэг тийм хаанаа хичээсэн ийм юмнаас болж орчин байгаль сүйдэж байгааг бол засах л ёстой л доо. Тийм учраас би энэ хуулийн төсөл санаачлагчдын үйл ажиллагааг дэмжиж байгаа юм. Өнөөдөр тэнгэрийн үүлийн төлөө ер нь энэ улс орнууд өрсөлдөж эхэлж байна шүү дээ. Яаж үүлийг тогтоох вэ. Улс амьтан ярих нь энэ л хойгуур Оросоор чинь нэлдээ ухаандаа үүлэнд нөлөөлдөг буу шийдэм болсон, зоочихсон. Хятад мөн ялгаа байхгүй. Казахстан ялгаа байхгүй. Тэгээд хөгшин үүл нүүдэг ийм л орон зай Монголд болох гэж байгаа бол одоо хэцүү. Энэ олон улсын юм байгаа байх. Энэ доторхи юмаа бол одоо бид ярих нь зүйтэй гэж ингэж бодож байна. Тэгээд нэгдүгээрт нь энэ одоо ажиллаж байгаа юмнууд байна шүү дээ. Гол горхины эхэн дээр тулаад ингээд үйлдвэрлэл явуулж байгааг. Энийг одоо ер нь яах бол гэдэг юм. Тэр байгаль экологид хор хөнөөл учруулахгүй хөрөнгө оруулалтыг нь заавал хийлгэх замаар үргэлжлүүлэх гэж явах юм болов уу. Үйл ажиллагааг нь зогсоох гэх юм болов уу. Энд одоо нэг улам илүү тодорхой хариултыг өгөөчээ гэж асууж байна. 


Хоёрдугаарт нь, бэлчээрийн талаар одоо юм бодсон уу? Одоо бол яах вэ хангай хэсгээр. Урд өмнө чинь нөгөө 43 дугаар өргөрөгөөс хойшхийг л гэж нэг юм манайхан шулганаад байсан шүү дээ. Тэр нь явсаар явсаар байгаад зүгээр ухаандаа Монголын хилийг хойшлуулах гэж байгаа юм шиг маягийн юм яригдаад байсан нь болиод тэгээд сав газар, ой гээд одоо ингээд явах шиг боллоо. Бэлчээр одоо нүдэн дээр л байгаа шүү дээ. Дундговь аймгийн зүүн тал бол ер нь одоо малгүй л болж байна л даа. Бэлчих ч арга байхгүй. Ухсан нүх, овоолсон шороо хоёр л болж байгаа юм. Энийг ямар нэгэн байдлаар бодсон зүйл байна уу, үгүй юу гэж асууж байна. 


Хоёрдугаарт нь, энэ Туулын шугуйг огтлоод л барилга бариад байгаа шүү дээ. Энийг ер нь одоо яах юм бэ? Уг нь шумуул хазмаар л юм шиг байгаа юм. Тэгээд тос түрхчихээд л одоо болно гэж л бодоцгоодог байх даа. Ерөөсөө бариад ингээд байгаа. Тэгээд энэ чинь ухаан бас л ерөөсөө ялгаа байхгүй шүү дээ. Энэ Туулын усыг чинь одоо гольдрол юмыг нь өөрчлөх, тэр ухаандаа ер нь бол хачин л болж байгаа. Энэ талаар бодож байгаа юм байна уу, үгүй юу? Жаахан дээшээ юм болохоор зэрэг барилгын материал бэлтгээд ерөөсөө л дотроос нь ухаж байгаа шүү дээ. Энэ ашигт малтмалдаа орчих байх. Барилга орох уу, үгүй юу гэдгийг би асууж байна. 


Д.Дэмбэрэл: - За Б.Бат-Эрдэнэ гишүүн. 


Б.Бат-Эрдэнэ: - Р.Раш гишүүний асуултад хариулъя. Усны эх ундаргатай холбоотой бол одоо мөрдөгдөж байгаа хуулиараа зохицуулалт байгаа юм. Тэгэхээр бид бол усны, гол горхины сав дагуух газрыг бүхэлд нь хамгаалъя гэдэг. Ойн сан бүхий газар гэдэг бол одоо мөрдөгдөж байгаа хуулиар бол хамгаалалтын бүсийн ойг хамгаалаад байгаа юм. Одоо ашиглалтын бүсийн ойтой нь ойн санг бүхэлд нь хамгаалъя гэдэг. Ийм л зохицуулалтыг хийе гэж ингэж байгаа юм. Тэгэхээр зэрэг манай мэргэжлийн хүмүүс бол н.Банзрагч дарга их тодорхой нэг сайхан хариулт өгөөрэй. Бидний боловсруулсан хуулийн төсөл бол өнөөдөр хүчин төгөлдөр мөрдөгдөж байгаа усны тухай, ойн тухай, ашигт малтмалын, газрын тухай энэ бүх хуулийн хүчин төгөлдөр мөрдөгдөж байгаа хуулиудад томъёолсон тэр нэр томъёо, бүх зүйл заалтад нь нийцүүлж боловсруулсан ийм хуулийн төсөл байгаа шүү. Түрүүн одоо тэр бас бид нэлээн судалгаа хийсэн. Түрүүний гаргасан экологийн ногоон бүсийн хуулийг хэлэлцэж байх үеийн гаргасан зураг хөрөг гээд бүх юмнууд нь байж байна. Тооцоо судалгаа гэхэд энэ олгогдсон лицензүүдийн бүх юмнууд нь байж байгаа. Сая ирсэн. Яг одоо албан ёсоор эцсийн кадастрын нарийвчилсан зураглал хийж гаргаж өгөөгүй шүү гэдгээ тайлбартай ирүүлсэн жагсаалт нь энэ төр захиргааны байгууллагаас нь ирүүлсэн жагсаалт юмнууд нь одоо байж байгаа. Бид бол тооцоо үндэслэл, судалгаа юмнууд гаргаад хийгээд байгаа гэдгийг бас давхар хэлье гэж ингэж бодож байгаа. 


За бэлчээртэй холбоотой асуудал үнэхээр чухал юм. Монгол түмэн бол одоо хэдэн мянган жил энэ мал аж ахуйгаа түшиглэж ирсэн. Өнөөдөр ч эдийн засгийн гол л тулгуур салбар энэ чинь бэлчээртэй холбоотой мал аж ахуй байж байна шүү дээ. Тэгээд энэ Монгол орны нийт нутаг дэвсгэрийн чинь 80.0 гаруй хувь нь бэлчээрт хамаарагдаж байдаг юм байна. Энэ бэлчээрийг шахаж байгаа энэ малчин түмний амьдралын гол эх үүсвэр болсон энэ бэлчээрийг шахаж байгаа асуудал бол уул уурхайн энэ сүүлийн үеийн их замбараагүй олгосон лиценз, энэ уул уурхайн үйл ажиллагаа явуулж байгаа аж ахуйн нэгжүүд, энэ үйлдвэрлэлтэй холбоотой байгаа юм. Тэгээд яагаад ингэдэг юм. Цаанаас байгалийнх нь тогтоц нь ийм байдаг юм байгаа биз. Гол усны эх сав газар, за тэгээд ойн нуга, тэр хамгийн өвс бэлчээр сайтай газар л одоо тэр газрын доор нь нөгөө айхтар хүний хорхой хүргэдэг юм чинь тэр дор нь байж байдаг ийм л юм байна л даа. Тэгэхээр зэрэг энийг үнэхээр багасгаж байгаа юм. Тийм учраас улаан халцгай газар л одоо малчид бэлчихээс өөр үг байхгүй. Ер нь тэгээд мал хүн хоёр одоо сүүлдээ бол хөл гишгэх газаргүй болох ийм л нөхцөл байдал байна. 


Тэгээд түрүүн бол манай гишүүд, санаачилсан гишүүд хэлсэн. Бид бол одоо өнөөдрийн байдлаар энэ улс орныхоо эдийн засагт одоо дорвитой хувь нэмэр, улс орны хөгжилд дорвитой нэмэр болох ийм орд газруудаа бол бид тогтоогоод авсан шүү дээ. Тийм учраас одоо энэ усныхаа газар, ойн жаахан багахан хэсэг. Ойн хэсэг бол нийт нутаг дэвсгэрийн 8.6 хувийг эзэлж байна гэдэг ийм тооцоо гараад байгаа шүү дээ. Энийгээ хамгаалах асуудал бол зайлшгүй байгаа гэдгийг одоо бас давхар хэлье. 


Барилга байшин барихтай холбоотой энэ хуулийн хориглосон заалт бол одоо үйлчилж байгаа юм. Тэгэхдээ хуулийн энэ хэрэгжилт бол хангалтгүй муу байгаа. Яг Р.Раш гишүүний хэлж байгаатай холбоотой энэ санал бол тун маш зүйтэй байна. Үнэхээр гол усны энэ гольдролын дагуу барилгын суурь ухаад эхлэхэд тэр голын усыг тогтоон барих, тэр гол чинь өөрөө доороо бүхэл бүтэн ийм систем явж байдаг юм билээ л дээ. Тэрийг нь одоо ингээд цөмлөөд өгөхөөр зэрэг тэгээд л алга болдог. Тэрэнтэй санал нэг байна. Ер нь бол бидний энэ гаргаж байгаа хууль бол ямар ч байсан байгаль орчиндоо ээлтэй, байгаль орчноо хамгаалъя гэсэн нэг томоохон эргэлт, нэг эхлэл болж байгаа шүү. Үргэлжлүүлээд одоо зохицуулах, чангаруулах, хамгаалалтыг нь сайжруулахтай холбоотой олон асуудал байгаа. Та бүхэнтэйгаа санал нэг байна. 


Д.Дэмбэрэл: - Д.Одхүү нэмэх үү. Товчхон хариулаарай. 


Д.Одхүү: - Би ер нь л товч хариулаад байгаа шүү дарга аа. Туул голыг, барилгын материалтай холбогдуулаад Туулыг голыг одоо зүгээр бидний нүдний өмнө байгаа. Туул голыг дагаад Монгол Улсын одоо энэ төв бүсийн байгаа хамгийн гол хайрганы ордууд Туул голын хайргыг авч байна. Яагаад ингээд авдаг юм бэ гэхээр хайрга байхгүйдээ байгаа юм биш. Нөгөө голын хайрга чинь ил байдаг учраас хөрс хуулалт хийдэггүй, бутлах шаардлагагүй байдаг учраас залхуураад л шууд авч байгаа байхгүй юу. Энийг хориглох л ёстой шүү дээ. Тэрнээс урагшаа нэг 50, 60 км явахад байна шүү дээ зүгээр гүний чулууг. Одоо бол барилгын салбарт хэрэглэж байгаа хайрга чинь гүний чулууг аваад бутлуураар оруулсан ирмэгтэй тийм юу чинь сайн чанарын хайрга байгаа. Гэтэл монголчууд болсон хойно, за тэгээд мэдээж гадаадынхан. Хятадууд аягүй их байгаа. Амарчлаад бөөрөнхий мөлгөр хайргыг авч ашиглаад байгаа. Барилгадаа ч муу, байгаль орчиндоо ч муу байгаад байгаа байхгүй юу. Тэгэхээр бид тэр голын дагуу байж байгаа тэр мөлгөр хайргыг буюу одоо голын юунаас тодорхой хэмжээний зайнд, бид ярьж байгаад 500 метр гэж байгаа. Тэгээд хоёр тал руугаа. Ийм хэмжээний газар хамгаалалтад авах юм бол тэр барилгын салбарынхан тэр элс хайргаа арай өөр газраас авах бололцоо бий. Тэр нь барилгын салбарынхныг хавчиж байгаа юм биш. Зүгээр боловсронгуй, бас байгаль орчиндоо халгүй үйл ажиллагаа явуулахыг нь зааж өгөх л арга хэмжээ болж байгаа нь тэр. 


Д.Дэмбэрэл: - Э.Мөнх-Очир гишүүн асуултаа тавъя. 


Э.Мөнх-Очир: - Би хуулийг ерөнхийдөө хэлэлцэхийг дэмжиж байгаа юм. Гэхдээ энэ дотор хэдүүлээ нэлээн юмаа ярилцах нь зүйтэй байх. Түрүүн манайхан сайн ярьж байна. Яриад тэгээд одоо үр дүн нь яаж гарах вэ гэдгийг л харах үлдлээ. Тийм ээ. Тэгээд би ганц юм асуух гээд байгаа юм. Ашигт малтмалын Хэрэг эрхлэх газрынхан тооцож үзсэн юм болов уу? Одоо энэ хууль гарснаас хойш хэдэн лиценз хүчингүй болох вэ? Тэр дотроо хэд нь одоо яг гадаадын аж ахуйн нэгж, иргэд өнөөдөр хөрөнгө оруулсан гэж тооцогдох юм. Одоо ухаандаа мөнгө төлбөр, нөхөн олговор гэж заалт байгаа. Энэ нь эргээд биднийг нөгөө шүүхэд аваачихгүй, шүүх дээр очоод бид маань хэзээ буцаагаад төлөхгүйхэн шиг тийм нөхцөл юу байна гэдэг юмыг та нар маань судалсан уу? нэгдүгээр асуулт. 


Би асуулт юугаа залгаад явчихъя. Тэгээд та бүгд маань дундаас нь авна биз дээ. Түрүүн Д.Одхүү гишүүн ярилаа. Усны сав газар гэдгийг бас та нар маань хоорондоо жаахан ингээд маргасан сураг байна. Тэгэхээр голыг дээд доод гэж ялгаж болохгүй ээ. Тэр газар доогуур байгаатайгаа холбогдохгүй бол энэ маань өөрөө гол биш угаасаа. Тийм болохоор энийг миний ойлгож байгаагаар та нар маань маргалдах юм байхгүй усны сав газар гэж том цогцоор нь авч үзээчээ. Тэгж байж энэ хууль чинь үр дүнгээ үзүүлэх болов уу гэж би хувьдаа бодож байна. Өнөөдөр үнэхээр зогсоох гэж байгаа бол, үнэхээр юм хийх гэж байгаа бол энийг бүр цогцоор нь авч, бүр энэнээс илүү ярих юм гарах ёстой болов уу гэж би хувьдаа үзэж байна. 


Гуравт нь, Ашигт малтмалынханд хэлэхэд хоёр ч удаа сонслоо. Хууль санаачилж байгаа хүмүүст зураг өгөөгүй гэхээр одоо бид яах вэ одоо бүр. Зураг өгөөгүй гээд та нар. Кадастрын зураг өгөөгүй. Тийм зураг ирээгүй гэж ярьж байна шүү дээ. Би буруу сонссон уу, үгүй юу. Тэгэхээр би бас нэг Ашигт малтмалынхнаас нэг манай Булган аймагт нэг ийм хэдэн лиценз олгосон, яасан гэсэн чинь дандаа солиболцлоор нь өгсөн байна лээ. Лицензийн дүнгээр нь. Тэгэхээр зургийг нь бидэнд өгч байгаачээ гэж хүсэлт тавих гэсэн юм. Энийг бас та бүгд маань цаашдаа анхаарч байна биз. 


Сая Р.Раш гишүүн маань голын эргийг ярьчихлаа. Голын эрэг гэхээр би нэг ийм юманд эмзэглээд байдаг юм л даа. Өнөөдөр голын эрэг дээр хэн дуртай нь юм хийж байгаа шүү дээ. Тэгээд би бол яах вэ дээ би бол өнөөдөр эмзэглэдэг юм. Дандаа л миний нэр холбогддог болохоор ярихгүй бол болохгүй байна. Голын эрэг дээр зүлэг таръя, зүлэг дээр бөмбөг цохиё гээд хүн хүсэхээр хорьдог юм билээ. Шүүх нь хүртэл болохгүй гээд байдаг юм билээ. За болохгүй болж, одоо болъё. Хоёр удаа шүүхээр ороод унасан юм билээ тэр компанийн асуудал. За энийг болъё. Монголд 40 тэрбум төгрөгийн хөрөнгө оруулалт орж ирээд, гадаадын үнэхээр чанартай нэг юм нь дээр монгол хүн эрүүл мэндээ бодоод зүлгэн дээр алхаж болдоггүй юм байна. Би одоо өөр алхах газар хайхаас. Гэхдээ тэгэх юм бол энэ дархан цаазат газрын энэ хуулийн 11 дүгээр зүйлд заасан. Ялангуяа 12.1-д заасан гээд энэ тайлбар дээр байгаа. Дархан цаазат газарт газар хагалах, ухах, элс хайрга, чулуу авах, мод зэгс, шагшуурга бэлтгэх, газарт зам тавих зэргээр байгалийн төлөв байдлыг өөрчлөхийг бүрэн хориглоно гэж байгаа шүү дээ. Үйл ажиллагаа явуулахыг. 


Тэгээд өнөөдөр та нар энэ Богд уул чинь дархан цаазат мөн юм уу, биш юм уу? Энийгээ Байгаль орчны яам яг одоо надад энийгээ хэлчихээч. Таны буруу байсан бол зөв байсан. Эсвэл одоо бид нар дархан цааз дээр яг ийм асуудал шийдэх гэж байгаа, шийдэхгүй гэдгээ энд хэлж өгөөчээ. Энд би хариу авмаар байна. Яагаад гэвэл танай шинжээч нар дандаа тэр шүүх дээр өгсөн мэдээндээ болохгүй, голын эрэг дээр зүлэг тарьж болохгүй гэж өгсөн юм билээ. 


Тэгэхээр цаашаа энэ хууль гарахаар ямарваа нэгэн байдлаар энэ хуулиа дагаж мөрдөж, мөрдөхгүй байх заалтууд орж ирдэг юм байна. Хуулийг дагаж мөрдөхгүй байж болно гэж энэ заалтад ордог нь надад их сонин санагдаад байх юм. Өнөөдөр бид байгаль орчин, одоо тэр юу гэдэг юм гол сав, одоо тэр мод гээд ярьж байгаа мөртлөө хилийн хамгаалалтын бүсэд орохоороо тэр маань гол биш болдог, мод биш болдог, байгаль орчин биш болдог. Юу гэсэн үг юм. Харин тэнд чинь жинхэнэ одоо энэ бүх юмаа хамгаалж байх ёстой биш үү. Энд тийм байна шүү дээ. Хаана байна. Энэ байна. Усны сав газар, ойн сан бүхий газрыг хилийн заагийн дотор үйл ажиллагаа явуулж байгаа тусгай зөвшөөрөл эзэмшсэн хүн нь ямар нэгэн байдлаар буцааж нөхөн сэргээлт хийвэл гэж байгаа юм. Тэр нь зүгээр нь нэг сайхан тэгшлээд дээр нь ногоо тарьсан гээд манайхан телевизээр үзүүлдэг шүү дээ Байгаль орчны яамныхан. Энэ ёстой гоё сэргээчихлээ. Энд нэг ийм булаг шанд шинээр тавьсан гээд модоор, чулуулгаар тойруулсан. Тийм юм хийчих юм бол усны сав газар, ойн сан бүхий газар ашигт малтмал эрэх хайх, ашиглахыг хориглох тухай хуулийг дагаж мөрдөхгүй байхаар тусгасугай гэж байгаа юм. Тэр хилийн цаана байгаа гэхээр байгаль биш юм уу? Тэр чинь одо юу гэдэг юм гол биш юм уу, тэр чинь одоо юу юм бэ? Манай нэг нутаг дэвсгэр биш юм уу? Тэрийг надад нэг сайхан тайлбарлаад өгөөч. Энэ бол нэг ч биш хууль дээр орж ирж байгаа шүү. Дандаа ашигт малтмал авсан байсан хүмүүс эргээд энийгээ яаж буцаагаад ашиглаад байж болох вэ гэдэг юмыг дотор нь.. /минут дуусав/


Д.Дэмбэрэл: - Б.Бат-Эрдэнэ гишүүн хариулъя. 


Б.Бат-Эрдэнэ: - За баярлалаа. Э.Мөнх-Очир гишүүний асуултад хариулъя. Дараагийнхийг нь Д.Одхүү гишүүн, түрүүн хариулсан. Дахиад тодруулаад хэлээрэй. 


Тэгэхээр энэ Геологи, уул уурхай, кадастрын хэлтсээс ирүүлсэн мэдээнд дурдсанаар өнөөдөр одоо хүчин төгөлдөр байгаа 5183 тусгай зөвшөөрлийг 1928 хуулийн этгээд эзэмшиж байгаа. Үүний 77.5 хувь нь бол дотоодынх, 14.5 хувь нь гадаадын 100.0 хувийн хөрөнгө оруулалттай байна. 8.0 хувь нь хамтарсан аж ахуйн нэгж одоо эзэмшүүлж үйл ажиллагаа явуулж байна гэсэн ийм тооцоог ирүүлсэн байгаа. 


Ашигт малтмалын ашиглалтын хүчин төгөлдөр байгаа 1100, ашиглалтын лицензийн 1107 тусгай зөвшөөрлийн ашигт малтмалын төрлийг ангилж үзэх юм бол 42.0 хувь нь, бараг 50.0 шахам хувь нь одоо алтных байж байна. 19.0 хувийг барилгын материал, 19.0 хувийг нь нүүрс, 13.0 хувийг нь жонш, үлдсэн хувийг нь бусад төрлийн ашигт малтмал эзэлж байгаа гэсэн ийм тоо мэдээллийг ирүүлсэн байна. 


Тэгэхээр зэрэг ер нь бас энэ ирүүлсэн юунаас харахад бол энэ Ашигт малтмалын тусгай зөвшөөрлийн төлбөрийн орлого гэж бас нэлээн хөрөнгө мөнгө төвлөрүүлдэг бололтой юм. Тэгээд энэ одоо өнөөдөр мөрдөгдөж байгаа Ашигт малтмалын хуулиар бол хайгуулын лиценз авсан аж ахуйн нэгж, байгууллага, хувь хүмүүс бол ашиглалтын лицензийг авах давуу эрхтэй байдаг. Нөгөө талынх нь бол түрүүн Р.Раш гишүүн ч асуусан хөдөөгийн малчин түмний эрх ашиг бол энд аягүй ноцтой хохирч байгаа юм. Яагаад хохирч байгаа юм бэ гэхээр зэрэг одоо хөдөөгийн малчин хүн чинь бол өөрийнхөө амьдралын мөрийг хөөгөөд л явахаас биш одоо хэзээ хайгуулын лицензийн зөвшөөрлийг нь авч байгаа юм, хэзээ ашиглалтын болгох юм тэрийг нь мэддэггүй. Хэзээ мэддэг вэ гэхээр зэрэг нөгөө хайгуулын лиценз ашиглалтынх болоод трактор, машинаа авчраад одоо өвөлжиж байгаа малынх нь бэлчээрийг сүйд хийгээд, булаг шандыг нь ухаад эхлэхээр зэрэг л одоо мэддэг. Гэтэл энэ үед бол бүх зүйл өнгөрсөн байж байдаг. 


Бид бол энэ хуулиар одоо эхний ээлжийнх нь алхмыг нь хийе. Хэдүүлээ бүгдээрээ нэг алхам хийе. Дараа нь бол зохицуулахаар юмнууд байна. Өнөөдөр жишээлэх юм бол хугацаа. 30 хоногийн дотор аймгийн Засаг дарга бичгээр хариу мэдэгдлээ ирүүлэх ёстой гэж ингэж үзэж байгаа юм. Хэрвээ 30 хоногийн дотор хариу мэдэгдэл ирж чадахгүй бол шууд одоо зөвшөөрлийг нь олгодог. Тэгтэл өнөөдөр шуудангаар хэд хоног явах билээ, яах билээ гэх мэтчилэнгээр бид анхаарч үзэхээр юмнууд их бий гэдгийг хэлье. За Д.Одхүү гишүүн. 


Д.Одхүү: - Э.Мөнх-Очир гишүүн. Түрүүн миний тайлбарыг сонсоогүй юм шиг байна. Дахиад давтъя. Яг өөрийн чинь ярьж байгаа тэр 2 дугаар зүйл нь найруулгын явцад гэх юм уу даа, манай ажлын хэсэг дээр нэг жаахан буруу томъёологдсон байсан байхгүй юу. Яг жинхэнэ томъёолол нь буюу одоо нэгэнт өргөн баригдсан хойно тэр юугаа харсан учраас бид нэгдүгээр хэлэлцүүлэг дээр зарчмын зөрүүтэй саналаар томъёолол оруулах гэж байгаа. Өөрийн чинь хэлж байгаа шүүмжлэл яг үнэн. 


Томъёолол нь ийм болох юм. Усны сав газар, ойн сан бүхий газар ашигт малтмал эрэх хайх, ашиглахыг хориглох тухай хуулийн 3, 4-т заасны дагуу усны сав газар, ойн сан бүхий газрын хилийн заагийн гадна ашигт малтмалын тусгай зөвшөөрөл эзэмшигч өөрийн болон бусдын хөрөнгөөр таримал ой, хиймэл усан сан бий болгосон тохиолдолд энэ хуулийн үйлчлэлд хамааруулахгүй бөгөөд тусгай зөвшөөрлийг нь цуцлахгүй гэж. Санаа нь юу вэ гэхээр устай, модтой газар биш. Ойлгож байна уу. Гадна талд нь. Хүрээнийх нь гадна талд байж байгаад. Би нэг нүцгэн талд жишээлбэл жаахан олборлосон байя гэж бодъё л доо Э.Мөнх-Оргил гишүүн ээ. Тэгээд гэв гэнэтхэн овоо ашиг олчихлоо гээд сэтгэл ороод Монгол Улсдаа гээд хиймэл нуур, таримал ой тарьчихаар чи хөөе ой модтой, устай газар юм хийж байгаа юм байна гээд лицензийг нь хурааж болохгүй. Тэр хүнийг урамшуулах ёстой гэдэг утгаар нь ийм заалтыг оруулсан юм. Энийг оруулсан гол санаа нь энэ. 


Д.Дэмбэрэл: - Гишүүдийг чуулганы танхимд оруул. Үдийн цагаар хуралдана. Өглөө бид цаг алдсан. Э.Мөнх-Очир гишүүн тодруулъя. Санал хураалттай шүү. 


Э.Мөнх-Очир: - Би юу яагаагүй л дээ. Та нар ярьсан юмыг сонсоогүй дээ биш л дээ. Та нар чинь өөрсдөө түрүүн хэлсэн шүү дээ. Томъёолол дээрээ жаахан маргасан байгаа гээд. Тэгэхээр би бүр өргөн хүрээгээр нь энэ усны сав газар гэж одоо энэ бичсэн байгаагаараа оруулаачээ гэж хүсэлт тавьсан юм. 


Тэгээд би зүгээр нэг голоос 50 метр, 150 метр гэж битгий яриачээ. Үнэхээр энэ чинь байгаль орчин, энэ тэр юмаа хамгаалах гээд байгаа юм бол, экологийн асуудал шийдэх гээд байгаа юм бол тэр чигээр нь өргөн хүрээгээр нь энэ нутаг дэвсгэр дээр байгаа юмаа яриачээ гэж байгаа байхгүй юу. Түүнээс гол урсаж байна, голын цаана, уулын цаана байгаа уурхай бол энд нөлөөлөхгүй байна гэж та нар үзэж болохгүй байхгүй юу. Энэ чинь бас их өөр. Тогтолцооноосоо болоод. Хаана ямар юу байна гэдгээсээ болоод. Байгаль орчин ч гэдэг. Б.Бат-Эрдэнэ гишүүн болохоор нөгөө юуг ярьсангүй л дээ. Би тоо асуух гээгүй шүү дээ. Энэ тоо, бүх юм нь байгаа учраас асуугаагүй. Би юу асууж байна вэ гэхээр хэдэн аж ахуйн нэгжээс болоод бид эргээд тэр нөгөө хуулийн дагуу шүүх дээр очих гээд байна вэ гэдгээ л ярьж байна шүү дээ. Та нар хэдэн мянган төгрөг буцааж төлөх гээд байна вэ гэдгийг. 


Д.Дэмбэрэл: - Д.Одхүү гишүүн. 


Д.Одхүү: - Асуултыг зөв ойлгоод байна л даа. Нэгдүгээрт, шүүх дээр очихгүй байж болно. Аж ахуйн нэгжтэй байж байгаа компаниуд өөрсдөө сайн дураараа нөхөн олговороо аваад, лицензээ бидэнд авчраад өгөх хүмүүс бол нэлээн олон байгаа байх гэж найдаж байна. Тэрнээс та одоо шууд урьдчилаад л бүгдээрээ шүүхдэлцээд л бид нар шүүх дээр очих юм гэж. Нөхөн олговорын хувьд бол шүүхийн шийдвэрээр олгодог нөхөн олговор биш бас харилцан тохиролцоод нөхөн олговорыг нь өгөөд, лицензийг нь хүчингүй болгох байх гэж бодож байгаа юм. 


Тэр усны сав газар гэдэг дээр ийм байсан юм л даа. Бидний санал гэж байгаа нь юу гэхээр усны сав газар гэдэг өөрөө нийтлэг томъёоллоор нь болохоор Монгол Улсын нутаг дэвсгэрийн бараг 80.0 гаруй хувь болчих шахуу юм уу гэж надад тэгж ойлгогдсон юмаа. Тэгээд би тэрийгээ зөвхөн хэлсэн юм. Хэдийгээр хуулийг санаачилсан үзэл баримтлал, бүх ажил байгаа боловч зарим жижигхэн ч гэсэн томъёолол дээр жаахан зөрж болно шүү дээ. Би эрхээ эдлээд яасан юм. 


Сүүлийн юм нь дээр байна шүү дээ энэ хуулийн юун дээр бол үнэхээр алдаа гарсан байна. Өөрийн чинь хэлж байгаа үнэн байгаа учраас бид нар тэр алдаагаа бас хоёр гурав хоногийн өмнө хараад засчихсан байгаа. Хэрвээ шаардлагатай бол би танд энэ хувийг өгчихье, Э.Мөнх-Очир гишүүн ээ. 


Д.Дэмбэрэл: - Ц.Цэнгэл гишүүн асуултаа тавъя. 


Ц.Цэнгэл: - Хууль бол яах вэ энэ чухал хууль, уг нь бол. Усны сав газар, ойн сан. Гэхдээ энэ ойн сан, усны сав газрын хажуугаар бидний нүдэн дээр харагдаад байгаа юмыг оруулж болоогүй юм уу? Ялангуяа энэ Тэрэлж, Туулын голын сав, түрүүн Р.Раш гишүүн энд хэлэх шиг болсон. Ер нь аймаг, орон нутаг ч гэсэн ялгаагүй өнгөтэй өөдтэй, хамгийн сайхан булаг шандынхаа дээр л амралт сувиллын газар бариад байгаа шүү дээ. Эндээс үүдээс тэнд хүн очино, хүн очингуут мал очино, мал очоод тэр усны шандын эхийг бол ялангуяа энэ булаг цөөрмийн шандыг бол хамгаалдаг ийм олон улсын тийм юм бол байдаг. Энийг одоо нэг мөсөн энд хийчих бололцоо байгаагүй юм уу? 


Өнөөдөр бол яах вэ бид нарт одоо хамгийн гамшиг болоод байгаа юм нь бол ний нуугүй ярихад ашигт малтмалын эрэх хайгуул ажил мөн. Энэ бол мөнөөсөө мөн. Түүний хажуугаар бид хууль санаачлагчид маань нэг мөсөн энэ юмнуудаа оруулах ийм бололцоо байгаагүй юм уу гэдгийг нэгдүгээрт хэлмээр байх юм. Ер нь бол манай Сүхбаатар аймгийнхан бол их булаг шандаа хамгаалж хашдаг тийм юутай юм билээ. Энэ бол бас булаг шандыг нэмэгдүүлэх гол ажил гэж бодож байна. Ийм учраас энийг нэг мөсөн одоо ерөөсөө нүдэнд харагдаж байгаа амьдралд хамгийн ойрхон байгаа энэ усыг одоо бид дээр нь модыг огтлох энэ арга хэмжээнүүдээ оруулахгүй бол бидний усны түвшин доошилж байгаа нь мэдээж. Гэхдээ бид нар хамгаалах арга хэмжээг энэ рүү оруулах бололцоо байхгүй юм уу гэсэн нэг ийм асуулт байна. 


За ер нь бол энэ булаг шанд, ой модыг огтлох энэ хуулийн хүрээнд бид нэмж ахиж оруулах юм уу эсвэл, ахиж хууль боловсруулах юм уу? Тэгэхгүй бол үнэхээрийн бид нар байгаль орчинтойгоо хатуу хүтүү харьцаж байна. Нутгийн иргэд одоо ойн тухай хууль дээр нэг орон нутгийнхан бол эзэмшинэ гэж байгаа. Энэ эзэмших юмыг нь гол горхитой нь холбож ингэж ойлгуулж болох уу гэсэн ийм асуултууд байгаа юм. 


Д.Дэмбэрэл: - Б.Бат-Эрдэнэ гишүүн. 


Б.Бат-Эрдэнэ: - Ц.Цэнгэл гишүүний асуултад хариулъя. Ц.Цэнгэл гишүүн бол үнэхээр одоо Монгол хүн бүрийн, ер нь одоо нийт хүн төрөлхтөний ч гэж хэлж болохоор юм даа. Энэ одоо цэнхэр нүдэн гараг, байгаль орчны асуудал бол хамгийн тулгамдсан асуудал. Та бол одоо яг бидний санаа зовж байгаа, хүн болгоны санаа зовж байгаа асуудлыг хөндөж тавилаа. 


Тэгэхээр зэрэг бид нар бол яг энэ хуулиар бол бүх өргөн хүрээнд нь зохицуулах ийм бололцоо ч байхгүй, ийм зорилго бол тавиагүй. Зарим нь бол, зарим хуулийн зохицуулалтаар бол орхигдсон ийм зүйлүүдийг нь оруулъя л гэж ингэж. Та жишээлэх юм бол усны эх ундаргыг хамгаалахтай холбоотой, барилга объект барьж байгаатай холбоотой, аялал жуулчлалын бааз байгуулж байгаатай холбоотой ийм асуудлыг тавилаа. Энэ бол одоо усны тухай хуульд тодорхой. Усны тухай хуулийн 31.2-т бол усны эх ундаргад онцгой хамгаалалтын бүс тогтооно гээд ингээд заачихсан. 31.2.1-д бол онцгой хамгаалалтын бүсэд барилга, байгууламж барих, газар хагалах, тэсэлгээ хийх, ашигт малтмал хайх, олборлох, зэгс, шагшуурга, мод огтлох, элс хайрга, чулуу авах, эмийн болон хүнс, техникийн зориулалттай ургамлыг үйлдвэрлэлийн зориулалтаар түүж бэлтгэх, мал угаах болон хөдөө аж ахуйн бүтээгдэхүүн үйлдвэрлэх цэг байгуулахыг хориглоно гээд ингээд энэ хуулиар бол тодорхой заасан байгаа. Гэтэл усны эх ундарга биш тэр гол мөрний дагуух сав газрыг бүхэлд нь хамгаалалтад авах шаардлага бол зүй ёсоор гарсан учраас энэ хуулиараа зохицуулж байгаа гэдгийг хэлье. 


Д.Дэмбэрэл: - За баярлалаа. Н.Ганбямба гишүүн асуултаа тавъя. 


Н.Ганбямба: - Тэгэхээр энэ их чухал хууль. Энэ уул уурхайг эмх замбараатай болгох маш чухал ач холбогдолтой хууль. Гарах гарц нь хоёр зүйл тодруулмаар байгаа юм. Нэгдүгээрт, Э.Мөнх-Очир гишүүний асуугаад байгаа, одоо энэ хууль батлагдахаар энэ усны сав газар, ойн сан бүхий газар үйл ажиллагаа явуулж байгаа компаниуд, ашиглалтын лицензтэй компаниудын бараг 70.0-аад хувь нь гэсэн байхаа, үйл ажиллагаа нь зогсох болох нь. Нөхөн төлбөр авъя гэхээр тэр тооцоо хаана байна вэ гэдэг асуудал байгаа юм. Нөхөн төлбөрийн тооцоо байна уу гэдэг л асуудал. Тэгэхээр Засгийн газар маань тэр талаар “а” ч байхгүй байгаад байдаг. Энэ хэлэлцүүлэг ингээд хэлэлцэх эсэхээс гараад явахаар Байнгын хороон дээр гол ачаалал төвлөрөөд ирнэ. Үүсгэн байгуулагч нар, энэ санаачлагч нар одоо энэ талаар тооцоо судалгаа бас чамбайруулмаар байгаа юм. 


Хоёрдугаарт нь, за одоо энэ тооцоо гаргаад ир гэхээр Засгийн газар юу гэнэ гээч боломжгүй гэж хэлнэ. Яагаад. Усны сав газар, ойн сан бүхий газрынхаа энэ маргааныг хуулийнхаа хүрээнд тодорхойл гэдэг асуудлыг өөдөөс тавина шүү дээ. Тэгэхээр яах вэ гэдэг асуудал байгаа юм. Өөрөөр хэлэх юм бол ойн сан бүхий газар гээд одоо бид нар ойн хуулийн нэг 100, 100 метр гээд хүрээнд явж байтал цаана нь шатсан ойг оруулна оруулахгүй, цагийг оруулна оруулахгүй гээд зөндөө олон проблемтэй асуудлууд байдаг. Тэгээд энийг аваачиж хуулийн хүрээнд тодорхойлолтоо тодорхой болгохгүй бол болохгүй юм шиг байгаа юм. 


Усны сав газар бол ус хуримтлуулдаг бүх газруудыг оруулаад, усны хуульд тодорхойлсон байдаг. Гэтэл бид нар уг нь энэ хуулийг чинь төлөө маш олон хүн дэмжээд байх. Дэмжиж байгаа улсуудын гол санаа бол нөгөө усны гольдролоор ойлгоод байгаа юм. Гэтэл яг усны хууль дотор усны сав газар гэдэг чинь бүр том ус хуримтлуулдаг, цуглуулдаг өргөн уудам юугаар нь тодорхойлсон байж байдаг. Яг энэ утгаар нь аваад үзэх юм бол энэ маргаантай асуудлуудыг нь жаахан цэгцлээд усны сав газраа, ойн сан бүхий газраа тодорхой болгомоор байгаа юм. Тэгэх юм бол Засгийн газар тэр нь дотор чинь энэ хууль гарахаар үйл ажиллагаа явуулж байгаа тэдэн компанийн лицензийг хүчингүй болгоно, нөхөн олговор тэдэн төгрөг гэдэг тооцоо гарч ирэх учиртай. 


Тэгэхээр одоо бид нар Засгийн газраас энэ тооцоог нэгтгэх гэхээр өөдөөс бас энэ маргаантай асуудлыг цэгцэлсэн хууль зүйн тодорхойлолт бас шаардлагатай болж байгаа юм. Тэгэхээр энэ гарцнаас л яаж гарах вэ гэдэг асуудал. Э.Мөнх-Очирын хэлээд байгаа яг түрүүчийн тэр шүүхтэй холбогдуулж яриад байгаа нь энэ л дээ. Нөхөн олговор нэхсэн, нөхөн төлбөр нэхсэн баахан компаниуд гараад ирэхээр энэний нөхөн олговортой холбоотой Засгийн газар нэг ч төгрөг төлөвлөөгүй, тооцоогүй байдаг. Зүгээр энэ хуулийг дэмжсэн саналаа өгсөн юм билээ шүү дээ, Засгийн газар. Хамгийн гол нь санаачлагч нар Засгийн газраас тооцоог авах хэрэгтэй. Нөхөн олговорт та нар мөнгө өгч чадах уу, өгвөл хэдэн төгрөг өгөх вэ, хэдэн төгрөг өгөх боломжтой байна вэ гэдэг энэ хоёр том багц асуудлыг шийдчих юм бол энэ хууль гараад явчихна. Энэ хуулийг гаргахын төлөө байна. Энэ Байнгын хороон дээр яригдсан асуудал. Байнгын хороо одоо хэлэлцэх эсэхээс цаашхи бүх асуудлыг дааж явна. Энэ хоёрыг тодруулмаар байна. 


Д.Дэмбэрэл: - Б.Бат-Эрдэнэ гишүүн хариулъя. 


Б.Бат-Эрдэнэ: - За баярлалаа. Н.Ганбямба гишүүн зөв зүйтэй асуудал тавьж байна. Энэ тооцоо судалгааг одоо сайжруулъя, тодорхой болгоё, нэлээн чамбайруулъя. Манай Их Хурал нэгэнт хэлэлцэх эсэхийг нь шийдээд өгвөл ингээд одоо ажлын хэсэг гараад нэлээн ажиллах байхаа гэж ингэж бодож байгаа. 


За одоо эхний байдлаар ирүүлсэн судалгаагаар бол ер нь 460 орчим ашигт малтмал, хайгуулын болон ашиглалтын тусгай зөвшөөрөл одоо энэ давхцаж магадгүй юмаа гэсэн, одоо давхцаж болохоор байна гэсэн ийм тойм, эхний судалгаа ирүүлсэн байгаа. Үүний 70 гаруй нь бол ашиглалтын лиценз байгаа. 400 орчим нь бол одоо хайгуулын лиценз байна. Нөгөө 5 мянга гаруйгаас шүү дээ. Би тэгэхэд бол харьцангуй бас учиртай болов уу гэж ингэж бодож үзэж байгаа. Улам нарийвчлаад ингээд судалгаа гаргахад бол. Байгаль орчны яам бол одоо хөдөлгөөнгүй судалгаа гаргаад, нөгөө ашигт малтмалын ач холбогдолтой орд газруудын жагсаалтаас бол ер нь шүүгээд үзэхэд 15-аас бол ерөөсөө 1, цаана нь байгаа гучин хэдээс бол ерөөсөө 8-н ийм орд газар давхцаж байна гэж ингэж гарч байгаа. Тэгэхээр зэрэг бид энэ тооцоо бол нарийвчлаад гаргах ийм бүрэн бололцоо бидэнд байгаа гэж ингэж үзэж байгаа. Энэ өөрөө бие даасан хууль учраас хэлэлцүүлгийн явцад одоо зарчмын зөрүүтэй саналаар гишүүд маань саналаа оруулаад ингээд хилийн зааг нарийвчилж гаргах энэ бололцоог бас одоо улам нарийвчилж, улам тодорхой болгож өгөх ийм бололцоо бол байгаа шүү. Бид өнөөдөр мөрдөгдөж байгаа энэ усны тухай хууль, ойн тухай хуулийн энэ хүрээлэлд нь нэлээн сайн ярьж байгаад Усны тухай хуулийн 3.1.2-оор, за Ойн тухайн хуулийн 3.1.2-оор нь ингээд л одоо энэ нэр томъёог нь томъёолсон ийм байгаа юм. 


Санаачилсан гишүүд бид ямар нэгэн тийм санал зөрөлдөх юм байхгүй. Санаа бол нэг байгаа. Гэхдээ бид одоо бололцооныхоо хэмжээгээр ажилласан гэдгийг хэлье. 


Д.Дэмбэрэл: - Баярлалаа. Гишүүд хууль санаачлагчийн илтгэлээс асуулт асууж, хариулт авлаа. Асуултыг тасалъя. Чуулганы ажиллагаатай Нийслэлийн Баянгол дүүргийн Эрдмийн ундраа цогцолбор сургуулийн 11-ийн Б ангийнхан н.Энхээ багштай танилцаж байна. Ингээд багш, сурагчдад сурлагын өндөр амжилтыг хүсье. Баяр хүргэе. 


За одоо хуулийн төслийн талаар Байгаль орчин, хүнс, хөдөө аж ахуйн байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Н.Ганбямба гишүүн танилцуулна. Н.Ганбямба гишүүнийг индэрт урьж байна. 


Н.Ганбямба: - УИХ-ын дарга, эрхэм гишүүд ээ, УИХ-ын гишүүн Б.Бат-Эрдэнэ, Г.Баярсайхан, Р.Буд, Ц.Даваасүрэн, Ц.Мөнх-Оргил, Д.Одхүү, Ш.Сайхансамбуу, Ц.Сэдванчиг, Д.Энхбат нарын санаачилж УИХ-д 2009 оны 3 сарын 12-ны өдөр өргөн мэдүүлсэн Усны сав газар, ойн сан бүхий газар ашигт малтмал эрэх хайх, ашиглахыг хориглох тухай болон Ашигт малтмалын тухай хуульд нэмэлт оруулах тухай хуулийн төслүүдийн хэлэлцэх эсэх асуудлыг Байгаль орчин, хүнс, хөдөө аж ахуйн байнгын хороо 2009 оны 5 сарын 7-ны өдрийн хуралдаанаараа хэлэлцлээ.


Хуулийн төслүүдийг Байнгын хорооны хуралдаанаар хэлэлцэх үед УИХ-ын гишүүд уг хуулийн төсөлд Усны сав болон ойн сан газрын нэр томъёоны тодорхойлолтыг оновчтой болгож, тэдгээрийн хилийн заагийг хэрхэн тогтоох, геологи, уул уурхайн талаар төрөөс баримтлах цэгцтэй бодлоготой болох, олборлогдсон талбайн нөхөн сэргээлтэд илүү анхаарах нь зүйтэй гэсэн саналуудыг гаргаж байсны дээр хуулийн төсөлтэй холбогдсон асуудлаар төсөл санаачлагчид болон хуралдаанд оролцогчдоос асуулт асууж, холбогдох тайлбар тодруулгуудыг авлаа. 


Энэ хуулийн төсөл батлагдсанаар хайгуулын болон ашиглалтын тусгай зөвшөөрөлтэй аж ахуйн нэгж, байгууллагуудын эрх ашиг хэрхэн хөндөгдөх болон нөхөн олговор олгохтой холбогдсон эдийн засгийн тооцоо, судалгааг гаргах, түүнчлэн геологи, уул уурхайн салбарт төрийн бодлого, эрх зүйн орчин тогтвортой байх нөхцөлийг бүрдүүлэх, арга хэмжээг хэрэгжүүлэх нь чухал байгаа талаар УИХ-ын гишүүд онцгой анхаарч санал бодлоо илэрхийлж байсан болно. 


Ашигт малтмалын хайгуулын болон ашиглалтын тусгай зөвшөөрлийн олголт, ашиглалтын байдалтай танилцаж санал, дүгнэлт боловсруулах үүрэг бүхий ажлын хэсгийг Байнгын хорооноос томилон ажиллуулах талаар зарим гишүүд санал гаргасныг Байнгын хорооны гишүүд дэмжсэн болно. 


Хуулийн төслүүдийг УИХ-ын чуулганы нэгдсэн хуралдаанд хэлэлцүүлэх асуудлаар санал хураалт явуулахад Байнгын хорооны хуралдаанд оролцсон гишүүдийн олонхи нь хэлэлцүүлэх нь зүйтэй гэж үзсэн болно. 


УИХ-ын эрхэм гишүүд ээ, 


УИХ-ын нэр бүхий гишүүдийн өргөн мэдүүлсэн Усны сав газар, ойн сан бүхий газар ашигт малтмал эрэх хайх, ашиглахыг хориглох тухай болон Ашигт малтмалын тухай хуульд нэмэлт оруулах тухай хуулийн төслүүдийг хэлэлцэх эсэх асуудлаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


Д.Дэмбэрэл: - Н.Ганбямба гишүүнд баярлалаа. За Байнгын хорооны илтгэлтэй холбогдуулаад асуух асуулттай гишүүд тийм ээ. Ганц нэг хүн үг хэлье гэвэл дараа нь хэлж болно. Ингээд Д.Оюунхорол гишүүн асуултаа тавъя. 


Д.Оюунхорол: - Баярлалаа. Ер нь Усны сав газар, ойн сан бүхий газар ашигт малтмал эрэн хайх, ашиглах, хориглох тухай болон Ашигт малтмалын тухай хуульд нэмэлт өөрчлөлт оруулах энэ хуулийн төслийг бүхэлд нь дэмжиж байна. Тэгэхдээ бас зарим нэг зүйл орхигдсон юм болов уу даа гэсэн ийм санал байна. Ер нь бол Газрын тухай хуулийг гаргаж байхад газар эзэмших, ашиглах лиценз эрх авсан 2 жил үйл ажиллагаа явуулаагүй байвал лицензийг татаж хурааж авдаг. Энэ хуулийг Ашигт малтмалын тухай хуульд нэмэлт, өөрчлөлт оруулахдаа аваад хаясан юм билээ. 


Тийм учраас өнөөдөр Ашигт малтмалын тухай хуулийн тэр заалтыг оруулах ёстой. Энд одоо нэг юм, сая ч бас гишүүд асуугаад л байна л даа. Ер нь бол үнэхээр Б.Бат-Эрдэнэ гишүүн түрүүн хэлж байна лээ. Бэлчээр шахагдаж байгаа талаар яриад. Үнэхээр өнөөдөр бэлчээр доройтож байгаа. Доройтсон бэлчээрийг сайжруулах тухай асуудал дээр төр юм хийж чадахгүй байхад дээр нь нэмээд тэр усны сав газруудыг нь ингээд алт ухаад, тэгээд ингээд сүйтгээд байгааг бол иргэд маш их бухимдаж ярьж байгаа юм. Жишээлбэл, манай Завхан аймгийн Тосонцэнгэл суманд тэр сумын уугуул иргэдийн амьжиргааны эх үүсвэр болсон хашихын ам гэж том амыг алт ухаж байгаа компаниуд очоод ер нь нэлээн сүйтгэж байгаа тухай бас бидэнд аягүй их санал тавьдаг юм. Энийг хааж өгөөчээ гээд. 


Тэгэхээр миний бодож байгаагаар өнөөдөр Ашигт малтмалын лиценз нэртэй зөвшөөрлийг аваад, бараг 100-гаар нь авсан. Тэр ТҮЦ-нд /түргэн үйлчилгээний цэг/ тавьж байгаа юм шиг зараад явж байгаа иргэд байна. Тийм учраас энийгээ төр эргэж хараачээ. Тэр ашиглаж чадахгүй байгаа тэр лицензүүдийг нь татаж авах тийм эрх зүйн орчныг хуулиар хийж өгөх ёстой. Түүнээс биш лиценз таны эзэмшилд байгаа юм гээд тэрийг буцааж авахдаа төр нөхөн төлбөр олгох тухай асуудал бол байхгүй. Хуулиараа нэгэнт 2 жил эзэмшиж ашиглаж чадаагүй л юм бол лицензээ хурааж авдаг байх тэр эрх зүйн орчинг нь бүрдүүлэх хуулийн заалтыг энэ хуулийн төсөлдөө нэмж Н.Ганбямба гишүүнээ оруулах боломж бий юу? 


Ашигт малтмалын хайгуулын болон ашиглалтын тусгай зөвшөөрлийг одоо эргэж харах тийм шаардлага байна. Үнэхээр нэг хүн яагаад зуун хэдийг зараад, дэлгүүрийн бараа зарж байгаа юм шиг яваад байгаа юм бэ гэдэг хяналт, шинжилгээ хийх шаардлага байна гэсэн ийм саналтай байна. Хариулт авъя. 


Д.Дэмбэрэл: - Энэ үдээс хойш боллоо. Эдийн засгийн байнгын хороог хуралдуулмаар байна. Засгийн газрын цагаар бид Эдийн засгийн байнгын хороог хуралдуулж Оюу Толгойн асуудлыг шийдүүлэх, энэтэй холбогдсон саналыг Засгийн газарт хүргүүлэх асуудал байна. Уг нь энийгээ дуусгамаар байна л даа гишүүд тэвчиж сууж байгаад. Энэ одоо олон юм алга байна шүү дээ. Тэгээд дараачийнхаа асуудлыг бол дараачийн долоо хоногт хойшлуулж хэлэлцэхээр ингээд явчихмаар байна. 


Одоо бол гишүүд нэг их асуугаад байх юм байхгүй биз дээ. Энэ бол одоо шаардлагагүй байна. Тийм ээ. За энэ асуулт дууслаа. За үг хэлэх гишүүн байна уу? Байхгүй байна. 


Ер нь энэ лицензийн тухай асуудлыг энэ усны сав, энэ ойн сан руу дайраад байгаа асуудлыг хязгаарлах түвшинд зарим лицензүүд буруу өгөгдсөн юм уу, шаардлагагүй байгаа тэр лицензүүд буцаж татагдах асуудлууд яригдана гэдэг нь хэнд ч ойлгомжтой байгаа шүү дээ. Энийг бол гишүүдийн яриад байгаа концепцоосоо ойлгогдож байгаа зүйл шүү дээ. Концепци юу гэж хэлээд байна вэ гэхээр энэ рүү ерөөсөө ингэж дайрдаг асуудлыг хумия. Заримыг зогсооё, болиулъя гэсэн ийм л зүйлээр энэ яригдаад байгаа шүү дээ. 


За ингээд үг хэлэх гишүүн алга байна. Санал хураалт явчихмаар байна л даа. 


За нэг хуулийн эцсийн найруулга сонсъё. Автотээврийн тухай хуульд нэмэлт оруулах тухай хууль дээр гишүүд, саналтай гишүүн байна уу, эцсийн найруулгад. Энэ бол ганцхан заалттай. 2012 оны 1 сарын 1 хүртэл хугацаатай хууль байгаа. Саналтай гишүүн эцсийн найруулгад алга байна. Сонслоо. 


Санал хураалт явуулъя. Байнгын хороо энэ хуулийн төслийг дэмжье гэсэн санал хэлсэн байна. Байнгын хорооны саналаар санал хураалт явуулъя. Хуулийн төслийг хэлэлцэх нь зүйтэй гэсэн санал хураалт явж байна. Хэлэлцэх нь зүйтэй. 


46 гишүүн санал хураалтад оролцож 35 гишүүн зөвшөөрч, 76.1 хувийн саналаар хуулийн төслийг хэлэлцэх нь зүйтэй гэж үзлээ. 


Хуулийг нэгэнт хэлэлцье гэсэн учраас Байгаль орчин, хүнс, хөдөө аж ахуйн байнгын хороонд анхны хэлэлцүүлэг хийхээр шилжүүллээ. 2 хагасаас Эдийн засгийн байнгын хорооны хуралтай шүү. Байгаль орчин бас хуралдах юм байна шүү.  

Хуралдаан 13 цаг 32 минутад өндөрлөв. 

Соронзон хальснаас буулгасан:

